
ኣብ ሞንጎ ሾብዓተ ዘመናት ቤተክርስትያንን
ሾብዓተ ማህተማትን ዘሎ ሃጓፍ፡

ጀፈርሰንቪለ፥ ኢንዲያና፥ USA

1 ከመይ ኣምሲኹም፡ ኣዕሩኽ።ክሳብ ሕጂ ምሸት ህያዋን ኮይንና፡ በቲ - በቲ ንጉሆ ዝወረደልና ማና፡ ነፍሳትና
ብህልውናኡ ዕዙዝ በረኸት ተባሪኻ ናብ ጉባኤ ቤትኣምላኽ ምምጻእ ምኽኣልና ዓብዪ - ዓብዪ ትዕድልቲ እዩ።

ኣብዛ ምሸት ድማ . . . ኣብ ሞንጎ ሾብዓተ ዘመናት ቤተክርስትያንንሾብዓተ ማህተማትን ዘሎ ክፍተት፡ ብዝብል
ኣርእስቲ ክንጅምር ኢና።

ምናልባት ድማ ከም ፍቓድኣምላኽ፡ ኣብዛ ክረምቲ እዚኣ ንውሱን መዓልታት፡ ናብ ገዛ እንተዘይወሲዱኒ ወይ -
ወይ ድማ ናብዚ እንተተመሊሰ፡  ከምቲ ንሓደ ፈታዊየይሎሚ ድሕሪ ቀትሪ ዝዛረቦ  ዝነበርኩ፡  ብዛዕባ  እተን  ናይ
መወዳእታ ሾብዓተ መለኸት ከጥቅዕ ስለ ዝኾንኩ፡ ስግር ባሕሪ ኣይትኺዱ።ኩሉ ኣብ ሓደ ድልድል ዝተትሓሓዘ እዩ።
ከምኡ - ከምኡውን እተን ሾብዓተ ናይ መወዳእታ መዓት ኣብዚ ኣለዋ። ከምቲ ቀጺልና እንርእዮ ድማ ኩሉ ኣብ ሓደ
ተጠሪፉ ይርከብ።
2 ስለዚ ድማ ሎሚ ምሸት ብኸምዚብህድኣት እንከለና .  .  .  ምናልባት ንእሽተይ ከንውሕ ይኽእል ይኸውን።
ምስ'ዚ ኹሉ . . . ኣብ ፊኒክስ ዝሰበኽክዎ ስብከታት. . . ካብኡ ኣብ ዝተመለስኩሉ ቅጽበት . . . ክሳብ ሕጂ ንሓንቲ
መዓልቲውን  ይኹን  ጎሮሮይ  ኣይላሕተተን።  ርኢኹም።  እዚኹሉብኸመይ  ሰቢኸ!  ናይ  ብሓቂ።  ጎሮሮይ  ምንም
ከይላሕተተ ኣስታት ዒስራን ሾብዓተን ጉባኤታት ሰቢኸ። ኣብዚ ግና እቲ ክሊማ እዩ። ሽንጥሮ ዝዓይነቱ ስለዝኾነ
ንእሽተይከቢድ ኣየር እዩ። ርኢኹም። ንጥዕና ሕማቕ - ክሊማ እዩ፡ እንታይ ማለተይ ምዃነይ ተረዲእኹምኒ ትኾኑ።
ብመሰረቱ ድማ ዝዛረብ ዘበለኩሉ ሰባኺ . . . ጥዑይ ጎሮሮ የብሉን።

ሓደ መዓልቲ - ሓደ ዶክተርዓርከይ፡ ኣብ ጎሮሮይ ዘሎ ጸገም ንኽርእይ ጎሮሮይ ፈቲሹ፦ “ምንም ነገር የለን”
“ኣብቲ ኣውታር ድምጺ ዝፍጠረሉ ጎሮሮኻ ጽዕቕዝበለ ስጋ ጥራይ ኣለካ” ኢሉኒ። እዚ ድማ “ካብ ስብከት” እዩ።
ንኽትፈልጡ፡ በቃ ከምዚ እ- እ - እ እየ። ብምኽንያት ስብከት ካብ ኮነ ድማ፡ ባህ ይብለኒ። ንመንግስቲ ኣምላኽ ካብ
ኮነስ ጸገም የለን።

ሕጂ  ምናልባት  ከም  ጳውሎስብምኽንያት  ማህረምቲ፡  ኣብ  ኣካልና  ምልክት  .  .  .  ምልክት  ናይ  እየሱስ
ዘይክህልወና ይኽእል ይኸውን። ነገር ግን ብምኽንያት ስብከትንብምኽንያት እቲ ኣንጻር ስሕተት እንዛረቦ ድምጺ
ምልክትና ክንሕዝንኽእል ኢና። ስለዚ ድማ ክሳብ እዚ መዓልታት እዚ ምልክት ምእንቲንኽህልወና ማህረምቲ ስለ
ዘይምህላዉ ኣምላኽ ይመስገን።

3 ስለዚ ንሕና - ንሕና . . . ኣብዚ ካብ ዘለኹም ሰባት፡ዋት ታይም ኢት ኢዝ ሰርስ? (ኣቱም! ሰዓት ክንደይ ኮይኑ?)
ዝብል ስብከት ዘንበብኩም ወይድማ ዘዳመጽኩምዎ ክንደይ ኣለኹም? ንኽትፈልጡ!ዋት ታይም ኢት ኢዝ ሰርስ?
ብዝተወሰነ  መልክዑ ሓሳብ እዩ  ዝኾነኒ።እንተዘይ  ሰሚዕኩምዎ ወይ  እንተዘይ  ኣንቢብኩምዎ፡  ኩሉ ጊዜ  ሓሳብ
ስለዝኾነኒ፡ ብዝኾነ ይኹን መንገዲ ክትሰምዑዎ ይምነ። ቅድሚ ኣገልግሎትምጅማርና፡ እዚኣ ክስንድወልኩም፦ ቅድሚ
- ቅድሚ ሰሙን ወይ ድማ ቅድሚ ዓሰርተ መዓልቲ ኣቢሉ ብጣዕሚ ተረባቢሸ ነይረ። በቃ .. . እንድዒ፡ ድሕሪ ደጊም
ስብከት ኣክሰብኽን ይኾን ወይ ድማ ኻሊእ፡ ምኽንያቱ ኣይተረድኣንን። እንድዒ ዝኾነ ዘይፈለጥኩዎ ነገርግን ሕማቕ
ነገር ይመስል። ደሓር ኣነ . . .

ሓደ መዓልቲ፡ ሳቢኖ ናብዝበሃል ገደላገደል ንምኻድ ኣንጊሀ ካብ ድቃሰይ ተሳእኹ። ናብ ርእሲ ሽንጥሮ ሳቢኖ
ንምብጻሕ . . . ብመኪና ኣስታት ሰላሳ ወይ ድማ ኣርባዓ ደቓይቕ እዩ ዝብጻሕ።ብድሕሪኡ ድማ ናብቲ ተራራ (እምባ)
ንምብጻሕ ሰላሳ ማይልስ ዝኸይድ መንገዲ ይርከብ። ኣብኡ መስደምም ዝኾነ ዓዲኣሎ። ኣብዚ ኣብ ምድረበዳ ኣብ
ሰማንያ ወይድማ ኣብ ቴስዓ ጸኒሐ ድሕሪ ሰላሳ ደቒቓ ሾሞንተ - ጫማ ስንኩት በረድ ናብ ዘለዎ እምባ ምድያብ።
ርኢኹም።
4 ብኣምሆይ ኣብ ፊኒክስ ኔርና፣ ኣስታት ዒስራን ገለን ዒስራን - ሾሞንተን ዲግሪ፣ መሐንበሲኩሉ ውዑይ ሰባት
ድማ ይሕንብሱ። ካብኡ ናብ ከተማ ፍላግስታፍ ብመኪና ናይ ኣርባዓ -  ደቒቓ ርሕቀት ከድካ፡  ኣስታት ኣርባዓ
ትሕቲዜሮ ነይሩ።  ኣብ  ሞንጎ  በረኽቲ  ፍሰታትን  ምድረበዳን  ዘሎ  ኣፈላላይ  ድማ እዚ  እዩ።  ንኣዝማን  ንኻልኦት
ዓይነታትን ድማ ብጣዕሚ ምቹእእዩ።

5 ሕጂ ግና ናብ ብራኸ እቲሽንጥሮ ከይደ፡ ክንዲ ዝኸኣልኩዎ ኣዝየ ናብ ብራኸ ደየብኩ። እንታይ ክገብር ከም
ዝግበኣኒ ብዘይምፍላጠይ ንእሽተይ ተረቢሸ ስለዝነበርኩ፡ እዚ ኹሉ እንታይ ማለት ምዃኑ ንጎይታ ሓተትኩዎ።

እንዳጸለይኩ እንከለኹ ድማገለ ጋሻ ነገር ኮነ! ናይብሓቂ ክነግረኩም እ - እ - እየ ዝደልይ፡ ብድቃስ ክኸውን
ይኽእል፣ ብብዕዛዘ ክኸውን ይኽእል፣ ወይድማ ራ - ራ - ራ ራእይውን ክኸውን ይኽእል። ብብዙሕ ይኹን ብሒደት
ግና ራእይ ከም ዝነበረ እዩ ዝመስለኒ። ስለዚ ኣእዳወይ ኣልዒለ “ኦ! ጎይታ እዚ ፍንጀራ እዚስ እንታይማለት እዩ?
ብተወሳኺ ድማ፡ ትርጉን እቶም ቅርጺ ፒራሚድ ሰሪሖም ካብ ምድሪ ዘልዓሉኒን ናብ ምብራቓዊ ኣንፈት ዘዞሩኒን ህብረ
ሾብዓተኸዋኽብቲ እንታይ ማለት ' ዩ?” በልኩ።
6 ብጸሎት ተጊሀ እንከለኹ።እነሆ ገለነገር ኣብኢደይ ዱብ በለ። መንፈሳዊ ነገር ክትርድኡ እንተዘይክኢልኩም፡ገለ
ዘሰንብድ ነገር ከምዝኾነ ይርድኣኒ እዩ። ይኹን እምበር ገለ ነገር ናብ ኢደይ ዓለበ። ቆላሕ ምስ በልኩ ድማ ኣብ ኢደይ



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 2

ሰይፊረኣኹ። እጀታኡ ድማ ካብ ሉል ዝተሰርሐ መትሓዚ ነበሮ። ኣብ ህይወተይ ካብ ዝረኣኹዎም፡ እቲ ዝኸበረ ሉል።
ዋ - ዋልታኡ ድማ ከምዝመስለኒ . . . ኢድ ንኸይቕርደድ ዝከላኸል መከላኸሊ . . . ክትፋለሙ እንከለኹም ማለት . . .
ሰባት ክፋለሙ እንከለዉ ኢድንኸይቕርደድ ዝከላኸል ዋልታ ድማ ወርቃዊ ነበረ። እቲ ጉራዴ ነዊሕኣይነበረን ነገር ግን
በሊሕ ከም መላጸ ኮይኑ ከም ዘብለጭጭ ብሩር ድማ የብርህ። ካብ ዝረኣኹዎም ነገራት እቲ ምልኩዕ ዝበለጸ ነበረ።ኣብ
ኢደይ ሒዘ፡ ምስ መጠን ናይ ኢደይ ሓደ ነበረ። እንዳጠመትኩዎ “ኣታ ክንደይ ይጽብቕ!” ድማ በልኩ። “ነገር ግን
ንኽትፈልጡሰይፊ ኩሉ ጊዜ እየ ዝፈርህ” ስለዚ ብውሕዱ! ሰይፊ ኣብ ጥቕሚ ኣብዘይውዕለሉ ዘመን ስለ ዘለኹ ባህ
በለኒ፡ ምኽንያቱ፡ ካራ ብጣዕሚ ስለ ዝፈርህ። “እንታይ'ሞ ክጥቀመሉ እየ?” ኢለ ድማ ሓ - ሓሰብኩ።

ገና ኣብ ኢደይ ሒዘዮ እንከለኹ፡ ካብ ገለ ስፍራ “እቲ ናይ ንጉስ ሰይፊ።” ዝብል ድምጺ መጸ። ካብኡ ድማ ካብ
ኢደይ ተሰወረ።

7 “እቲ ናይ ንጉስ ሰይፊ።”ማለትሲ እንታይ ኮን ይኸውን ብምባል ድማ ክግረም ጀመርኩ። ከምዚ ኢለ ድማ
ሓሰብኩ “ 'ሰይፊ ንጉስ' ተባሂሉ እንተዝኸውንነይሩስ፡ ክርድኦ ምተኽኣለኒ ነይሩ፡ ነገር ግን 'እቲ ናይ ንጉስ ሰይፊ' እዩ
ዝተብሃለ።” ምናልባት ከምዚ ዝዓይነቱ መሰል ዘይክህልወኒ ይኽእል ይኸውን፡ነገር ግን ከምዚ ብምባል ድማ ሓሰብኩ
“ሓደ ንጉስ ጥራይ ኣሎ ንሱ ድማ ኣምላኽ። ሰይፉ ድማ 'ካብ ክልተ ዝኣፉ ሰይፊ ዝበልሕ' 'ዩ።” ርኢኹም። 'ንስኹም
ኣባይ ቃለይ ድማ ኣባኹም እንተሃልዩስ . . . '“ ርኢኹም? ሓ - ሓሰብኩ ድማ . . .

ከም ዝመስለኒ . . .ኣብ ፍልሚያ ዘሎ ቃላት ወይ ድማ ሕግታት ምንም ኣይርደኣኒን እዩ። ከም ዝመስለኒ ግና እቲ
ካራሩ  ሓድሕዱ ይጠቓቓዕ።  ኣብ  መወዳእታድማ ሰይፍኻ ኣስጢምካ እንተሒዝካ  ንስኻን  ጸላኢኻን  ሰይፍኹም
እንተኣጽኒዕኹም፡ ካብኡ ሓይሊ ናይ'ቲ ተጋጣማይ ይሓትት። ምኽንያቱሰይፉ ናብ ልበይ የነጻጽር ሰይፈይ ድማ ናብ
ልቡ፡ ነገር ግን ከምቲ ካራሩና ሓድሕዶም ዝሰሓሓሉ ስጡማት እዮም። ካብኡ ድማ ፍልምያይቕጽል እቲ ሰይፊታት
ድማ ሓደ ይኸውን። እቲ ናይ ተጋጣሚኡ ሰይፊናብ መሬት ዘውረደ ሰብ፡ ሰይፉ ቀጥታ ናብ ልቢ ይሰኲዕ። ስለዚ
ልምዲ . . . ዋላኳ እቲ ሰይፊ ንብሎዘለና ቃል ይኹን እምበር፡ ናብ ልቢ ጸላኢ ምእንቲ ክስኳዕ፡ ኣጽኒዑ ክሕዝ ዝኽእል
ተሪር ናይ እምነት ቀላጽም ይሓትት 'ዩ።
8 እዚ ነገራት ዝፈልጥ ሰብ ኮይነ ኣይኮንኩን . .  .  ነገር ግን ካብኡ ዝተቐበልኩዎ ኹሉ፣ ክዛረቦ ዝከኣለኒ ኹሉ
ይነግረኩም ኣለኹ። .. . ካብ ኣቦ ዝተቐበሎ ኩሉ ከይሓብአ ከምዝነገረ ዝተዛረበ ባዕሉ ጎይታናዶ ኣይኮነን? ከምዝበለ
ይኣምንእየ። ስለዚ - ስለዚ እዞም ነገራት እዚኣቶም ከም ኣመጻጽኣኦም ክንጥቀመሎም ይግባእ።

ሕጂ ናይ ብሓቂ ጥበበኛታት እንተኾንኩምንእንተጸሊኹምን፡ ገለ ዘደንቕ ነገር ከምእትርድኡ ይኣምን እየ፡ ገለ
ተገሊጹ ኢለ ተስፋ ዝገብሮ።

9 ሕጂ ኩልና ካብዚ መጽሓፍእዚ፡ 5ይ ምዕራፍ ናይቲ ምግላጽ (ራእይ) እየሱስ ክርስቶስ ዝበሃል መጽሓፍ ን -
ንኽፈት።

ጽባሕ ምሸት ብዛዕባ ቀዳማይማሕተም ክንጅምር ኢና። ኣርባዕተ እቶም ቀዳሞት ማሕተማት ብምኽፋት እቶም
ንምድሪ ዘጥቅዑ ኣርባዕተ ጋለብቲ ፈረስ፡ ሓደ ኣብ ነፍሲ ወከፍ ክንርእይ ኢና። ብተወሳኺ ድማ . . . ካብ ሶኑይ፣
ሰሉስ፣ሮቡዕ ከምኡ ድማ ካብ ሓሙስ ኣይሓልፉን። ካብኡ ንደሓር ከምዝመስለኒ፡ ኣብ መበል ሻዱሻይ ማሕተም . . .
ሓሙሻይ፣  ሻዱሻይ፣  ከምኡ  ድማ  ሻውዓይማሕተማት  ንውሕዝበለ  ጊዜ  ክወስድ  ከምዝኽእል  ይመስለኒ።  ስለዚ
ምናልባት ዕረፍቲ ንኽትወስዱ ንእሽተይ ጊዜ ክወስደኩም ይኽእል ይኸውን።
10 ኣብተን ናይ ሰሙን መዓልታት፡መደብና ሰዓት ሓደ ናይ ምሸት ንኽጅመር ኢና መዲብና።ኣነ ድማ ልክዕ ሰዓት
ሓደን ፈረቓን ምስኮነ ናብ መድረኽ ክድይብ እየ። እዚ ድማ ልክዕ ፍርቂ ለይቲ ንኽንውድእ ይመርሓና።ሎሚ - ሎሚ
ንጉሆ ሓደ ሰዓት ኣሕ - ኣሕሊፈ እየ። ከምኡ ማለተይ ኣይኮንኩን መዓስ . . . ኣፈልጥን። ምኽንያቱ ቀዳማይ ጋላቢፈረስ
እንታይ ምዃኑ ኣይፈልጦን። ካልኣይ፣ ሳልሳይ፣ ራብዓይ፣ ከምኡ ድማ ሓሙሻይ፣ሻዱሻይ፣ ሻብዓይ ማሕተም እንታይ
ምዃኑ ክሳብእዛ ሰኣት እዚኣ ኣይፈልጥን። ርኢኹም? በቃ ኣብኡ ጥራይ እየ ዝውከል ዘለኹ።
11 ንኸምኡ ድማ እየ ኣብዛ ሰሙን እዚኣ ብዑምቆት ምእንቲንኽትርድኡዎ ብጸጋ ኣምላኽ ክሕግዝ ዝፍትን . .  .
ብዛዕባ ራኢታት፡ ንኽትገልጹ ፍቓድ ከይረኸብኩም ክትገልጹ ከም ዘይትኽእሉ ትፈልጡ ዲኹም? “ናብ ገዛ ኪድ፡
ኣብዚ ዝተቐመጠት ባርኔጣ ድማ ኣላ። ስለዚ ድማ እቲህጻን ወይድማ ካሊእ እታ ነገር ኣብዚ ክሳብ ዘይተቐመጠት
ኣይፍወስን” ኢለ ክዛረብ ኩሉኹም ክንደይ ጊዜ ሰሚዕኹምኒ ትፈልጡ? ከምኡክብሎም ወይ ድማ ናብኡ ከነቓንቐሎም
ኣይክእልን እየ። ብኻሊእ መልክዑ እዩ ክነቓነቕ ዝግብኦ። ካሊእ ሰብ ክወስዶን ክዓዮን ይግባእ።ካብኡ ንደሓር ኩሉ
ነገር ሰስርዓቱ ምስ ሓዘ ይግለጽ። ስለዚ ሕጂ ብጸሎት ንኹን።

12 እምበኣርከስ  ሕጂ ናብታ መጽሓፍ ቅድሚ ምስጋርና፡  ኣራእስና  ኣድኒንና  እስኪ  ንዛረቦ።  ዎ!  ጎይታ ኣብዚ
ዘለናኩልና ጎዶሎታት ኢና። ዎ ጎይታ ብዛዕባ እቲ ነዛ መጽሓፍ እዝኣ ክኸፍት ዝኽእልን፣ ሕጂ ወሪዱ ድማ ድኹም
ጻዕሪ ባሮትካ ክባርኽብዛዕባ ዝኽእልን ከይሓተትናካ፡ ኣብዛ ቅድስቲ ሰዓት እዚኣን ኣብዛ ነፍሳት ኩለን ዝዓርፋሉ ጊዜ
ኣብ ዝጥምታሉ ሰዓት፡ እዚ ቅዱስመጽሓፍ ብገዛእ ርእስና ንምኽፋት እንጽዕረሉ ምኽንያት ዋላኳ የብልናን። ቃልካ ኣብ
ዝስበኸሉ ሰኣት ንቓልካ በረኸት ግበረሉ። ብሓይሊ መንፈስ ድማ ይሰበኽ።ኣብቶም . . . ጽድቅን ፍቓድ ኣምላኽን
ንኽፈልጡ ዝጽምኡን  ሃረር  ዝብሉን  ሰናይ  ግራውቲ ድማ ይዕለብ'ሞ  ከከም  ዘርኡ  ይፍረይ።ዎ  ኣምላኽ  ከምኡ
ግበረልና። ክብርን ስብሓትን ኩሉ ንዓኻ ይኹን። እቶም ዝብላዕን ዝስተን ሃረር ዝብሉ ድማ ሎሚ ምሸት ካብ ቃልካ
ምግብን መስተን ይርከቡ። በቲ ምግላጽ ኩሉ ናቱ ዝኾነብእየሱስ ስም ንጽልይ። ኣሜን።
13 ሕጂ! ሕጂ ብቐጥታ 5ይምዕራፍ ክንከፍት ኢና። እዚ ማለት ብዛዕባ እተን ሾብዓተ ማሕተማት ማለት ዘይኮነ ኣብ
ሞንጎ እተን ሾብዓተ ዘመናት ናይ ቤተክርስትያንን ሾብዓተ ማሕተማትን ዘሎ ጋብ ወይድማኸፋት እዩ። ከምኡ ድማ 6ይ
ምዕራፍውን ኣሎ . . .

ከምኡ ድማ ኣብ ራእይ መጽሓፍእታ ቤተክርስትያን ምስ ተወሰደት ብድሕሪኣ ዝከናወኑ ነገራት እንታይ እንታይ
ከም ዝኾነ ተገሊጹ ኣሎ። እታ ቤተክርስትያን ኣብ3ይ ምዕራፍ ራእይ ምስ ተወሰደት ክሳብ ምዕራፍ 19 ናይ ራእይ
ኣይትምለስን።  ርኢኹም?ስለዚ  ቤተክርስትያን  ካብቲ  ዓብዪ  መከራ  ትድሕን።  እዚ  ካብ  -  ካብ  ዘዛራረብኩዎም
መማህራን  ኩሎም  ዝተፈለየ  ወይድማ  ዝጻረር  ከምዝኾነ  ይፈልጥ  እየ።  ነገር  ግን  ምእንቲ  ንዘይምስምማዕ  ኢለ
ዝገበርኩዎ ኣይ -  ኣይ -  ኣይ ኣይኮንኩን። ሓ -  ሓውኩም እየ፡ ይኹንእምበር ከምቲ ዝረኣኹዎ ክሰብኽ እዩ ዝ -
ዝግብኣኒ። እንተዘይኮይኑ ግና ንኹሉ ኣብ ሓደ ክጥርፎ ኣይከኣለንን። ርኢኹምዶ። ሕጂድማ ቅድሚ መከራ ትኺድ
ድሕሪ መከራ፡ ምስኣ ሓቢረ ክኸይድ እየ ዝደልይ። እቲ ቀንዲ ቁምነገር ድማ ንሱ እዩ።
14 ስለዚ ብዛዕባ እዞም ነገራትእዚኣቶም ብድፍረት ካብ ልክዕ ንሓልፍ፡ ምኽንያቱ ፍልጠት ስለዘይብልና። ብዛዕባ
እዚ ንምፍላጥ እቲ ኣብ ጽላሎት ወይ ድማ ምስሊሓዱሽ ኪዳን ዝኾነ ብሉይ ኪዳን ዘሎ ነገራት እንታይ እንታይ ምዃኑ
መርሚረ ነይረ። ካብኡ ንደሓር ሓዱሽ ኪዳን እንታይ ምዃኑ ዝተወሰነሓሳባት ረኸብኩ። ርኢኹም? ንኣብነት . . . ኖህ!
ጥፍኣት ቅድሚ ምጅማሩ ናብ መርከብ ኣተወ፡ ነገር ግን ድማ ዋላ ሓንቲ ምልክትጥፍኣት ቅድሚ ምንባሩ፣ ኖህ ድማ
ናብመርከብ ቅድሚ ምእታዉ፦ ሄኖክ ተወሰደ። ከምኡ ድማ ኣብ ሶዶም ንጣብ ጥፍኣት ቅድሚ ምጅማራሎጥ ተጸወዐ፣
ኣብርሃም ግና ብቐደሙ ካብኡ ዝረሓቐ ነበረ። ርኢኹም? ጽላሎት።

15 እምበኣርከስ ሕጂ ቀዳመይቲፍቕዲ ከነንብብ ኢና። እተን ክልተ ወይ ሰለስተ ቀዳሞት ፍቕድታትከንብብ እየ።
ኣብ  የማን  እቲ  ኣብ  ዝፋን  ተቐሚጡ  ዘሎ  ድማ  ብውሽጡን  ብወጻኢኡን  ተጽሒፉ፡  ብሾብዓተ  ማሕተም

እተሐትመ መጽሓፍ ርኤኹ።

ሓደ ብርቱዕ መልኣኽ ድማ፡ ነዚ መጽሓፍ እዚ ኪግንጽሎ ንመሓትሙውን ኪፈትሖ ዚበቅዕ መን አሎ፧ ኢሉ
ብብርቱዕ ድምጺ ኺጭርሕ ከሎ ርኤኽዎ።

ነቲ መጽሓፍ እቲ ኺግንጽሎ ወይስ ኪርእዮ ኣብ ሰማይ፡ ወይስ ኣብ ምድሪ፡ ወይስ ኣብ ትሕቲ ምድሪ ንሓደ እኳ
ኣይተኻእሎን። (ከመይ ዘደንቕ መጽሓፍ!)

ኣነ ድማ፡ ነቲ መጽሓፍ ዚግንጽሎ ወይስ ዚርእዮ ብቑዕ ሓደ እኳ ስለ ዘይተረኽበ፡ ብዙሕ በኼኹ።
ሕጂ! እስኪ ብዛዕባ ብቕዓት ተዛረቡ? “ኣብ ኩሉ ስፍራ ነቲ ማሕተም ክኸፍት ጥራይዘይኮነ ንኽርእዮውን ብቑዕ

ሰብ ኣይነበረን።”

ካብቶም ሽማግሌታት ሓደ ድማ፡ ኣይትብከ፡ እንሆ፡ እቲ ኻብ ነገድ ይሁዳ ዝዀነ ኣንበሳ፡ እቲ ሱር ዳዊት፡ ነቲ
መጽሓፍ ኪግንጽሎን ነቲ ሾብዓተ ማሕተሙውን ኪፈትሖን ስዒሩ አሎ፡ በለኒ።

ኣብ ማእከል እቲ ዝፋንን እቶም ኣርባዕተ እንስሳን ኣብ ማእከል እቶም ሽማግሌታትን ተሐሪዱኸም ዝነበረ
ዚመስል ገንሸል ደው ኢሉ ርኤኹ። ንሱ ሾብዓተ ቐርንን ሾብዓተ ዓይንን አለዉዎ፡ ንሳቶም ከኣ እቶም ናብ ብዘላ ምድሪ
እተላእኩ ሾብዓተ መናፍስቲ ኣምላኽ እዮም።

ንሱ መጺኡ፡ ነቲ መጽሓፍ ካብ የማነይቲ ኢድ እቲ ኣብ ዝፋን እተቐመጠ ወሰዶ።
ካብ ምንባብ ምዕራፍ ሓሙሽተክሳብ እታ ዝወዳእናያ ፍቕዲ ሾብዓተ ንሒደት ካሊኢታት ደው ከነብል ኢና።

16 ማስታወሻ ትሕዙ እንተድኣሃሊኹም፡ እዚ መጽሓፍ ሾብዓተ - ማሕተም ኣብ ምዕራፍ 10 ሾብዓተ ኣብ ጊዜ
ሾብዓተ ነጎድጓድ ተጋሂዱ እዩ። ናብ ራእይ ምዕራፍ10  ንሕለፍ እሞ ናብ ኣርእስትና ቅድሚ ምሕላፍና ዝተወሰነ
ርድኢትክትጭብጡ ኢኹም። እዚ፡ ብዛዕባ መወዳእታ ዘመን እዩ። ኣድምጹ።

. . . ካልእ ብርቱዕ መልኣኽ ከኣ ደበና ተወንዚፉ ኻብ ሰማይ ኪወርድ ከሎ ርኤኹ . . . ኣብ ልዕሊ ርእሱ ኸኣ
ቀስቲ ደበና አሎ . . .

ብትኽክል እንተድኣ ኣስተውዒልኩምሉ፡ እዚ ክርስቶስ እዩ። ርኢኹም። ምኽንያቱ፡ ንሱ ኣብ ብሉይ ኪዳን፡
መልኣኽቃልኪዳን ይበሃል ነበረ። ሕጂ ድማ ዘመን ቤተክርስትያን ስለዝተወድአ ብቐጥታ ናብ ኣይሁድ እዩ ዝመጽእ
ዘሎ። ርኢኹም? ጽቡቕ!

. . . ገጹ ድማ . . . ከም ጸሓይ እዩ፡ ኣእጋሩውን ከም ኣዕኑድ ሓዊ እየን፡
ኣብ ራእይ ምዕራፍ 1 መልኣኽ ማለት እንታይ ከም ዝኾነ ትዝክሩ ዲኹም? “መልእኽተኛወይ ድማ ልኡኽ”

ማለት እዩ።  ሓደ ዓይነት። ንሱ ድማ ልኡኽ እስራኤል'ዩ።  ርኢኹም። ቤተክርስትያን  ስለ  ዝተነጥቀት ወይ ድማ
ንንጥቀት ሕጂ ትዳሎ ስለ ዘላ፡ ምእንቲ ቸርቹ መጸ።
17 ሕጂ ርኣዩ።

ኣብ ኢዱ ኸኣ ሓንቲ ንእሽቶ ግንጽልቲ መጽሓፍ አላቶ . . .
መጀመርታ  በዚ  ዕጽውቲ  በቲ  ድማ  ሕትምቲ  ዝነበረት  ነጽሓፍ፡  ሕጂ  ግና  ተኸፍተት።  ተኸፊታ።ካብታ

ዝተሓትመትላ  መዓልቲ  ጀሚሩ  ሎሚ  ምሸት  ናብ  ምኽፋት  ክንኣቱ  ኢና፡  ምኽንያቱ  ሕጂ  እታ  መጽሓፍ  ስለ
ዝተኸፍተት። “ኣብ . . . ኣብ ኢዱ ኸኣ ሓንቲ ንእሽቶ ግንጽልቲ መጽሓፍ። ኦ! ከመይ ድኣከም ጸሓይ፣ ከም ኣዕኑድ . . .
” ጽንሑ'ሞ፡ እንደገና ተመሊሰ ከንብቦ።

ኣብ ኢዱ ኸኣ ሓንቲ ንእሽቶ ግንጽልቲ መጽሓፍ አላቶ። ነታ የማነይቲ እግሩ ኣብ ባሕሪ ረገጸላ፡ ነታ ጸጋመይቲ
ድማ ኣብ

ምድሪ ረገጸላ።



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 4

ከም ዚጓዝም ኣንበሳ ኸኣ ዓው ብዝበለ ድምጺ ጨደረ . . .
ኩልና ከም እንፈልጦ ንሱ ካብ ነገድ ይሁዳ ዝኾነ ኣንበሳ እዩ። ኣብቲ ገንሸል ኣብዚድማ ኣንበሳ። ርኢኹም?
. . . ምስ ጨደረ ኸኣ፡ እቶም ሾብዓተ ነጐዳታት ብድምጾም ኣድሃዩ። ዮሃንስ ዝረኣዮ ዘበለ ንኽጽሕፍ ዝተኣዘዘ

ኣብዚ እዩ፡ ስለዚ እቲ ሃዋርያ እቲ ነብዪ ንምጽሓፍ ብርዑ ኣልዓለ።

እቶም ሾብዓተ ነጐዳታት ምስ ተዛረቡ፡ ኣነ ኽጽሕፍ ደሌኹ። ካብ ሰማይውን፡ ነቲ እቶም ሾብዓተ ነጐዳታት
እተዛረብዎስ ሕተሞ ኣይትጽሐፎ፡ ዚብል ድምጺ ሰማዕኩ።

እቶም ነጎድጓዳት ዝበሉዎ ዘረባ እንታይ እዩ? ንሕና ዘይንፈልጦን ኣብ ቅዱስ ጽሑፋት ድማ ዘየለን ክገሃድ
ዝግብኦን እዚ እዩ።

እቲ ኣብ ባሕርን ኣብ ምድርን ደው ኢሉ ዝርኤኽዎ መልኣኽ ድማ ንየማነይቲ ኢዱ ናብ ሰማይ ኣቢሉ ዘርግሓ
እሞ፡ (ስምዑ ሕጂ)

ደጊምሲ ዘመን ኣይኪኸውንን እዩ፡ ኢሉ በቲ ንሰማይን ኣብኡ ዘሎን፡ ንምድርን ኣብኡ ዘሎን፡ ንባሕርን ኣብኣ
ዘሎን ዝፈጠረ፡ ንዘለኣለም ኣለምን ህያው ኰይኑ ዚነብር መሐለ።

ርኣዩ! ኣትኲሮት ክገብረላ ዝደለኹዋ ፍቕዲ እዚኣ እያ።
ብመዓልትታት ድምጺ እቲ ሻብዓይ መልኣኽ ንሱ መለኸት ኪነፍሕ ምስ ተዳለወ፡ እቲ ምስጢር ኣምላኽ፡ ከምቲ

ንባሮቱ ንነብያት ዘበሰሮም፡ ሽዑ ኺፍጸም እዩ።

18 ሕጂ ርኣዩ፡ ሚስጢር ናይ መጽሓፍ ሾብዓተ - ማሕተም፡ መልእኽቲ ናይቲ መልኣኽ ሻብዓይቲቤተክርስትያን
ክስማዕ  ምስ  ጀመረ  ክገሃድ  እዩ።  ርኢኹም?  “ድምጺ  እቲ  ሻብዓይ  መልኣኽ  ክስማዕ  ምስ  ጀመረ”  ዝተጽሓፉ
መልእኽትታትድማ ኣለዉና፡ ብመልክዕ ቴፕን መጻሕፍትን ሒዝና ኣለና።

“መልእኽትታቱ ክስማዕ ኣብ ዝጅምረሉ መዓልታት ድማ ሚስጢር ኣምላኽ ክፍጸም እዩ።” እዚ ነስተውዕል፡
መልእኽቲ እቲ ሻብዓይ መልኣኽ ክሳብ ዘድህይ፡ ሚስጢር መጽሓፍ ኣምላኽ ኣይገሃድን (ኣይፍታሕን)። ኩሉ ነጥብታት
ኣብ ሓደ ዝተኣሳሰር ስለ ዝኾነ፡ እዚ ነጥብታት እዚ ኣብቲ ማሕተም ኣገዳሲ ምዃኑ ርግጸኛ እየ። ኣብ ኩሉ ስፍራ፡ ዋላኳ
ሓደ ሰብ ስለዘይፈልጦ ድማ ሚስጢራዊ ኮይኑ እዩ ተጻሒፉ።ብጀካ ኣምላኽ፣ እየሱስ ክርስቶስ። ርኢኹም! መጽሓፍ
በይዛነት እዩ . . . ሚስጢራዊ መጽሓፍ 'ዩ።
19 ሕጂ ከም እንፈልጦ ድማ እዚናይ ቤዛነት መጽሓፍ ብቐሊሉ ክንርድኦ ኣይንኽእልን ኢና፡ ነገር ግን ኣብቶም
ዝሓለፉ ሽዱሽተ ዘመናት ቤተክርስትያን እንዳተተናኸፈይመጽእ ነበረ። እቲ ሻብዓይ መልእኽተኛ ሚስጢራቱ ከድህይ
ምስ ጀመረ ግና፡ ነቲ እቶም ቅድሚኡ ዝነበሩ ሰባት ዝተናኸፍዎ ሰንሰለታትከላግቦ እዩ። እቲ ሚስጢራት ድማ ከም
ቃል ኣምላኽ ካብ ኣምላኽ ዝወርድሚስጢር ኮይኑ፡ ብዛዕባ መለኮት ኣምላኽ (ሓደ ኣምላኽ) ሓዊሱ ሓፈሻዊ ዝኾነ
ምግላጽ ኣምላኽ ይፈትሕ (ይገልጽ።) ሚስጢር ዘበለኹሉ! ዘርኢ ተመን፣ ካሊእ ዘሎ ኹሉ ክገሃድ እዩ።
20 ሕጂ ዝፈጥሮ ዘለኹ ፈጠራ ኣይኮነን። እንታይ እዩ . . . ጎይታ ሰራዊት ከምዚ ይብልኣሎ እዩ። ካብ መጽሓፍ
“ደሃይ  መልእኽቲ  ሻብዓይ  መልኣኽ  ዝስማዓሉ  ንባሮቱ  ንነብያት  ዘበሰሮ  ሚስጢ  ኣምላኽ  ክፍጸም  እዩ”  ካብ
ዝብልመጽሓፍ ከንብበልኩም እየ።  ነቲ  ቃል ዝጸሓፉውን ነብያት እዮም። ብመዓልታት ደሃይ ናይታ መወዳእታ
ቤተክርስትያን ማለት ሻብዓይቲ ቤተክርስትያን፡ እቶም ኣብ ዝሓለፈ ዘመናት ቤተክርስትያን ዘይተገጣጠሙ ጫፋት
ክገጣጠሙ እዮም። ማሕተም ክፍታሕ እንከሎን ሚስጢራት ድማ ክፍጸሙ እንከለዉ፡ ኣብ ምድሪን ኣብ ባሕሪንዝረገጸ
መልኣኽ፣ እቲ ኣብ ልዕሊ ርእሱ ቀስተደመና ዘለዎ መልእኽተኛ፣ ክርስቶስ ይወርድ። እዚ ኹሉ ኣብ ዝኾነሉ ጊዜ ድማ
እዚ ሻብዓይመልኣኽ ኣብ ምድሪ ከምዝኾነ ዘክሩ።
21 ከምቲ ዮሃንስ ኣብ መዓልታቱ መልእኽቱ ክህብ እንከሎ፡ ብተመሳሳሊ ጊዜ መሲሕ መጸ።ዮሃንስ ብዛዕባኡ
ከፋልጥ ምዃኑ ስለ ዘስተውዓለ ከም ዝርእዮ ተረዲኡ ነበረ። ኣብ ቅዱሳን ጽሑፋት ከም እነስተውዕሎ ድማ፡ ብፍላይ
ኣብ ሚልኪያስ ኣርባዕተ ከም ዮሃንስ ዝመሰለ፡ ቃል ኣምላኽዝመጸሉ ኤልያስ ክህሉ እዩ። ብመንፈስ ቅዱስ ድማ
ሚስጢራት ኣምላኽ ክገልጽ፣ እምነት ደቂ ድማ ናብ እምነት ሃወርያዊ ኣቦታት ከቃንዕ፣ኣብዘን ዝሓለፋ ዘመናት ናይ
ትካላት ሃይማኖት ዝተበታተኸ ሚስጢራት ኩሉ ድማ ከቃንዕ እዩ። ቃል ዝብሎውን እዚ እዩ። ቃል ብዝብሎኹሉ
ተሓታቲ እየ። ናይ ብሓቂ 'ምበር፣ ጽሑፍ 'ዩ። እዚ እዩ።

22 ሕጂ ከም ዝረኣናዮ፡ እዛ መጽሓፍ ሾብዓተ - ማሕተም፡ መጽሓፍ ሚስጢር ቤዛነት እያ።ካብ ኣምላኽ ዝኾነት
መጽሓፍ ቤዛነት እያ።

ስለዚ ኣብዛ ጊዜ እዚኣ ሚስጢራት ኩሎም ብኣዋጅ እዚ ልኡኽ እዚ እዮም ዝፍጸሙ። ሕጂእዚ መልኣኽ ኣብ
መሬት እዩ ዘሎ፡ ብተወሳኺ ድማ “ኻሊእ” ብርቱዕ መልእኽተኛ ካብ ሰማይ ወሪዱ ኣሎ። እቲ መልኣኽ ንብሎ ዘለና
ምድራዊ መልኣኽ ወይ ድማ መልእኽተኛ እዩ። ነገር ግን ድማ እነሆ ኻሊእ ብኪዳን ቀስተደመና ካብ ሰማይ ዝወርድ፡
ርኢኹም? እዚ ክርስቶስ ጥራይ እዩ። ልክዕ ከምቲ ኣብ ራእይ ምዕራፍ 1 ዘሎ “ኣብ ማእኸል ሾብዓተ ወርቂ መቕረዝ
ዝመላለስ፣ቀስተ ደመና ኣብ ልዕሊኡ፣ እምኒ እያስጲድን ሰርድዮንን ዝመስል።”
23 ሕጂ ድማ ኣብ 10ይ ምዕራፍ ሚስጢራት ኩሉ ኣብ ዝፍጸሙሉን ማሕተማት ኣብ ዝኽፈቱሉንእዋን “ደጊም ጊዜ
የለን” ኢሉ ንኽእውጅ፡ እነሆ ተመሊሱ ኣሎ። “እቲ ሻብዓይ መልኣኽ ክእውጅ ምስ ጀመረ ሚስጢራት ኩሎም ድማ
ምስተፈጸሙ፡ ካብኡ ድማ እቲ መልኣኽ ዝገሃደሉ ጊዜ እዩ።” ድማ በለ። ናብ ዝኾነ መድረኽ ተጸጊዕና ኣለና። [ዘይነጸረ
ድምጺ] ናይ ብሓቂ!

24 ሕጂ ነስተውዕል። ሚስጢር እዚ መጽሓፍ ዝሓዙ ድማ እቶም ሾብዓተ ማሕተማት እዮም። እቲ ማሕተም



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 5

ኣብምንታይ ከም ዝተሰረተ ክሳብ እንርዳእ ድማ ብዛዕባ እቲ ማሕተም ናይ ገዛእ ርእስና ዓሻ ሓሳባት ኢና እንሕዝ።
ምኽንያቱ ከምቲ ሎሚንጉሆ ብዛዕባ ኣምላኽ ገዛእ ርእሱ ብትሕትና ይስውር ብዝብል ኣርእስቲ ንእሽተይ መልእኽቲ
ዝነገርኩኹም። ኣስተውዕሉ . . . መንፈስቅዱስ ባዕሉ ብትኽክል ብፍጹም መረጋገጺ እንተ - እንተዘይገሊጹልና፡ ብርግጽ
እዚ ነገር ክንርድኦ ኣይንኽእልን። ርኢኹም? እምበኣርከስሓደ ነብዪ ተንሲኡ፦ እዚ በቃ ከም ዘለዎ እዩ ኣምላኽ
ብኸምዚ ኣየረጋግጽን እንተኢልኩም፡ ኣይትቀበልዎ። ርኢኹም? ኣምላኽግና ንኹሉ ሓቂ ምዃኑ ምእንቲ ኸርእይ፡ ኣብ
ኩሉ ሓሳባትን፣ ኣብ ኩሉ ነገራትን፡ ብመረጋገጺ ከረጋግጽ ኣለዎ። ርኢኹም? ደቁ ድማኩሉሻብ ንቑሓትን ነዚ ነገራት
ድማ ድልዋትን እዮም።
25 ኣብታ መጽሓፍ ዘለዉ ሾብዓተ ማሕተማት . . . እቲ መጽሓፍ ብሾብዓቲኦም ማሕተማትዝተዓሸገ (ዝተሓትመ)
እዩ።  እቲ  መጽሓፍ  ምሉእ  ንምሉእ  ሕቱም  መጽሓፍ  እዩ።  ርኢኹምዶ?  [ጉባኤ  ኹሎም  “ኣሜን”  ኢሎም።]
ሾብዓቲኦምማሕተማት ክሳብ ዝኽፈቱ፡ እቲ መጽሓፍ ምሉእ ንምሉእ ብማሕተም ዝተዓጽወ መጽሓፍ እዩ። ብሸውዓተ
ማሕተም ዝተዓሸገ መጽሓፍ እዩ።

እዚ  ማለት  ካብቶም ሾብዓተ  ነጎድጓዳት  ዝተፈለየ  ምዃኑ  ኣስተውዕሉ!  እዚ  ኣብቲ  መጽሓፍ ዘሎ ሾብዓተ
ማሕተም እዩ። መልእኽቲ እቲሻብዓይ መልኣኽ ክሳብ ዝእወጅ ድማ፡ እቲ ማሕተም ፈጺሙ፡ ኣይኽፈትን። ርኢኹም?
ክሳብ - ክሳብ ሽዑ ግና እቲ ትኽክለኛ ምግላጽኣምላኽ ዘረድእ ዝተረጋገጸ ድምጺ ክሳብ ዝንፋሕ፡ ሓርፋፍ ግምት
ሒዝና ጥራይ ኢና እንጸንሕ። እቲ ቃል ዝብሎ ድማ እዚ እዩ፡ “ሚስጢር ኣምላኽ ሻቡ ክፍጸም እዩ።” ካሊእ ድማ እዚ
ብሸውዓተ ማሕተም ዝተዓጽወ መጽሓፍ እዚ፡ ኣብ ራእይ ምዕራፍ 5 ዕጽው መጽሓፍ ከም ዝነበረ ዘክሩ፡ ኣብ ራእይ
ምዕራፍ 10 ግና ተኸፍተ።

26 ሕጂ ድማ እቲ መጽሓፍ ብዛዕባ ኣከፋፍታኡ ዝዛረቦ እንታይ ምዃኑ ክንርእይ ኢና። እቲ ገንሸል ነቲ መጽሓፍ
ወሲዱ፣ ነቲ ማሕተማትክሳብ ዝፈትሕ ከምኡ ድማ ነቲ መጽሓፍ ክሳብ ዝግንጽሎ፡ ብዛዕባ እቲ መጽሓፍ እንታይነት
ዝፍለጥ ነገር ኣይነበረን። ርኢኹም? እቲገንሸል ነቲ መጽሓፍ ናይ ግድን ክወስድ ይግብኦ ነበረ። ሕቡእ እዩ ነይሩ። ሕጂ
ዘክሩ “ኣብ ሰማይ ይኹን ኣብ ምድሪ” ጳጳስ ይኹን ቀሺ፣ካህን ይኹን መንግስታዊ ቀሺ፣ወይድማ ክንዲ ድላዩ ይኹን
ሰብ “ብጀካ እቲ ገንሸል ነቶም ማሕተማት ክፈትሕን ነታ መጽሓፍ ድማ ዝግንጽልንሰብ የለን።” ከምኡ ድማ ንሕና
ተመራሚርናን፣  ገሚትናን፣  ተዓንቂፍናን  ተገሪምናን ኢና፡ኩላትና ኣብ ከምዚ ዝዓይነቱ ዘይምርድዳእ ዝበጻሕናሉ
ምኽንያት ድማ እዚ እዩ። ነገር ግን ኣብዛ እንነብረላ ዘለና ናይ መወዳእታ ዘመን፡ በቲ ዝተውሃበና መለኮታዊተስፋ ቃል፡
እዛ መጽሓፍ ቤዛነት እዚኣ ምሉእ ብምሉእ በቲ ገንሸል ክትግንጸል፣ ማሕተማት ኩሉ ድማ ክሰባበር እዩ። እዚ ኹሉ
ድማእቲ ገንሸል ነቲ መጽሓፍ ወሲዱ ነቲ ማሕተማት ክሳብ ዝሰባብሮ፡ ዝፍለጥ ነገር የለን። ምኽንያቱ ድማ እቲ
መጽሓፍ ኣብ ኢድ እቲኣብ ዙፋን ዝተቐመጠ ተታሒዙ ምንባሩ ዘክሩ።
27 “ንሱ መጺኡ፡ ነቲ መጽሓፍ ካብ የማነይቲ ኢድ እቲ ኣብ ዝፋን እተቐመጠ ወሰዶ።” ነቲ መጽሓፍ ወሲዱዎ! ኦ
ዓሚቅ ነገር እዩ። እንተድኣ ኽኢልና ብረድኤት መንፈስ ቅዱስ ክንፈትሖ ክንፍትን ኢና። ሕጂ ድማ ኣብኡ ንውከል
ኣለና።እዚ ኹሉ ኣብ መወዳእታ ዘመን ምዃኑ “ጊዜ ምስ ተጸንቀቐ” ምዃኑ ክንርእይ ኢና። ነቲ መጽሓፍ ንምትርጓም
መሰል ዘለዎ ትካል ሃይማኖት ይኹን ሰብ የለን። እቲ ገንሸልጥራይ እዩ ክትርጉሞ ዝኽእል። ነቲ ቃል ብምርግጋጽን ናብ
ህይወት ብምምጻእን፡ ነቲ ቃል ክፍለጥዝገብሮን ክዛረቦ ዝኽእልን እቲ ገንሸል ጥራይ እዩ። ርኢኹም? ብሓቂ!
28 ሕጂ ኣስተውዕሉ፡ እዚ መጽሓፍ እዚ ዘመናት ቤተክርስትያንን፣ ዘመናትን ትካላት ሃይማኖትን ክሳብ ዝውዳእ
ፈጺሙ ኣይግለጽን። “ደጊምሲ ዘመን ኣይኪኸውንን እዩ፡” ተስተውዕልዎዶ ኣለኹም? ዘመን ቤተክርስትያንን ዘመን
ትካላት ሃይማኖትን ክሳብ ዝጽንቀቕ ኣይክገሃድን እዩ።

ሎሚ ምሸት ነገራት ብስክፍታ ዝኾኑሉ ምኽንያትድማ እዚኣቶም እዮም። ሓደ ንእሽተይ ዶክትሪን ይሕዝ እሞ
ናብዚን ናብቲን እንዳበለ፡ “በቃ እዚ እዩ!” ይብል። ኻሊእ ድማ ሓንቲቃል ሒዙ እዝን እትን እንዳበለ፡ “በቃ እዚ እዩ!”
ይብል። ብኣማኢት ዝቑጸሩ ትካላት ሃይማኖታት ክሳብዝምስረቱ ድማ ነፍሲ ወከፎምኣብ ትሕቲ እታ ዝሓዙዋ ሓንቲ
ነገር ኮይኖም ነናቶም ትካል ሃይማኖታት ይስርቱ። ነገር ግን ኣብ ኩሉ እቲ ዘይምርድዳእ ንኽትርእዩሰባት ክሳብ ሕጂ
“ኣየናይ እዩ ሓቂ?” እንዳበሉ ይግረሙ ኣለዉ። ኩነታት ናይዚ ትውልዲ ከምዚ እንተዘይኮይኑ!
29 ንሱ ግና “እቲ ጊዜ ምስ ተወደአ፡ ድምጺ ኣዋጅ እቲ ሻብዓይ መልኣኽ ክስማዕ፣ እቲመጽሓፍ ድማ ክገሃድ 'ዩ።”
ብምባል ተስፋ ሂቡ።

እምበኣርከስ ሕጂ “እዞም ሰባት እዚኣቶም ኣይደሓኑን” ኢሉ ሓደ ከይዛረብ ሓደራ።
ነገር ግን ነቲ ሚስጢራት ክርድእዎ ኣይኽእሉን። ኣምላኽ ሓደ እንከሎስ ከመይ ኢሉ ሰለስተ ይኸውን!? ቅዱስ

ቃልባዕሉ “ብሽም ኣቦን ወዲን መንፈስ ቅዱስን” ኣጥምቑ እንዳበለስ፡ መሊሱ ድማ ባዕሉ “ብሽም እየሱስ ተጠምቁ”
ዝብል? ርኢኹም? ኦ!ብዙሕ ነገራት! ሓንቲ ሄዋን ብዝበልዓቶ ሜለ ዓለም ምሉእ ከመይ ኢሉይጠፍእ? ከመይ ኢሉ እዚ
ይኸውን? ነገር ግን እዞምሚስጢራት እዚኣቶም፡ ኣብ መወዳእታ ዘመን ከም ዝገሃዱ ተስፋ ቃል ተዋሂቡ ነይሩ።

ዘይተላገቡ ንእሽተይ ሰንሰለታታ . . . ከም በዓል ኢራንየስ፣ ማርቲን፣ ቅዱስ ማርቲን፣ፖሊካርፕ፣ ከምኡ ድማ
እቶም ዝተፈለዩ  በዓል ሉተር፣  ዌስሊን ካልኦቶምን ኩሎም ሰራዊት ናብ ዓውዲ ውግእ ወጺኦም እዮም። ዋላኳ
ብርሃንንኸብርሁን - ንኸንጸባርቑን ይምጽኡን ነዊሕ ጊዜ ይንበሩን እምበር፡ ብዙሕ ነገራት ናብ ብርሃን እንከይኣውጽኡ
ኣብ ጸልማት ዝሓደጉዎምነገራት ኣለዉ።በዚ ኹሉ ዘመን ናይ ጰንጤቆ ስጣውያንን፣ ዘመን ሉተራውያንን ናብ ብዙሕ
ጨንፈር በጺሑ። ይኹን ደሓን፡ ትኽክል ኣይነበሩንኣይትበሉ፡ ትኽክል እዮም ነይሮም። ነገር ግን ክግለጽ ዘይተኽኣለ
ከይተላገበ ዝተረፈ ነገራት ኣለዎም። ንምንታይ? ሻቡ ግን .. . እንታይነት እቶም ነገራት ብግልጺ ምእንቲ ኽፈልጡ፡
እቶም ማሕተማት ኣይተኸፍቱን ነበሩ። ርኢኹምዶ?
30 ነገር ግና ኣብዘን ናይ መወዳእታ መዓልታት፡ ሚስጢራት ኩሎም ክፍትሑን፣ ክወሃቡን እዮም።ማሕተማት ድማ



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 6

በቲ ገንሸል ይፍትሑ። ንቤተክርስትያን ድማ ይግለጹ፡ ካብኡ ንደሓር ጊዜ ኣይክኸውንን እዩ። ክንደይ ደስ ይብል!
እቲመጽሓፍ ድማ መጽሓፍ ቤዛነት ይኸውን። ካብኡ ድማ ይቕጽል .  .  .  ጸኒሕና ድማ፡ እቶም ምኢቲን ኣርባዓን
ኣርባዕተን ሽሕ ከመይ ከም ዝመጹ ክንርእይ ኢና። ሰናይ፤ ኣይሁድ እዮም።
31 ሕጂ፡ ሕጂ ድማ ጳውሎስ። እስኪ ንእሽተይ ነንብብ። እዞም ቃላት እዚኣቶም ረኺበ ኣለኹእሞ - ከነንብቦም
ዝግባኣና ይመስለኒ። እምበኣር ኩልና ናብ ጳውሎስ ኣብ ኤፌሶን ምዕራፍ 1 ንኺድ።

መብዛሕቲኹም ክትጽሕፉ እርእየኩም ኣለኹ፡ መጻሕፍቶም ሒዞም፡ ቅዱስ ቃላት ይጽሕፉን፣ኣብ መጻሕፍቶም
ድማ የድምቑን ኣለዉ። ስለዚ ብጣዕሚ - ብጣዕሚ ጽቡቕ። ከምኡ ምግባርኩም ብጣዕሚ ባህ የብለኒ፡ ኣብ ገዛኹም
ኬድኩምድማ ኣጽንዑዎ። ባዕላትኩም -ባዕላትኩም እንተድኣ ኣጽኒዕኹምዎ ኣጸቢቕኩምክትርድኡዎ -  ክትርድእዎ
ኢኹም። ርኢኹምዶ? እንዳኣጽናዕኹምን ኣምላኽ ድማ ንኽረድኣኩም እንደሓተትኩምን ክትርድእዎ ኢኹም።

እስኪ ሕጂ ድማ ኣብዚ - ዝጸሓፍኩዎ ቃል ኣሎ፡ ነንብቦ። ኤፌሶን 1፡13ን 14ን
ንስኻትኩምውን ብእኡ ቓል ሓቂ፡ ናይ ምድሓንኩም ወንጌል፡ ምስ ሰማዕኩም ብኡውን ምስ ኣመንኩም፡ ብናይ

ተስፋ መንፈስ ቅዱስ ተሐተምኩም።

ንሱ ንምድሓን ጥሪቱ፡ ንውዳሴ ኽብሩ፡ ዕርቡን ርስትና እዩ። ርኢኹም?
32 ሕጂ ቅዱሳን ቃላት እንዳኸፈትና . . . እስኪ ብዛዕባ መንፈስ ቅዱስ ንርአ፣ኣብዚ፡ መንፈስ ቅዱስ ባዕሉ ማሕተም
እዩ። መንፈስ ቅዱስ ማሕተም እዩ። ማሕተምከ (እንታይ) እዩ ዘረድእ? መንፈስ ቅዱስ ንግለሰብ ማሕተም ኮይኑ ውዱእ
ስራሕ የረድእ። እቲ ግለ ሰብ፡ መንፈስ ቅዱስ ድሕሪ ምቕባሉ፡ ውዱእ ዝኾነ ስራሕ ስለዝኸውን ሓዘኑ ኩሉ የብቅዕ።
33 ኣብ መንገዲ ባቡር ይሰርሕ ኣብ ዝነበርኩሉ እዋን፡ ካብ ትካል መፍረዪ መዐሸጊብዝመጽእ ዝተፈላለየ መዐሸጊ
ዝተፈላለዩ ነገራት ናብ ናይ መኪና ሳጥን ንጽዕን ነይርና። ነገር ግን ሓንቲ መኪና ቅድሚ ብማሕተምምህታማ፡ እታ
መኪና ብትኽክል ተጻዒና ወይስ ኣይተጽዓነትን ክቆጻጸር ዝመጽእ መርማሪ ነበረ። እንተዘይኮይኑ [ሓውና ብራንሓም
ሓደጊዜ ብኢዱ ኣጣቐዐ።] ብመጀመርታ ምስ ገለ ነገር ይጋጮ'ሞ እቲ ኣቕሓ ተሰባቢሩ ክበታተን ይኽእል፡ ቤት ጽሕፈት
መንገዲ ባቡር ድማተሓታቲ ይኸውን። ስለዚ እቲ መርማሪ መጺኡ፡ ኩሉ ነገር ኣብ በቢ ቦታኡ ምህላው ይፍትሽ።
ብትኽክል እንተዘይረኺብዎ ነታ መኪና ይኹንና።ብድሕሪኡ ንሕና፡ መርማሪ ክሳብ ዝሕጎሰልና እንደገና ክንሰርሖ
ንግደድ። ብድሕሪኡ መርማሪ እንተድኣ ረኺዑ ነቲ ማዕጾ ይሹጉሮ። መርማሪነቲ ማዕጾ ይዓጽዎ። ብድሕሪኡ እቲ
መርማሪ ኣብ ልዕሌኡ ማሕተም ይገብረሉ፡ ኣብ ክበጽሖ ዝግብኦ ወደብ ክሳብ ዝበጽሕ ድማ ነቲ ማሕተምክሰብር
ዝኽእል ሓደ የለን።
34 ክሳብ  ሎሚ  መንፈስ  ቅዱስ  ክገብሮ  ዝጸንሐ  ድማ  እዚ  እዩ።  ርኢኹም?  ይኸይድይምርምር።  ነዚ  ነገራት
ዘይትረኽቡሉ ምኽንያት ድማ እዚ እዩ . . . “ብልሳን ተዛሪበ፣ ዓው ዓው ኢለ ጨዲረ፣ ብመንፈስ ዘሊለ” ትብሉ። እዚ
ምስኡ ዘራኽቦ ነገር የብሉን። ርኢኹም? መንፈስ ቅዱስ፡ ነቶምሰባት ብትኽክል ክሳብ ዝሕጎሰሎምን ትኽክል ምዃኖም
ክሳብ ዝፈልጥን ይምርምሮም።

ካብኡ ንደሓር ናብ ዘለኣለማዊ መዓልቦኦም ክሳብ ዝበጽሑ ይሕተሙ። ነቲ ማሕተምክሰብሮ ዝኽእል ሓደ
የልቦን።  መጽሓፍ  ቅዱስ  .  .  .  ጽሒፍኩም  ሓዙ።  ኤፌሶን  4፡30  “ነቲ  ንመዓልቲ  ምድሓን  (ንመዓልቲ  በይዛ)
እተሐተምኩምሉ ናይ ኣምላኽ መንፈስ ቅዱስ ኣይተጕህይዎ።” ርኢኹም! እታ ምድሓን (በይዛ) እትብል ቃል ሓዙዋ።
ክሳብ  እታ  መጽሓፍ  በይዛነት  እትኽፍተላ  መዓልቲ፣  እቲ  ተበጃዊ  ርስቱንኽሕዝ  ክሳብ  ዝመጽእ!  ሓደ  ክትንክፍ
ኣይኽእልን።  ርኢኹም?  “ኣይተጕህይዎ።”  .  .  .  እቲ  መጽሓፍ  ሕቱም፣  ንስኻትኩም  ድማ  ብማሕተም
ዝተሓተምኩምስለዝኾንኩም፡ ንኣምላኽ ባህ ዘብል ነገራት ግበሩ። ማሕተም ድማ ባዕሉ መንፈስ ቅዱስ እዩ።

35 ማሕተም (Seal) ዘመላኽት . . . “ውዱእ ስራሕ” እዩ። እዚ ቃላትእዚ ካብ መዝገበ ቃላት ዝረኸብኩዎ ቃል እዩ።
እቲ ሻብዓይ ማሕተም ኣብ ዝፍተሐሉ ጊዜ ድማ፡ ኣብቶም ሚስጢራዊ ማሕተማት ዝተዓጽወሚስጢራት ኣምላኽ
ክኽፈት እዩ። እታ ማሕተም ንሳ ክሳብ እትፍታሕ፣ ካብኡ ንደሓር እቲ ኣብ ውሽጢ ዘሎ ክገሃድ እዩ።

ንኣብነት ሓደ ሰብ ኣብዚ መኪና ሳጥን እንታይ ኣሎ ኢሉ ክፈልጥ እንተ ሃሪፉምናልባት “እዚን እቲን ክህሉ
ይኽእል። ክህሉ ይኽእል።” እንተድኣ ኢሉ። ካብ ልክዕ እዩ ዝሓልፍ ዘሎ። ነገር ግን እቲ ማሕተም እንተተሰቢሩ፣ እቲ
ማዕጾ እንተተኸፊቱ፡ንጥምት እሞ ኣብ ውሽጢ ዘሎ ብትኽክል ምርኣይ ንኽእል።

ርኢኹምዎዶ? ኣብ መወዳእታ ዘመን ዝኸውን ነገር ድማ እዚ ጥራይ እዩ።
36 ኻሊእ ድማ ማሕተም ዘመላኽቶ “ዋንነት” እዩ። ማሕተም ኣብ ውሽጡ ዋኒን ዘርኢ ምልክት ኣለዎ። ብደም
እየሱስ ክርስቶስ ተኣዲግኩም ብመንፈስ ቅዱስ ምስ ተሓተምኩም፡ ናይ ዓለም ወይ ድማ ናይ ኣብ ዓለምዘሎ ነገር
ኣይኮንኩምን። ንብረት ኣምላኽ ኢኹም።

ኻሊእ ማሕተም፡  ውሕስነት  የረድእ።  ማሕተም ማለት ውሕስነት  ኣለኩም እዩ።ብዛዕባ  ኣቱም ዘለኣለማዊ
ውሕስና ዘይትኣምኑ፡ ኣይፈልጥን እየ። ነገር ግን፡ ማሕተም ሓደ ነገር ናብ መዓልቦኡ ክሳብ ዝበጽሕ ዘሎ ውሕስና እዩ።
ማሕተም መንፈስ ቅዱስ ፍጹም ኣይስበርን። ወይለኡ! ነቲ ማሕተምንኽሰብር ዝጽዕር ሰብ።

ሰባት “ዲያብሎስ ኣስሒትኒ” ይብሉ፡ ኢለ ክዛረብ ሰሚዕኹምኒ ትኾኑ። ብፍጹም ዲያብሎስ ኣይኮነን። በቃ
ማሕተም ስለ ዘይተሓተምኩም እዩ። ውሽጥኹም ክትሕተሙ እንከለኹም፣ ንሱ ድማ ብደገ ይሕተም። እወ። ርኢኹም?

37 ካብኡ ትሃድሙ። ኡህ - ሁህ። ንሱ ድማ ናባኹም ክኣቱ ኣይኽእልን፡ናባኻትኩም ክኣትወሉ ዝኽእለሉ ብሕታዊ
መንገዲ በቲ ንስኻትኩም ዝሓለፍኩምዎ መስርሕ ጥራይ እዩ። ከምኡ እንተዝኸውን ምደሓነ፣ ምተቐደሰ፣መንፈስ ቅዱስ
ምተመልአ፣  ሓውኩምውን  ምኾነ  ነይሩ።  ስለዚ  ርእኹም፡  ንሱ  -  ንሱ  ከምኡ  ኣይገበረን።  ኣይኮነን፡  ኣይኮነን።

ባዕላትኩምናብ ወሰን ዓለም ወጺእኹም፡ ብትምኒት ነገራት ዓለም ተመሊእኹም ትምለሱ። ርእስኻ ብዝቕበጸሉ መንገዲ
ዮርዳኖስ ብትኽክል ናብ ከንኣንኣይከድኩምን። ርኢኹም?

38 ኣስተውዕሉ  ሕጂ፡  እዚ  መጽሓፍ  ዝተሓትመ  መጽሓፍ  እዩ።  ንስኻትኩ  ድማ  ክሳብመዓልቲ  ምድሓንኩም
(መዓልቲ ቤዛ) ምስቲ መጽሓፍ ሕቱማት ኢኹም። እንደገና ድማ ኣብ ሮሜ 8፡22 ከምኡ ድማ 23። እስኪ ናብኡ
ንሕለፍ፡ነዚ ዝኸውን መሰረት ድማ ክንገብር ኢና፡ ከምዝመስለኒ ነፍሲወከፍ ሰብ ብገዛእ ርእሱ እንተድኣ ኣንቢቡ
ብዝሓሸ መልክዑ ክንርድኦንኽእል ኢና። ጊዜና ገና ቆልዓ ኸሎ ክንርእዮ - ክንርእዮም ዝግባኣና ሒደት ቅዱስ ቃላት እየ
ዝህበኩም ዘለኹ። ንምጅማር ናብ ሮሜ8፡22።

ብዘሎ እቲ ፍጥረት ክሳዕ ሕጂ ምሳና ዀይኑ ኸም ዜስቈርቊርን ቅልውላው ከም ዝሐዞን፡ ንፈልጥኣሎና እሞ፡
ንሱ ጥራይ ከኣ ኣይኰነን፡ ንሕና ብዂርነት መንፈስ ዘሎናውን፡ መሰል ውልድነትና፡ማለት ምድሓን ስጋና፡

እናተጸቤና ብውሽጥና ነስቈርቊር ኣሎና።

39 ኦ - ማይ! ኦ - ማይ! እዚሲ ነቶም ንዓና ጥንታውያን መጓሰስ ባህዶ ኣየብለናን?ነዛ ሰዓት እዚኣ እንዳተጸበና ባህ
ከብለና ይግብኦ። ከም እንርድኦ ድማ እዚ ነገራት እዚ ኣብ ቀዳማይ ትንሳኤ ዝከናወን እዩ። ርኢኹም?ተፈጥሮ ኹሉ
የስቈርቊር ኣሎ። ንሕናውን ነስቈርቊር ኣለና።  ከም እንርድኦ ድማ ገለ  ከይተዓረየ  ዝተረፈ ነገር  ስለዘሎ፡  ኹሉ
ነገርየስቈርቊር ኣሎ። እንዳስቈርቆርኩም እትጽበይሉ ብሕታዊ ምኽንያት ድማ ብዛዕባ ሓዳስ ዓለም ዝትርኽ ዝመጽእ
ሓዱሽ ህይወት ምህላዉእዩ።
40 ከምቲ ሰበይተይ በቐዳማይ ዕዳጋ ክንገብር ናብ ሱፐር ማርኬት ኬድና፡ “ብጣዕሚዘሰንብድ ነገር ኣጓኒፍና፣ ሓንቲ
ሰበይቲ ክዳን ተኸዲና” ዝተኸደነቶ ኽዳን ግና ዘይተለምደ እዩ። ዳርጋ . . . ዳርጋ ኹላተንቀምሽ ኣትኸድናን፣ ብመጠኑ
ዝረስዓኦ ነገር ኣለወን፣ ብዘይ ቀምሽ እየን ወጺኤን። ርኢኹም? ደሓር ንሕና ድማ . . . ብገዛእ ፍቓደንዝረስዓ እየን።

ካብኡ ሜዳ “ቢሊ” ኢላትኒ “ንምንታይ እዩ እዚ?” ኢላትኒ።
“ኦ” ኣነ ድማ “በቃ መንፈስ ናይዚ ዓዲ እዩ።” ኢለያ። ወሲኸ ድማ ኢለያ “ናብ ጀርመን ክትከዲ እንከለኺ

ዝተፈልየ መንፈስኣለዎም። ናብ ፊንላንድ ኺዲ ከምኡ ሃገራዊ መንፈስ ኣለዎም። ናብ ኣሜሪካ ድማ ንዒ ሃገራዊ መንፈስ
ኣሎ።”

ናይ ዓድና ሃገራዊ መንፈስ ሕጫጨን ቀልዲን እዩ። ንምንታይ ከም ዝኾነ ትፈልጡ? ኣብ መሰረት ሃዋርያት
ተመስሪትና ኔርና። ኣብ ልዕሊ መሪሕነት ከም በኣል ዋሺንግተን፣ ከም ሊንከን ዝኣመሰሉሓያላት መራሕቲ ተመስሪትና
ኔርና። ነገር ግን ካብታ መሰረት ንሳ ወጺእና፡ እቲ ዝመጽኣና ዘሎ ነገር ድማ ንፈልጦ ኢና። ሽምና ኣብ ልዕሊ ኣቶሚክ
ቦምብ ከምዝተጽሓፈ ንፈልጥ ኢና። ርእስኹም ኣይተተዓሻሽዉ፡ኣብ ቅድሜና ባርነት ከምዘሎ ንፈልጥ ኢና።

41 እቶም እንዳዘወሩ ቀልድታት ዝነግሩ ዝነበሩ ቀለድቲ እዩ ዘዘክረኒ፡ ሰብኣይኣብ ልዕሊ ሰበይቲ ሰበይቲ ኣብ ልዕሊ
ሰብኣይ ብነውሪ እንዳተሳረሩ ዝቕልዱ ሰብኣይ ኣብ ልዕሊ ሰብኣይ። ንገዛእ ርእሱ ከም ዘይፈርሐንኸእምን፡ ብማእኸል
መቓብር እንዳፋጸየ ዝሓል ቆልዓ እዩ ዘዘክረኒ። ብትኽክል ፈሪሑ እዩ'ኮ። ርኢኹም? ንማንም ኣየተዓሻሽውን።ስለዚ
ድማ እዩ ዝፋጽይ። ርኢኹም? ኣይፈራሕኩን ክብል እንድዩ ደልዩ፡ግን ፈሪሑ እዩ። ሎሚ ዘሎ ተግባር ድማ ከምዚ
እዩ።

ንዓና ነቶምኣመንቲ ግና ምድሓንና ቀሪቡ እዩ'ሞ ኣእዳውና እነልዕለሉ ዝተባረኸ ተስፋ ኣለና። እዚ ነገራት
ክኸውን ኣብ እትርእዩሉ ጊዜ፡ ንኣመንቲሰናይ ዘመን እዩ።

42 እዞም ነገራት ብኣካላትና እነስቈርቊሮም ነገራት እዮም። ኦም ንህይወት ከመይከም ዝጸዓዓር ኣስተውዒልኩምዶ
ትፈልጡ? ንኽነብር ይምነ። እንስሳኸ፡ ኣብ ኣፍ ሞት ከመይ ከም ዝቃለስ ኣስተውዒልኩምሉዶ? ንሰብኣስተውዕሉሉ፣
ተፈጥሮ ኹሉ የስቈርቊር ኣሎ። ንሕና ንባዕልና ኣብ ውሽጢ ገዛእ ርእስና ነስቈርቊር ኢና፡ ምኽንያቱ ገለ ዝጎደለ
ነገርከም ዘሎ ስለ እንርዳእ። ካብዞም ፍቕዲታት፡ ካባና ካብ ሰባትን ካብ መሬትን ዝጎደለ ከም ዘሎ ክንርዳእ ንኽእል
ኢና። ካብዚ ብሓገዝመንፈስ ዝተደገፈ ምርዳእ ቃል፡ ኩሉ ዝዓይነቱ ፍጥረት ብዝኾነ ምኽንያት የስቈርቊር ከም ዘሎ
ከነስተውዕል ንኽእል። ምኽንያት እንተዘይህልወኩም ነይሩስ ኣይመስቈርቊርኩምን ኔርኩም።

ከምቲ ብዛዕባ ቀለም ዝተዛረብኩዎ፡ ምኽንያት እዩ።
43 ምኽንያት ሕማም ክሳብ እትፈልጡ! ንሕሙማት ምጽላይውን ከምኡ እዩ። መድሓኒቱይፍለጦ እየ፣ ምኽንያት
እቲ ሕማም ግን ክረኽቦ ኣለኒ። ስለዚ ድማራእይ ብጣዕሚ ኣድላዪን ኣገዳሲን ኮይኑ ኣብ ልቢ ሰብ ዝተሰወረ ሚስጢር
ይገልጽ፣ እቲ ሰብ ኣበይ ጌጋ ከም ዝፈጠረ ይነግር፣  ከምኡድማ እንታይ ክገብር ከም ዝግብኦ። ርኢኹም? ክንዲ
ድላይኩም መድሓኒትቁሓሙ፣ ክንዲ ዝድልይኩም ድማ ኣብ ልዕሌኹም ዘይቲ ኣፍስሱ፣ ወይድማ ክንዲ ድላዮም
ድምጾም ኣብ ልዕለኹም የልዕሉ፣ ገለ ጌጋ እንተድኣሃልዩ፡ ኣብኣ እዩ ዝድቅስ። “ንሱ” ማለተይ ሰይጣን እዩ።

ርኢኹም ሎሚ፡ ዋላኳ ብምዕባለ ሕክምና እንተሰልጠንና፡ ብዛዕባ እዚ ነገራትእዚ እንፈልጦ ነገር የብልናን።
“ካንሰር ኣለዎ” ትብሉ። በቃ እዚ ትርጉም የብሉን፣ ሽም ናይቲ - ናይቲ ነገር እዩ። ካንሰር ዝብልሕክምናዊ ሽም ድኣ
እምበር ምስቲ ሕማም ዘራኽቦ ነገር የብሉን። ንሕና እንጽውዖ ስያሜ እዩ። ካንሰር ብዝበሃል ሽም ንጽውዖ። ብሓቂግን!
እስኪ ይከፈት፡ እንታይ እዩ? ዲያብሎስ እዩ።

44 “ሓጢያት” ድማ ንብል፡ ሓጢኣት እንዳበልና ንጽውዖ። ሓጢያት እንታይ እዩ? እስኪ ይከፈት። ብዙሓት ሰባት
ብዛዕባ ሓጢያት“ስኽራን፣ ዝሙት” ይብሉ። ኣይኮነን፣ ኣይኮነን፡ እዚኣቶም ውጽኢታት ሓጢያት እምበር ሓጢያት
ኣይኮኑን። ርኢኹም? ሓጢያት ዘፍርዮምእዮም። ተረዲእኩም። ትኽክለኛ ሓጢያት ግና ዘይምእማን እዩ። ኣብኣ - ኣብኣ
እያ ዘላ፡ ስዩም ምዃንን ምጽዋዕን። ኣማኒ እንተድኣኾይንካ ግና እዞም ነገራት እዚኣቶም ኣይትገብርን ኢኻ። ነገር ግን
ዋላኳ ክንድድላይካ ገዛእ ርእስኻ ቅዱስ ንምግባር ጽዓር ወይድማ ገዛእ ርእስኻ ሃይማኖታዊ ንምግባር ጽዓር፡ እዞም



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 8

ነገራት እዚኣቶም ትገብር እንተድኣ ኾይንካ ኣማኒ ኣይኮንካን። መጽሓፍ ቅዱሳዊእዩ።
45 ስለዚ ሕጂ! ገለ ነገር ዝጠፍአ ስለ ዘሎ፡ የስቈርቊር ኣሎ። ናብቲ ናይፈለማ ስርዓቱ ንኽምለስ ድማ ይጽዕር ኣሎ።

እስኪ ካብ መሬት ናብ ጥልቂ ጉድጓድ ዝወደቐ ሰብ ካብ ጉድጓድ ንኽወጽእኽጽዕር፣ ክቃለስ፣ ክሓኲር እንከሎ
ሕሰብዎ? ኣብቲ ናይ ፈለማ ኩነታቶም ስለዘይኮኑ፡ ብዝኾነ ይኹም ኣጋጣሚ ክወጹ ኣለዎም። ብዘይልክዕኣውያት
የስምዑ፣ ግድግዳ ናይቲ ጉድጓድ እንዳፋሕጠሩን ድምጾም ኣልዒሎም እንዳ ሓኾሩን ወይ ድማ ገለ ነገር እንዳገበሩ
ንኽወጹ ይቃለሱ።ናብቲ ናይ ፈለማ ክብሪ ኽምለሱ ስለ ዝግብኦም የስ - የስቈርቊሩ።

46 ብሕማም ዝተወቕዐ ሰብ ዝቕንዞን፣ ዘሳሕዮን ንኸምኡ እዩ። ቅድሚ ምሕማሞምከምኡ ኣይነበረን ነገር ግን
ይቕንዞ ኣሎ። ንምንታይ? ትኽክል ስለዘየለ። ገለ ዝጎደለ ነገር ስለ ዘሎ። እንዳተቐናዘወ ናብቲ መጀመርታዝነበሮ ጥዕና
ንኽምለስ ይጽዕር።

ከምቲ መጽሓፍ ቅዱስ ዝብሎ ድማ ተፈጥሮን ደቂ ሰባትን “የስቈርቊር” ካብአለዉስ፡ ኣብቲ ክኾንዎ ዝግብኦም
ኩነታት ከም ዘየለዉ ዘረድእ ገለ ነገር ኣሎ። ካብ ዝኾነ ስፍራስ ወዲቖም ኣለዉ።

47 ሕጂ፡ እዚ ምእንቲ ክትርጉመልና እንደልዮ ኣካል የለን። ምኽንያቱ እቲ ዝወደቑዎስ ካብ ዘለኣለማዊ ህይወት
ምዃኑ ፈሊጥና  ኣለና።  ርኢኹም?  ናይ  ኣዳምንሄዋንን  ካብ  ኤደን  ገነት፡  ንጠፈጥሮ ኣብ  ትሕቲኦም ሒዞም ካብ
ዘለኣለማዊ ህይወት ናብ ሞት ብምውዳቖም፡ ደቂ ሰባት ኣብ ዘለኣለማዊህይወት ዘለዎም መሰል ስኢኖም።

ቅድሚ ኣዳም ዝሞተ ዛፍ ኣይነበረን። ቅድሚ ኣዳም ዝሞተ እንስሳ ኣይነበረን።ክመውት ዘይኽእል ድማ ሓደ
ጥራይ ኣሎ ንሱ ድማ ኣምላኽ፡ ምኽንያቱ ዘለኣለማዊ ስለዝኾነ። ካብ ሞት ክንርሕቀሉ እንኽእለሉ መንገዲድማ ሓንቲ
ኣላ፡ ንሳ ድማ ኣወዳትን ኣዋልድን ደቂ ኣምላኽ ንምዃን ኣብ ውሽጥና ዘለኣለማዊ ህይወት ክህልወና ይግናእ። ከምቲ
ሎሚ ንጉሆ ብመልእኽተይ ዝበልኩዎ ግና ክንመውት እንከለና፡ ብኹርናና ንሓጢያት ሸይጥና፡ ናብ ስግር ማዕዶ
ንኸይድ። ኣብዚ ስግርማዕዶ ክንከውን እንከለና ድማ ካብ ህልውና ኣምላኽ ንርሕቕ።
48 እዚ ኹሉ፡ ኣዳም ብሞት ምስ ወደቐ ውድቀት ድማ ናብ ፍጥረት ኩሉ ኣምጸአ። ነጻ ዝኾነ ሞራላዊ ምርጫ
ተዋሂቡዎም ነይሩ። ከምቲ ከማና ንዓኣቶም እውንንኽመርጹ ተዋህቦም። ንአዳምን ንሄዋንን ኣብ ቅድሜኦም ዝተቀመጠ
ኦም ጽቡቅን ክፉእን ነይሩ፥ እቲ ኦም ንሱ ባዕሉ ድማ አብ ቅድሚነፍሲ ወከፍና ተነቢሩ አሎ። አምላኽ ንኣዳምን
ንሄዋንን አይኮነን ዝገበሮ፥ ኣይኮነን። ምናልባት “ናይ ባዕሎም ጥፍኣትዶ አይኮነን”ክትብሉ ትኽእሉ ኢኹም። አይኮነን፥
ሕጂ ከምኡ ኣይኮነን። ናይ ገዛእ ርእስኻ ጌጋ እዩ። ንአዳም ከተጣብቀሉ አይትኽእልን ኢኻ። ናብባዕልኻ ክትመልሶ
ይግበአካ ምኽንያቱ፥ ኽፉእን ጽቡቅን ኣብ ቅድሜኻተነቢሩ ስለ ዝኾነ። ልክዕ ከምቲ ኣዳምን ሄዋንን ዝነበርዎ ዓይነት
ሚዛን ኢና ዘለና።
49 ይኹን ድኣ እምበር ቤዛ ካብ ረኸብናስ ናይ ገዛእ ርእስና ምርጫ ኣየድልየናን እዩ። ምርጫኡ ይሕሸና። ኣዳምን
ሄዋንን  ግና  ናይገዛእ  ርእሶ  ም  ምርጫ ደለዩ።  ጥበብ  ምሓዝ እንታይ  ማለትምዃኑ  ክፈልጡ ደለዩ፥  ናብኣ  ድማ
ኣተዉ፥ሞት እውን ሞቱ።
50 እምበኣርከስ ሓደ ሰብ ክብጆ እንከሎ ብዛዕባትምህርቲ ወጻኢ አይግድሶን እዩ። ብዛዕባ ነገራት ዓለምን ጥበብ
ዓለምንኣይግደስን። ምንም ምርጫ ዝበሃል ነገር ኣይደልይን። ክርስቶስ ምርጫኡ ኮይኑሉ እዩ፥ ዘድልዮ ነገር እውን እዚ
እዩ። ዝተበጀወ እዩ።ገዛእ ርእሱ ክመርሕ ኣይደልይን። ናበይ ክኸይድ ከምዝግብኦን እንታይ ክገብር ከምዝግብኦን
መኻሪ ሰብ ኣየድልዮን።  ናይ ሰራሒኡ ምርጫንኽገብርን  ንኽረክብንጥራይ እዩ  ዝጽበ።  ካብኡ ንደሓር ሰራሒኡ
ግበርምስ በሎ፥ ብስም ሰራሒኡ ግብርታቱ ክፍጽም ይኸይድ።

ፈታዊ ጥበብ ዝኾነ ሰብ ግን “እዚኣ ነገር እዚኣ ጽብቅቲ እያ ትመስል፥ይኹን ድኣ እምበር፥ እቶም ማዕዶዎት
ጽቡቅ ስለዝኸፍሉኒ ናባታቶም ክኸይድ ይብል።” ርኢኹም? ርኢኹምዶ ጥበብ?

51 አዳም ክሓጥእ እንከሎ፥ ኣብ ክንዲ ቃል ኣምላኽ ኣጽኒዑ ዝሕዝ ንቃል ሰበይቱ ኣቃልቦ ብምሃቡ ሓጥአ። ሰበይቱ
ምስ ሰይጣን ተላዘበት፥ ውጽኢት ፍርያት ናቱ ድማ ናብ ኣዳም ኣምጽኣትሉ፥አዳም ድማ ካብ ቃል ኣምላኽ ብምዝላቅ
ተሸጠ።

ብተወሳኺ ድማ ርስቱ ሰኣነ፥ ሕብረቱን መሰል ህይወቱን እውን ሰኣነ። ዘክር“ካብኣ ኣብ ዝበላዕካላ መዓልቲ፥
ሞት ክትመውት ኢኻ። ካብ ህይወት ምስ ጠፍአ ድማ አብ ህይወት ዝነበሮ ርስቲ ኹሉሰኣነ። ምኽንያቱ ኣብ ልዕሊ
መሬት ሉኣላዊ ዝኾነ ስልጣን ስለዝነበሮ።አምላኽ ናይ ኩሉ ኣምላኽ እዩ፥ ኣምላኽ ሰማየ ሰማያት እውንእዩ። ወዱ ግን
ነዛ ምድሪ እዚኣ ብምልኣት ገዛኢኣ ነበረ። ክዛረብይኽእል፣ ሽም ክስይም ይኽእል፣ ክብል ይኽእል፣ ተፈጥሮ ደው ከብል
ይኽእል፣ ክገብሮ ዝደልዮ ኹሉ ምግባር ይኽእል ነበረ። ይኹን ድኣ እምበር እዚኣ ምስ ገበረ ርስቱ ኹሉ ሰኣነ።

ኣዳም “እዚ እምባ እዚስ ካብዚ ተነቂሉ ይኺድ” ክብል ይከኣሎ ነበረ፥ ይኸውንእውን። “እዚ ዛፍ እዚ ካብቲ
ተሟሒው ኣብዚ ይተኸል ”  ይብል፥ ይኸውን ድማ። ምኽንያቱ ኣብ መሬት ትሕቲ ግዝኣት ኣቦና ኣምላኽንእሽቶ
ኣምላኽ ብምዃን ፍጹም ዝኾነን ሉኣላዊ ዝኾነን ስልጣን ነይሩዎ። ምኽንያቱ ወዲ ኣምላኽ ስለዝኾነ።
52 እሞኸ፥ ሓንሳእ ደው ኣቢልና ከመይ ዝበለ ስብከት ክንሰብኽዶ ኣይምተኽኣለናን! ርኢኹም? ኦህ! እሞኸ ሻቡእቲ
ደም ካብ ኣጽረዮስ፥ ሎሚኸ? ርኢኹም? እቲ ኻልኣይ ኣዳም ወዲ ኣምላኽ ዝገበሮ ግብሪ ርኣዩ። ከምኡ ድማ በለ “እቲ
ኣነ ዝገብሮ ግብርታት፥ ንስኻትኩም እውን ከምኡ።” ርኢኹም?

ኣዳም ርስቱ ዝኾነት ምድሪ ሰኣነ። ካብ ኢዱ ተወሲዳ ናብቲ ዝተሻየጣ ሰይጣንተወሰደት። ኣብ ኣምላኽ ዝነበረ
እምነቱ ንናይ ሰይጣን ምርመራ ሸጦ። ስለዚ ድማ ናቱ ዝነበረ ዘለኣለማዊ ህይወት፣ መሰል ኦም ህይወቱ፣ኣብ ምድሪ
ዝነበሮ መሰሉ ኹሉ ናብ ኢድ ሰይጣን ብዝረራ ኣሕሊፉ ሃበ። ካብ ኢዱ ናብ ኢድ ሰይጣን ኣሕሊፉ ሃበ። ስለዚ ድማ
ምሉእንምሉእ ተበኪላ ኣላ። ዘርኢ ኣዳም እውን ኣዳም ክሕዞ ዝነበረ ርስቲ ማለት ምድሪ ኹሉ ኣበላሸዋ። እወ ሓቂ እዩ፥



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 9

ዘርኢ ኣዳም።
53 በቀዳማይንጉሆ ኣብታ ዝነብረላ ቱሳን ደው አቢለ፥ ኣብ ልዕሊ እቲ እምባ ኾይነ ንታሕቲ እንዳ ኣማዕደኹ፥ ንሓደ
ሰብ ይዛረቦ ነይረ “እንታይመስለካ! ቅድሚ ሰለስተ ሚኢቲ ዓመታት ብዕድመ በዓል ጸጋ ዝኾነፓፓጎ ደቁ ኣብ ድሕሪት
ጽዒኑ፥ ምስ ሰበይቱ ጋሪኡ እንዳዘወረ ናብዚ ኸባቢ መጺኦም ምናልባት ድማ ኣብ ሐደ ወሰን ናይ እዚ ኸባቢብምድኳን
ብሰላም ይነብሩ ነበሩ።” ኣብ ማእኸሎም ምንዝርና፣ ዊስኪ፣ ቁማርን ኻሊእን ብፍጹም ኣይነበረን። ብንጽህና ይነብሩ
ኔሮም።ወኻርያ ኩልጊዜ ምሸት ምሸት ናብዚ እንዳወረደ ይንቊ ነበረ። ኣብወሰና ወሰን እቲ ምድሮም ድማ ዝዓንበቡ
ጫዓታትን በለስን መሊእዎ ነበረ። ጆሆቫ ነዚ ክርእይ እንከሎስ ብሓጎስ ፈግግ ከይበለ ኣይተርፍንነይሩ። ጻዕዳ ሰብ ምስ
መጸ ግና፥ እንታይ እዩ ዝገበረ? በለስ ዘበለ ኹሉ ሰላሊዑ፥ ነዛ ሃገር ንኹላ ብጠራሙስ ዊስኪን ብናይ ቢራቆርቆሮታትን
ኣርሲሑ፥ ሞራል ናይታ ሃገር አበላሸወ። ነዞም ህንዳውያን ዘጥፍኣሉ ብሕታዊ መንገዲ ድማ ምግቦም ብምጥፋእ ማለት
ቡፋሎታቶምብምቅታል ነበረ።
54 በቀዳማይ ኣብ ሙዚየም ኣብ እምኒ መቃብር እንዳንበብኩ እንከለኹ፥ ስእሊታትናይ ጌሮኒሞ (ወታደር ናይ ሬድ
ኢንዲያ) ይርእይ ነይረ። ምናልባት ንመብዛሕቲኹም፥ ጌሮኒሞ ዓማጺን ከሓዲን ክመስለኩም ይኽእል ይኸውን።ንዓይ
ግን ሓቀኛ ኣሜሪካዊ እዩ። ኣምላኽ ኽነብረላ ኢሉ ምእንቲ ዝሃቦ መሬት፣ ሃገር፣  ቦታ ንሓቂ ዝተዋገአ ሰብ እዩ።
ኣይነቅፎንእየ።  ጸዓዱ ወታሃደራት ብሓይሊ መጺኦም፥ ከም እኩባት ጽንጽያ ክቀትልዎምን መሬቶም ክወስድዋን
እንከለዉ፥ እነሆ ሓቀኛ ስእሊ ማእኸልሕክምና ናይ ጌሮኒሞ፣ ሆስፒታሉ አሎ። ኣብ ልዕሊ ንእሽተይ ጫዓ፥ ክልተ ወይ
ሰለስተ ኮቦርታ ዝተዘርግሓ ጫዓ እያ፥ ኣብ ውሽጣ ድማምእንቲ ውህበት ኣምላኾም ዝኾነ መሰል - መሬቶም ዝተወግኡ
ሓቀኛታት ቁስለኛታትን ሬድ ህንዳውያን። ጌሮኒሞ ውላዱ ኣብ ምሕኹልቱሒዙ፥ ወታሃደራቱ ወዲቆም ቆሲሎም
ክደምዩ እንከለዉ ሰኣን አንፒሲሊን ክሞቱ ከለዉ ገለ ክገብረሎም ስለዘይኽእል ብቀባሕባሕ ይርእዮም፥ሓቀኛታት
ብኣምላኽ - ዝተውሃቡ ኣሜሪካውያን! ነዚዶ ሽፍታ ትብልዎ? አነስ ጭዋ ድኣ ይብሎ።
55 ኮቺሴ አሪጉ  ስለ  ዝነበረ  እምበር  ፈጺሙ ኢዱ አይምሃበን።  የአሜሪካ  ወታሃደራትግን፥  ኩሎም ዓሪዶም፥
ናባታቶም  እንዳወረዱ  ቡፋሎታቶም  ይቀትሉሎም  ነይሮም።  ቡፋሎ  ዝበሃል  በሊሕ  ጠመንጃ  ሒዞም፥  ቡፋሎ
ብምቅታልእንዳተጻወቱ “ኦ! ሎሚ መዓልቲ ሓሪፍ መዓልቲ ውዒለ” አብ ቦክስካር ተሳፊረ (ቦክስካር በደቡብ አሜሪካ
ከም መጓዓዝያ ህዝቢ ዝጥቀሙሳንዱቅ መሰል ወይ ድማ ፉርጎ ናይ ባቡር እዩ።) “ሎሚ ኣርባዓ ቀቲለ።” ኣርባዓ ቡፋሎ
ማለት ንመላእ ገጎሳ ህንዳውያን ንኽልተዓመትን ካብኡ ንላዕልን ከጻንሕ ዝኽእል እዩ። እንታይከ ይገብሩዎም? አብ
በረኻ  ንኽወድቁ  ይሓድጉዎም።  ዝቀነየ  ጥንቦም  ነታ  ምድሪአበላሽዩ፥  ንመላእ  እታ  ምድሪ  ይዕብልኻ፥  ወኻሩ
ይምገቡዎም።
56 ህንዳውያን ቡፋሎ ክቀትሉ እንከለዉ ዘብዕልዎ ሃይማኖታዊ ጽንብል አሎ። ሸኾናታቱየውጽእዎ ንኽጥቀሙሉ
ድማ ይዕቅብዎ፣ ስጋኡ ይበልዑዎ፣ መዓናጡን ውሽጣዊ ኽፍሉን ከይተረፈ ይበልዑዎ። ስጋኡ ኹሉ ዘልዚሎም ቋንጣ
ንኽኸውን የንቅታዎ ቆርበቱ ድማ ኣልፊዖምይኽደንዎ። በቃ ሓንቲኳ . . .

ጸዓዱ ምስ መጹ ግና፥ ሽፍታ ጻዕዳ እዩ። ጻዕዳ ዘርአኛ እዩ። መጺኦም ብዘሎብፋሎ ምስ ቀተሉሎም ናብ ኣብ
ሰፈር ህንዳውያን ጥሜት ኮይኑ። ማንም ይኹን ሓቀኛ ሰብ አምላኽ ካብ ኣምላኽ ምእንቲ ዝተቀበሎ መሰል ይዋጋእ
እዩ። አሜሪካውያን አብ ልዕሊ ቀያሕቲ ህንዳውያን ዝገበርዎግፍዒ፥ ኣብ ባንዴራ አሜሪካ ማኪያ ኮይኑ ተጣቢቁ አሎ።
ድሕሪ እዚ ናቱ ኾነት።

ሕንቲ ሃገር መጺኣ ምናልባት ጃፓን ወይድማ ሩስያ መጺኣ “ውጹ ካብዚ ርሓቁ!ኪዱ ተመለሱ” እንተዝብሉና፥
ከምቲ ኣብ ልዕሊ ህንዳውያን ዝገበርናዮ ኣብ ልዕሊ ደቅና እንተዝገብሩስ እንታይ ምበልኩም? በሉ ንሕናዘሪእና ኣለና
ክንዓጽድ ድማ ኢና። ትፈልጡ? እዚ ሕጊ ኣምላኽ እዩ። ዘርኢ ንምዝራእ ጊዜ ኣለዎ፥ ዝዘራእኻዮ ንምዕጻድድማ ጊዜ
ኣለዎ። ከምዝመስለኒ፥ ከቢድ 'ዩ! እወ'ምበር።

57 ካብኡ ንደሓር እንታይ ኮነ? እቲ ዝተበላሸወ ዘርኢ ኣዳም ነታ ምድሪ ኣበላሸዋ።መጽሐፍቅዱስ እንታይ ከምዝብል
ጥፈልጡዶ? እዚ ብልሹው ዘርኢ ኣዳም ከምዚ ስለዝገበረ፥  ኣዳም ከጥፍኦም እዩ። ከተንብቡዎ ደሊኹም? ሰናይ
ጺሒፈዮ ኣለኹ። ራእይ መጽሐፍ ምዕራፍ 11  ኽፈቱ፥ ክንርእዮ ኢና።ራእይ ምዕራፍ 11  ኽፈቱ እሞ ብዛዕባ እቶም
ንምድሪ ዘጥፍእዋ ኣምላኽእንታይ ከም ዝብል ንርአ። ምዕራፍ 11 ቁጽሪ 18 ይመስለኒ። 11፡18 ይመስለኒ። እነሆ

(ይጸሐፍ)
58 እንታይ ክገብሩ እዮም? ዝዘርኡዎ ክዓጽዱ እዮም። እወ ብርግጽ። ሓጢኣት በቢጎደናኡ ላዕልን ታሕትን ክዘዋወር
ትርእዮ ኣለኹም! ሎሚ ሰንበት ምሸት ክንደይ ምንዝርና ተኻይዱ ይኸውን ኣብዛ ኸተማ? ኣብዛ ንእሽተይ ደገ ኸተማ
ጀፈርሰንቪለ ክንደይ ዝኣኽላ ደቂ ኣንስትዮ ሓዳረን ቃልኪዳነንፈቲሐን ይኾና? ኣብ ውሽጢ ሰላሳ መዓልታት፥ ኣብ ቺካጎ
ክንደይ ዝኣክል ምንጻል (ምውራድ) ጥንሲ ተኻይዱ ይኸውን? ብጀካ እቶምዘይኣተዉስ ከባቢ ዒስራን - ሓሙሽተን
ክሳብ ሰላሳ ሺሕ። በቺካጎ ከተማ ክንደይ ዊስኪ ተሰትቱ ይኸውን? ኣብ ሎስ ኤንጀለስ በዛሓንቲ ለይቲ እንታይ እንታይ
ኮይኑ ይኸውን ትብሉ? ሎሚ መዓልቲ ኣብ ከተማ ጀፈርሰን ቪለ ሽም ጎይታ ብኸንቱ ክንደይ ሻዕ ጊዜ ተላዒሉይኸውን?
ጆርጅ ሮገርስ ክላርክ ናብቲ ሜዳ ክመጽእ ከሎዶ ይሓይሽ ወይስ ሎሚ ይሓይሽ? ርኢኹም! ነዛ ምድሪ ብግዕዝይናና
ፍጹም ኣርሲሕናያ፥ ኣምላኽ ድማ ነቶም ምድሪ ዘርከሱ ከጥፍኦምእዩ። ኣምላኽ ስለዝበለ። ኩሉ ጊዜ ኣብ ውሽጠይ ገለ
ናብዚ እምባታት ወጺኤ ኣምላኽ ከመይ ገይሩ ከምዝሰርሖም ንኽርእይ ዝምነይ ነገር ከም ዝነበረኒ ይሓስብ።
59 ኣርተፊሻል ስየታት ዝተተኽላ ፍሎሪዳ፥ ንምርኣያ ትጽለኣኒ። ኦ! ግብርታትሆሊዉድን ሽሑራቶምን ሰኽራማትን
ካብ ዝርእይ፥ ኣብ ምድረበዳ ጭራኡ ዘወዛውዝ ሓርገስ ምርኣይ ይመርጽ። ኦ! ጥራይ ሓንቲ መኣልቲ!ሓንቲ መዓልቲ!
እወ።
60 ይኹን እምበር መጽሐፍ ቅዱስ ኣብ ማቴዎስ ምዕራፍ 5 “ለዋሃት ንምድሪ ክወርስዋእዮም” ከም ዝበለና ዘክሩ።



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 10

እወ። “ትሑታትን ለዋሃትን ንምድሪ ክወርስዋ እዮም።” ኢየሱስ “ለዋሃት ብጹኣን እዮም” ገዛእ ርእሶምኣብ ዓበይቲ
ነገራት ክራኣዩ ዘይፍትኑ ትሑታት “ንምድሪ ክወርሱዋ እዮም።” ኢየሱስ ስለ ዝበለ። እወ ሕጂ ኣርሲሖምዋ እዮም፥
ኣምላኽ ድማ ከጥፍኦም እዩ። ኣምላኽ ምስ ኣጽረያ ግና ትሑታት ክርስተዩዋ እዮም።
61 ሕጂ! ኦ-ማይ! ጽሑፍ መርትዖ ዋኒን ናይቲ ዝፈረሰ ውዕሊ ኣብ ኢድ እቲዋና በዓል ቤት - ኩሉ ኸኣሊ ኣምላኽ
ተታሒዙ ኣሎ። ምድሪ ናይ መን ምዃና ዝገልጽ ጽሕፈት፣ ጽሕፈት ዘለኣለማዊ ህይወት፥ ኣዳምምስ ኣፍረሶ፥ ረሳሕ ኢድ
ናይ ሰይጣን ክሕዞ ኣይከኣሎን፥ ስለዚ ናብቲ ዋና በኣል ቤት ናብ ባዕሉ ናብ ኣምላኽ ተመልሰ። ኣብ ውሽጢደቂቃ
ክንርእዮ ኢና። ነቲ ጽሕፈት ዋኒን ኣብ ኢዱ ሒዙ እነሆ ኣብዙፋኒ ተቀሚጡ ኣሎ። [ሓውና ብራንሃም ብኢዱ ክልተሻብ
ኣጣቂዑ] ኦ! እዚ እዩ መንፈሳዊነት ንኽስምዓኒ ዝገብረኒ። ጽሕፈት ዋኒንነትዘለኣለማዊ ህይወት፣ ስዉር ጽሕፈት ርስቲ
ዘለኣለማዊ ህይወት፣ ኣዳም ኣብ ክንዲ እምነት ንጥበብ ኢሉ ውዕሊ ምስ ኣፍረሰ፥ ናብቲዋና ወናኒ ናብቲ ኹሉ ኸኣሊ
ኣምላኽ ተመልሰ። እንዴት ድንቅ ነው!

ብጣዕሚ ጽቡቅ! ጽንሑ እስኪ። ኣብ ኢዱ እንታይ ይገብር ኣሎ? ንዓይ ይግብኣኒእዩ ዝብል ናይ ቤዛነት ጥርዓን
ይጽበይ ኣሎ። መንገዲ ቤዛ፣ መንገዲ ምምላስ ኣዳልዩ ኣሎ፥ ስለዚ ድማ ሓንቲ መኣልቲ እቲ ተበጃዊኽመልሶ እዩ። ናበይ
ንኸይድ ከም ዘለና ይረኣየኩምዶ ኣሎ ሕጂ? እዚ ፈታዊና እዚ ኣብ ልዕሊ ዙፋኑ ክንርእዮ ኢና። ጽቡቅ!
62 ይግብኣኒ ዝብል ጥርዓን ቤዛነት፣ ቤዛነቱ ይጽበይ ኣሎ።

እዚ  መጽሓፍ  ቤዛነት  እዚ  እንታይ  እዩ?  ጽሕፈት  ዋኒንነት  ዘለኣለማዊ  ህይወት፣ስዉር  ጽሕፈት  ዋኒንነት
ዘለኣለማዊ ህይወት እንታይ እዩ? “ስዉርዶ ኢልካ?” ስዉር እንታይ ማለት እዩ? ናብቲ ናይ ፈለማ ነገራክትፍተሽ
ክትድለይ ማለት እዩ። ከምታ ብዛዕባ ሎሚ ንጉሆ ዝረኣናያኣብ ብሊች ዝነጠበት ንእሽተይ ቀለም፥ ኣሰራ ዘይርከብ ናብ
እቲ ፈለማ ነገራ ትምለስ። ከምኡ ድማ ሓጢኣት ክንሳሕ እንከሎ ናብ ደምኢየሱስ ክርስቶስ ይነጥብ እሞ ፍጹም ኣሰሩ
ክሳብ ዘይርከብ ሃለዋኡ ኣብስትራክት ኮይኑ ይጠፍእ፥ ናብቲ ዋና ፈጣሪ ዳግም ይምለስ።ውሉድ ኣምላኽ ይኸውን።
እምበኣርከስ ሕቡእ ዝኾነ ጽሕፈት ዋኒንነት ኣብ ኢድ እቲ ኹሉ ዝኽእል ኣምላኽ ተዓቊሩ ኣሎ። ኦ-ማይ!

63 ቤዛነቱ ኽንብል እንከለና ነቲ ኣዳምን ሄዋንን ዘጥፍእዎ ሕጋዊ ርስቶም ምምላስእዩ። ኦ-ማይ! [ሓውና ብራንሃም
ብኣእዳው ኣጣቂዑ።] ዳግም ንዝተወልደ ክርስትያን እዚ እንታዩ እዩ እንታይ ይገብሮ? ሕጋዊ ጽሕፈት ናይቲ ስዉር
ርስቲ፣ ርስቲ ዘለኣለማዊ ህይወት፣ እዚ ማለትድማ ኣዳምን ሄዋንን ዘጥፍእዎ ርስቲ ኹሉ ናብ ኢድኩም ትመልሱ ማለት
እዩ። መስተንክር! እንታይ ዝሓወይ? ምምላስ እታ ርስቲ!

ኣዳም ንባዕሉ በይዛ ክኸውን ዘኽእሎ ቅድመ ኹነት ኣየማልእን። ከም ዘጥፍኣምስ ኣስተውዓለ፥ ገዛእ ርእሱ ካብ
ኣምላኽ ዝፈልዮ ሓጢኣት ገበረ፥ ኣብ ማዕዶ መስገሪ ዘይብሉ ጸድፊ ነበረ፥ ስለዚ ድማ በይዛ ክኸውንኣይተኽኣሎን።
በቃ ኣይተኽኣሎን፥ ምኽንያቱ ንገዛእ ርእሱ በይዛ ዘድልዮ ስለዝኾነ ኣይተኽኣሎን።
64 ሕጉ ግና ዋርሳ ይሓትት ነበረ። ሕጊ ኣምላኽ ዋርሳ ይሓትት እዩ። ከተስሙሩላእንተደሊኹም ኣብ ዘሌዋውያን
ምዕራፍ 25 ኢኹም እትረኽቡዋ። ንኹሉ ክንፍትሽ ኣይንኽእልን ኢና ምኽንያቱ ነፍሲ ወከፍ ጽሑፍ - ስለ እተምስየና።

ይኹን እምበር ሕጊ ኣምላኽ ተካኢ ተቀበለ። እስኪ ሕጂ! ኣምላኽ ዝትክእተካኢ እንተዘየቅርብከ? ፍቅሪ ግን ግዲ
በሎ። ሰው ብዘይ መምለሲ ተሪፉ ነይሩ፥ መምለሲ ኣይነበሮን። ጠፊኡ ነይሩ። ይኹን እምበር፥ነዚ ሰብ እዚ ጸጋ
ኣምላኽ፥ ኢየሱስ ክርስቶስ ኣብ ዝበሀል ሰብ ረኸቦ። ሕጊ ዝጠልቦ ነገር ነበሮ። ጸጋ ኣምላኽ ግና ነቲ ጠለብከም ዝፍጸም
ገበሮ። መስተንክር ጸጋ ክንደይ ይጥዕም! (Amaizing Grace how sweet the sound!)

65 ሕጊ ኣምላኽ፥ በደል ዘይብሉ ንጹህ መተካእታ ይጠልብ ነበረ። ሕፍቲ ዘይብሉ (ሓጢኣት ዘይብሉኸ) መን እዩ?
ሰብ ኩሉ ብጾታዊ ርክብ እዩ ተወሊዱ፥ ኩሉ ሰብ ብወሲብ እዩ ተወሊዱ። እቲ ብዘይጾታዊ ርክብ ዝተወልደበይኑ፥ ንሱ
ጥራይ ኣብ ምድሪ ንኽነግስ መሰል ዘለኣለማዊ ህይወት ወረሰ። “ኣብ ምድሪ ምእንቲ ኽንነግስ፥ ንኣምላኽና ንጉሳትን
ከሃናትን ምእንቲ ኽንከውንዓዲግካና” ዝብል ቃል ክዝክር እንከለኹ! ኦ-ማይ! - እንታይ? እቲ ዋርሳ! ከመይ ዝበለ ታሪኽ
ክህልወና እዩ ኣብዚ!

ኣስተውዕሉ!  ንዝጠፍአ ነገር  ምእንቲ ክብጆ ሕጊ ዋርሳ  ይጠልብ። ጸጋ  ድማ ነቲ  ጠለብ ኢየሱስ  ክርስቶስ
ብዝበሀል ኣካልመልአ። ካብ ዘርኢ ደቂ ሰብ ዝተወልደ ዋርሳ።

66 ከምኡ ጉዳዩ ግብሪ ጾታዊ ርክብ ከም ዝነበረ ዘይተረድአ ሰብ፥ እሞኸ ንሕናስ ከመይ ይከኣለና . . .? ርኢኹም
ኩሉ ሙሉእ ንሙሉእ ዕዉር እዩ 'ምኽንያቱ ዝተወልደ ኹሉ ካብ ሰበይቲ ዝተወልደ እዩ። ኣምላኽ ዝጠልቦ ዘሎ ድማ
ዝብጆ ዋርሳ፥ ናይ ግድን ድማ ሰብ ክኸውን ይግብኦ።ኦ! ማይ! እንታይ ኢኹም ትገብሩዎ? ሕጊ ኸዓ ዋርሳ በይዛ
ይሓትት።

መልኣኽ በጃ ኽገብር ኣይከኣሎን። ሰብ ክረክብ ይግብኦ። ምኽንያቱ ምስ መላእኽቲዝምድና ስለዘይብልና።
ንነፍሲ  ወከፍና  ኣዝማድ  ኢና።  መልኣኽ  ዝተፈለየ  ፍጡር  እዩ  ኻሊእዝዓይነቱ  ኣካል  ኣለዎ  ኣይሓጥእን።
ሓጢኡኣይፈልጥን። ዝተፈልየ እዩ።

ሕጉ ግን ዝብጆ ዋርሳ ይጠልብ ኮይኑ። ኣብ ምድሪ ዘሎ ሰብ ኩሉ ድማ ብጾታዊ ርክብ ዝተወልደ ኾነ። ካበይ
ከምዝመጽአይራኣየኩምዶ ኣሎ ሕጂ? ሓጢያት ካብዚ እዩ ዝጀመረ። ኣበይ ከም ዘሎ ድማ ርኣዩዎ። ዘርኢኹም ናይቲ
ተመን መጸ።
67 ዝብጆ ዋርሳ ከም ዘድልይ ኣስተውዕሉ፥ እቲ በይዛ ድማ ካብ ዘርኢ ደቂ ሰብክውለድ ኣለዎ። ኣብዚኣ ኣብ
ምሕንካስ  ገደፈና።  ሎሚ ግን  መለኸት  ክነፍሓልኩም፥  ውልደት  ናይታ ድንግል  ነቲ  ዘድልየና  -  ኣፍረየ።ኣሜን!
ብድንግልና  ዝተወልደ  ዝብጆ ዋርሳ  ፈረየ።  እቲ  ኹሉ ኸኣሊ ዝኾነ  ኣምላኽ ባዕሉ፥  ኸማና  ኾነ  ኣማኑኤል ኮነ።
ኣማኑኤል! እቲዝብጆ ዋርሳና ተረኽበ።



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 11

ኣምላኽ ሓንቲ ነገር እንተጠሊቡ፥ ሓንቲ ነገር ክንገብር ከም ዘይከኣለና ርኢኹምዶ? ጸጋ ግን ሰጎመ፥ ነቲ ሕጊ
ድማ ኣጽለለሉ፥ እቲ እንደልዮ ድማ ኣፍረየ። ኣሜን! [ሓውና ብራንሃም እንደገናኣእዳዉ ኣጣቀዐ።]

68 ናብ ገዛና ምስ ከድና፥ እታ ሓውና ነቪለ ዝዘመረላ ዝዓይነታ ንእሽቶገዛይ ምስ ኣተኹዋ፥ ኣብታ ንጉሆ ንሳ፦
“መስተንክር ጸጋ፣ ክንደይይጥዕም፥ ንኸማይ ዝበለ ንስቡር ዘድሕን!” ዝብል ኩሉኹም ክትሰምዑ እንከለኹም፦ “ክብሪ
ንኣምላኽ ይኹን! 'ሓውና ብራንሀም እነሆ ኣብቲ ስግር ንሱዉን ተዓዊቱ'” ክትብሉ ኢኹም። እወ፥ ኦ!

ጸጋ'ዩ ንልበይ ፍርሃት ዝመሃረ
ጸጋ'ዩ ፍርሃተይ ዘባረረ
ኣብታ ኣነ ዝኣመንኩላ ሰዓት
ጸጋ ምርካብ ብኸመይ ኮነለይ!
ናብ ውሽጡ ክሳብ ንኣቱ ንእሽተይ ጽንሑኒ፥ ዝገርም 'ዩ፥ ርኣዩ'ሞ።

69 ብዛዕባ እዚጉዳይ እዚ ኣመልኪቱ መጽሐፈ ሩት ጽቡቅ ስእሊ ኣለዎ። ብዛዕባ ቦአዝ .  .  .  ናኦሚ ከመይ ከም
ዝኸሰረት፥  ብዛዕባ  እዚ ክሰብኽሰሚዕኹምኒ ኢኹም፥ ኣይኮነን  ድዩ?  ክሰብኮ ዝሰማዕኹምኒ እስኪ ኣእዳውኩም
ኣልዕሉ። ስለዚ ቦአዝ ዋርሳ (ቤዛ) ክኸውን ይግብኦ ከምዝነበረ ከምኡ ድማ ንኽብጆ ብቅዓት ዝነበሮ ንሱ ጥራይ ነበረ።
ዋርሳክኸውን፥ ናይ ቀረባ ዋርሳ ክኸውን ይግብኦ ነበረ። በዚ ምኽንያት ማለት ንናኦሚ ዋርሳ ወይድማ ቤዛ ብምዃኑ
ድማ ንሩት ረኸበ። እዚማለት ኢየሱስ እዩ፥ ማለት ቦአዝ ምሳሌ ወይ ድማ ጽላሎት ክርስቶስ እዩ ነይሩ። ንእስራኤል
ብምብጃው፥ ካብ ኣሕዛብ መርዓት ረኸበ።ብጣዕሚ ዝገርም! ብቴፕ ተቀዲሑ ኣሎ፥ ክህልወኩም ኣለዎ።

70 ርኢኹም ብግዲ ዋርሳ ክኸውን ኣለዎ። መልኣኽ ዋርሳ ክኸውን ኣይኽእልን፣ሰብ እውን ኣይኽእልን እዩ። ብርግጽ
ሰብ ክኸውን ነይሩዎ፥ ይኽኡን ድኣ እምበር ብዘይ ጾታዊ ርክብ ካብ ሰበይቲ ዝተወልደ ክኸውን ይግባእ። ስለዚ ድማ
ብልደት ድንግልና ናይ ማርያም፥ መንፈስ ቅዱስኣጽለለላ። ስለዚ ኢየሱስ ኣይሁዳዊ ኣይነበረን፣ ኢየሱስ ኣሕዛብ እውን
ኣይነበረን፥ እየሱስ ኣምላኽ እዩ። እዚ ሓቂ እዩ። ደሙ ካብጾታዊ ርክብ ዝተረኽበ ደም ኣይኮነን። ብኣምላኽ ዝተዳለው
ቅዱስ ደም እዩ። ምድሓንና ብደም ኣይሁድ ወይድማ ብደም ኣሕዛብ ኣይነበረን።“ብገዛእ ደሙ ብደም ኣምላኽ ኢና
ዝደሓንና።” መጽሐፍ ቅዱስ ከምኡ እዩ ዝብል። “ብገዛእ ደሙ . . . ”

71 ስለዚ ርኢኽኡምዶ እየሱስ ኣምላኽ እዩ ነይሩ። ሳልሳይ ኣካል፣ራብዓይ ኣካል ወይድማ ኻልኣይ ኣካል ዘይኮነ፥
ኣካል እዩ ነይሩ። ኣምላኽ እዩ ነይሩ። ተረዲኡኩም፥ ኣምላኽ እዩ ነይሩ። ኣማኑኤል። ኣምላኽ ካብ ክብሩ ወሪዱ ገዛእ
ርእሱ ኣግሂዱ (ገሊጹ)።ታሪኽ ናይ ቡዝ - ካሊቦርን፥ እታ ጽብቅቲ ጣዕመ መዝሙር አዝየ እየዝፈትዋ።

ካብ ክብሩ ወሪዱ ዝመጸ፥ ታሪኽ ኣምላኸይ
ሽሙ እየሱስ 'ዩ፥ መድሓኒተይ
ኣብ መብልዕማል ተወሊዱ፥ ነቶም ናቱ ጋሻ
ብዓል ንብዓት ሓዘን፥ ብዓል ቃንዛ። ኦ!
ኣብ ዝሞተ፥ ተስፋ ኣብ ዘይብሉ ጸልማት
ትሕትናኡ ኣምጺኡልና ቤዛነት
ብርሀኑን ነጎድጓዱን ኣምላኽነቱን ሓዲጉ
ወዮ ኣምላኸይ ንነፍሰይ ኣድሕና ኢሉ።
ኣቤት ክፍተወኒ! ኣብዚሔ የመስግኖ!
ኹሉ ብኹሉ ትንፋሰይ፥ ብራቅ ጸሓየይ እዩ'ሞ።
እቲ ዓቢዪ በይዛ ምድሓን ኮይኑ
እቲ ዓብዪ ፈጣሪ ምድሓን ኮይኑ
ምልኣት ኣምላኽ ኩሉ ኣብኡ ሓዲሩ።
ነቲ ጠለብ ከማልእ ዝኽእል በይኑ ንሱ ጥራይ እዩ።

72 ስለዚ ድማጸጋ፥ እየሱስ ክርስቶስ ዝበሃል ሰብ ኣፍረየ። ስለዚ ድማ እዚ መጽሓፍ ተዘርጊሑ . . . ኣምላኽ ካብ
ኣምላኽነቱ  ወሪዱ  ሰብ  ምእንቲክኸውን  ድንኳኑ  ዘርጊሑ።  ሰብ  ምእንቲ  ክኸውን  ኢሉ  ካብቲ  ልዕልናኡ  ሓያል
ኣምላኽነቱ ወረደ፥ ምስሊ ሰብ ንኽወስድ፥ ብሞቱ ድማ ንወድሰብንኽብጆ። ኻሊእ “ብቁዕ” ከምዘየለ ኽሳብ እንርእይ
ይጽበይ ኣሎ። ርኢኹም? ብጣዕሚ ጽቡቅ።

73 ኣብ መጽሐፍ ቅዱስ ኣብ መጽሐፈ ሩት ከተንብቡ እንከለኹም ጎል“goel” g-o-e-l ዝስየም ሰብ ትረኽቡ። ጎል
ይበሃል ወይ ድማ እቲ ሕጊ ዝጠልቦ ከማልእ ዝኽእል ሰብ ማለት እዩ። ጎል ግድንክፍጽም ይግብኦ፣ ፈቃደኛ ንኽኸውን
ግድን ኣለዎ፣ ዋርሳ ክኸውን ይግብኦ።

ፈጣሪ፣ ኣምላኽ፥ መንፈስ፥ ሓጢኣትና ናብ ርእሱ ምእንቲ ኽገብር፣ናብ ኣምላኽ ምእንቲ ኽመልሰና ዋጋ ምእንቲ
ኽኸፍል ሰብ ምስኮነ ዘመድ ኮይኑልና። እዚ እዩ እቲ በይዛ።

ክርስቶስ ተበጂዩና እዩ። ንሕና ብጁዋት ኢና። ይኹን እምበር ክሳብሕጂ ርስቱ ኣይወሰደን። ምናልባት ኣብዚ



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 12

ጉዳይ እዚ ምፍልላይ ይህልወኩም ይኸውን ግን ህድእ በሉ እሞ ርኣዩ። ጽቡቅ! ገና ርስቱ ከምዘይሓዘ ገና ክንርእዮ
ኢና።

74 ርኢኹም? መጽሓፍቤዛነት ወሲዱዋ እንተኾይኑ፥ እቲ ናይ ኣዳም ዝነበረን ዘጥፈኦን ኩሉ ክርስቶስ መሊስዎ
ማለት እዩ። ንኹልና ግና ተበጂውና ይኹንእምበር ርስቱ ኣይሓዘን ገና። ክሳብ እታ ምድብቲ ሰዓት እትበጽሕ ክወርስ
ኣይኽእልን። ትንሳኤ ምስ ኮነ፥ምድሪ ድማ ዳግም ምስ ተሓደሰት፣ እቲ ክብጀወና እንከሎ ዝረኸቦርስቲ እታ ምድብቲ
ሰዓት ምስ ኣኸለት ክወስድ እዩ። ኦ-ማይ!

እዚ ነገራት እዚ ኣብቲ ሕጂ እንዛረበሉ ዘለና መጽሐፍ ሾብዓተማሕተም ይርከብ። ብጣዕሚ ጽቡቅ! መጽሐፍ
በይዛነት፥ ኩሉ ኣብዚ ተጽሒፉ ኣሎ። ጎይታ እንተፈቂዱልና፥ ኣብዛ ሰሙን እዚኣ፥ ኣብ ሸውዓቲኤንማሕተማት፥ እቲ
ክርስቶስ ኣብ ዘመንፍጻሜ ዝገብሮ ነገር ኩሉ ክንርእይ ኢና። ብጣዕሚ ጽቡቅ! ክበርሃልና እዩ።
75 እተን ማሕተማት ምስ ተኸፈታን ምስ ተፈትሓልናን፥ እዚ ዓብዪ መደብምድሓን እንታይ ምዃኑን፥ ብኸመይን
መዓስን ከምዝከናወንን ድማ ምርኣይ ክንክእል ኢና። ኩሉ ነገር ኣብዛ ሚስጢራዊት መጽሓፍ እዚኣተዓቊሩ ኣሎ።
ብሾብዓተ ማሕተማት ተዓጽዩ ድማ ተሓቲሙ ኣሎ፥ ብጀካ እቲ ገንሸል ድማ ክፈትሖ ዝኽእል ብቁዕ የለን።

ሕጂ . . . [ሓውና ብራንሃም ብገለ ነገር ተዓናቂፉ -] ይቅርታ።. . .
ሕጂ ኣብ መጽሓፍ ቅዱስ ክትርእዩ እንተድኣ ደሊኹምኣብ መጽሓፍ ትንቢተ ኤርሚያስ ከተንብቡ ትኽእሉ

ኢኹም። ናብ - ናብ ምድሪ ምርኮ ክኸይድ እንከሎ . . . ንብረት ናይ ወዲ ኣኮኡመሬት ንኽገዝእ፥ ብማሕተም ከም
ዝሓተሞ ትፈልጡ ኢኹም። እንተደሊና እውን እዚ ነገራት ሾብዓተ ማሕተም ወዘተ ብዝምልከት ኣብ መጽሓፍ ሾብዓተ
ዘመናት ቤተክርስትያን እውን ኣሎ።

76 ርሪኹም! ኣብ ብሉይ ኪዳን፥ ማሕተም፥ ከምዚ ዝዓይነቱ ጥቅልል እዩ ነይሩ። [ሓውና ብራንሃም ብዛዕባ እቲ
ኣጠቃልላ፣ ኣተሓታትማ፣ ከምኡ ድማኣከፋፍታ ጥቅላል ብተግባር ንኸረድእ ሰፊሕ ሉሕ ተጠቂሙ -] ስለዚ ኣብዚ
ምስጢር ይቅመጥ፥ እቲ ምስጢር ድማ ስውር እዩ። በዚንበቲን ሕቱም ኮይኑ ንብረት እከለ -እከለ ይብል። እቲ ዝስዕብ
ካልኣይ ሚስጢር ድማ ኣብ ልዕሊኡ ዝተጠምጠመ፥ እቲ  ርስቲ  እንታይከምዝኾነ፥  ንብረት መን  -  መን  ዝገልጽ
ዝተጣበቀ እዩ። ቀደም ሰባት ከምዚ ዝዓይነቱ መጽሓፍ ስለዘይነበሮም፥ እቲ ትቅልል ክሳብዝውዳእ ከምኡ እንዳበለ
ይቅጽል ነይሩ። ብጥቅላል መልክዑ እዩ ዝግበርዝነበረ። ጥቅልል እትፈልጡ ክንደይ ትኣኽሉ ሰባት ኣለኹም? ብጣዕሚ
ጽቡቅ! ዝተሓትመ ጥቅልል፥ ምናልባት ሚስጢሩ ንኽትፈልጡ እቲ ቀዳማት ትፈትሑዎ፥ ቀዲድኩም እንታይ እንታይ
ከም ዘሎ ትርእዩ። ደጊምኩም ድማ እቲ ሓደ ትኸፍቱ እንታይ ትሕዝቶ ከም ዘለዎ ንምርኣይትኽእሉ።
77 እዚ  ኹሉ  ድማ  ቅድሚ  ምምስራት  ዓለም  ሒዙ  ዝተሓትመ፥  ብሾብዓተዝተፈላለዩ  ማሕተማት
ዝተገልጸ፥ማሕተማት ሚስጢራት ኣምላኽ ኩሉ ዝሓዘሾብዓተ ማሕተም እዩ፥ ኣምላኽ እንተድኣ ፈቂዱ፥ ነቲ ማሕተማት
ጎቲትና፥ በዚ መጽሓፍ እዚ ብምርኣይ፥ እንታይ እንታይ ማለት ምዃኑክንርእይ ኢና። ርኢኹም? ኦ! ደስ ዝብል ጊዜ ከም
ዘለና ተስፋ ይገብር።

እዛ መጽሓፍ እዚኣ . . . ክሳብ ግዜ መልእኽቲ ናይመወዳእታ መልኣኽ ዝበጽሕ ክኽፈት ኣይኽእልን፥ ሚስጢር
በይዛነት ሕቱም እዩ።

እቲ ጥቅላል ኣብኡ ኣሎ። ኣብኡ ከምዝነበረ ንፈልጥ ኢና። በይዛነትከም ዝነበረ ንፈልጥ ኢና። በይዛነት ከም ዝኾነ
ንኣምን ኢና።

78 ኣብኡ ከም እተንብቡዎ፥ ኤርሚያስ “እቲ ጥቅላል ክዕቀብ ኣለዎ” ይብል።ኣስፊሐ ክዛረበሉ ዝኽእል ደስ ዝብል
ነገር ኣለዎ። እዚ ጥቅላል እዚ ኣብ ኣቅሓ መሬት ተዓቂቡ ነይሩ። ክብሪ!  ሓደ ጊዜ ስጋ ዝኾነ፣ ዝሞተ፣ ካብ ሞት
ዝተንስኤ ኣቅሓ መሬት። ከምኡ ድማ ክሳብእታ መዓልቲ በይዛ ኣብ ኣቅሓ መሬት ተዓቊሩ ኣሎ። ኦ-ማይ! ደስ ዝብል!
ብጣዕሚ ጽቡቅ!

እዞም መልእኽትታት እዚኣቶም፥ ክሳብ እቲ ምዱብ ሰዓት ናይ ኣምላኽክሳብ እቲ ምድራዊ ልኡኽ ኣቅሓ መሬት
ዝመጽእ ኩሉ ተዓቊሩ ኣሎ። እቶም በዚ ዝተፈርዱ ኹላቶም “ኣብኡ ከም ዘሎ ይፈልጥ እየ። ከምዘሎ ይኣምን እየ”
ዝበሉ። ኣብ ክንዳኡ ዝቃለሱ ነዞም ነገራት እዚኣቶምድማ ዘፍርዩ። ብእምነት ይኣምኑዎ። ሕጂ ግና ብምግላጽ ናባና
ክመጽእ እዩ፥ ካብ ኢድ ኣምላኽ ድማ ብምስክርነት። ኣምላኽ ስለዝበለ።ተስፋ ቃል ሂቡ እዩ።

79 እስኪ ሕጂ ንርአዮ፥ ኣበይ፣ ኣበይ ኢና ዝነበርና? እስኪ ናብፍቅዲ 2 ንሕለፍ። ንፍቅዲ 1 ብጣዕሚ ሰፊሕ ጊዜ
ወሲድና፥ እስኪ - እስኪ - እስኪ ፍቅዲ 2 ድማ ንውሰድ። ብርግጽ ኣብዛ እትስዕብ ክንዲ እዚ ዝኣክል ኣይንዛረብን
ኢና።

ሓደ ብርቱዕ መልኣኽ ድማ፡ ነዚ መጽሓፍ እዚኪግንጽሎ ንመሓትሙውን ኪፈትሖ ዚበቅዕ መን አሎ? ኢሉ
ብብርቱዕ ድምጺኺጭርሕ ከሎ ርኤኽዎ።

እስኪ ፍቅዲ 1 ደጊምና ብሓባር ነንብቦ እሞ ብሓንሳብ ምእንቲ ክንርድኦ
ኣብ የማንእቲ ኣብዝፋን ተቐሚጡ ዘሎ ድማ ብውሽጡን ብወጻኢኡን ተጽሒፉ፡ ብሾብዓተማሕተም እተሐትመ

መጽሓፍ ርኤኹ!

ጌታ ሆይ! እዚ መን እዩ? እቲ ፍጹም ዝኾነ መጽሓፍ ህይወት ዝሓዘ ቀዳማይ እዚእዩ። ሒዙዎ ኣሎ። ዝሕዝ
ኣምላኽ እዩ። ኣዳም ምስ ኣበላሸዎ፥ ናብቲ ቀዳማይ ወናኒ ተመልሰ። ናቱ ስለዝኾነ። ስለዚ ዮሃንስ (ብራእይ) ጠመተ፥
ኣብ የማን እቲ ኣብ ዝፋን ተቐሚጡ ዘሎ ድማ ብውሽጡን ብወጻኢኡን ዝተጽሓፎ፡ ብሾብዓተ ማሕተም እተሐትመ
መጽሓፍ ርኣየ!



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 13

80 ተመልከቱ!  ነዘን  ማሕተማት ክንሰብር  እንከሎና፥  ነፍሲወከፍ ማሕተማት፥  ተመሊሶምምስ ቅዱሳን  ቃላት
ከምዝተኣሳሰሩ ክትርእዩ ኢኹም። ዋናቁምነገር፥ ሓፈሻዊ ሚስጢር ኣብ ውሽጢ እዘን ማሕተማት እዩ ዘሎ።ርኢኹም?
ናይ መጽሓፍ ቅዱስ ሚስጢር ዘበለ ኹሉ ኣብ ውሽጢ እተን ማሕተማት ኣሎ። [ሓውና ብራንሃም ነቲ ፑልፒት
ሓሙሽተ ሻዕደብደቦ - ] ጊዜ ክሳብ ዝኣክል ድማ እቲ ማሕተም ፈጺሙ ኣይኽፈትን። ድሕሪ ደቃይቅ ከረጋግጸልኩም
እየ።
81 እቲ መጽሓፍ ዝተሓትመ ምዃኑ ዘክሩ። ሓደ ኣብዚ ኣሎ፥ እነሆ፥ እዚ ማሕተም። እቲ ኻሊእ ድማ ዝተዓሸገ
ማሕተም። ኻብኡ ድማ ኻሊእ ዕሹግማሕተም። እዚ ኹሉ ብሓደ ብምዃን ድማ ነታ መጽሓፍ ብሾብዓተማሕተም
ዝተሓትመ መጽሓፍ በይዛነት  ንኽትከውን ይገብር።  ብድሕሪት እዩ  ዘሎ ምኽንያቱ ስለ  ዝቆሰለ።  ሚስጢር እቲ
ማሕተም ግናኣብ ውሽጢ እዩ ዘሎ። ብደፈናኡ ጥራይ “ጻዕዳ ፈረሰኛ” ወይ ድማ “ጸሊም ፈረሰኛ” ይብል። ብደገ ዘሎ
ኻሊእ እንታይ ኣሎ!  ሙሉእ ሚሽጢር እቲ መጽሓፍ ግና ካብ ዘፍጥረት ጀሚሩኽሳብ ራእይ ኣብ ውሽጢ እተን
ማሕተማት እዩ ዝርከብ። ሓፈሻዊመደብ በይዛነት ኣብዘን ሾብዓተ ሚስጢራት እዩ ዝግለጽ። ኣገዳሲዝኾነ ግዜ እዩ፥
ንኽንፈልጦ ኣምላኽ ይርድኣና!
82 ፍቅዲ 2 ድማ - ሓደብርቱዕ መልኣኽ ድማ . .  .  ብርቱዕ መልኣኽ . .  .  ብብርቱዕ ድምጺ ዚበቅዕ መን አሎ
(ንምንታይዝበቅዕ?) ነታ መጽሓፍ ክፈትሕ ዝበቅዕ መን ኣሎ . . . እታ መጽሓፍ ኣበይ እያ ዘላ ሕጂ? ኣብ ኢድ እቲ
ቀዳማይ ዋናኣ። ምኽንያቱ በቲ ውሉድ ጠፊኣ፥ በቲ ካብ ማእኸል ደቂ ሰባት ናይ መጀመርታ ውላድ ስለዝጠፍአት።
ድምጺ ሰይጣን ንኸዳምጽመሰሉ ንኸጥፍእ ፥ ተስፋ ምስ ቆረጸ . . . እንታይ ገይሩ? ድምጺኣምላኽ ኣብ ክንዲ ዝቅበል
ጥበብ ሰይጣን ተቀበለ።
83 እስኪሕጂ ንእሽተይዶ ደው ንበል ኣብዚኣ! ደቂ ኣምላኽ ድማ ቃል ኣምላኽ ኣብ ክንዲ ምሓዝ፥ ሰይጣናዊ ሓሳባት
ዝሓዘለ ትምህርቲይቅበሉ ኣለዉ። ርኢኹም! ከምቲ ኣዳም ዝገበሮ ተመሳሳሊ ነገር፥ መሰሎም የጥፍኡ። ከምኡ ክኸውን
እንከሎ ድማ፥ ብቀጥታ ንድሕሪትእዩ ዝምለስ። እዞም ዘመናት ከመይ ከም ዝሓለፉዶ ክትርእዩ ኣይከኣለኩም እዩ?
ብቀጥታ ናብቲ ቀዳማይ በዓል ናይ ይምለስ። ዮሃንስ ድማ ብመንፈስ ኮይኑ፥ ካብ ዘመናት ኣብያተ ክርስትያን ናብ
ሰማይ ኣብ ራብዓይ ምዕራፍ ተወሲዱ ዘመናት ኣብያተ ክርስትያንይርእይ ኣሎ። ስለዚ ኣብ መበል 4ይ ምዕራፍ ክውሰድ
ከሎ ንርእዮ“ንዓ ናብዚ ደይብ እቲ ደሓር ዝኸውን ከርእየካ እየ።”

84 ካብኡ ንደሓር ድማ እዛ መጽሓፍ እዚኣ ኣብ የማናይ ኢዱ ሒዙ፥ ኣብ ዙፋን ዝተቀመጠ ሓደ ረኣየ። ሕሰብዎሞ
ሕጂ ኣብዛ መጽሓፍ እዚኣ ድማናይ በይዛነት ጽሕፈት ርስቲ ነበረ። ብሾብዓተ ማሕተም ድማ ዝተሓትመት እያ። ካብኡ
ድማ ሓደ መልኣኽ መጸ “ነዛ መጽሓፍ ንኽኸፍት መን ይኽእል፥ መን እዩ ዝበቅዕ? ነዘን ማሕተማት ንኽኸፍት ዝበቅዕ
መን ኣሎ?  ነዛ  መጽሓፍ ክኸፍት ዝከኣሎ መን እዩ?”  እንዳበለ  ብሓያልድምጺ ዝእውጅ ብርቱዕ  መልኣኽ መጸ።
ርኢኹም? እቲ መልኣኽ ሓተተ። ዮሃንስ ድማ ረኣየ። “መን እዩ ብቁዕ? እስኪ ይምጻእ . .. ” ኦ-ማይ! ምናልባት ከምዚ
ኢሉ ይኸውን ይመስለኒ!

እቲ መልኣኽ “እነሀት እዚኣ እያ እታ መጽሓፍ በይዛነት! መደብ በይዛነት እዚኣ እያ! መላእ ምድርን ሰማይን
በይዛነት ዝረኽበላ ጽሕፈት ርስቲ ዝሓዘትብሕታዊት እዚኣ እያ! ”ክፈትሓ ዝከኣሎ እንተሎስ እስኪ ይቅረብ!“ኦ-ማይ! ”
ወይ ተዛረብ ወይድማ ኣፍካ ሓሉ ሕጂ! ይምጻእ እስኪ ይግበኣኒ ይበል፥ መን እዩ ብቁዕ?“ ዮሃንስ ድማ በለ፦ ነቲ
መጽሓፍ እቲ  ኺግንጽሎ ወይስ  ኪርእዮ  ኣብ  ሰማይ፡  ወይስ  ኣብ  ምድሪ፡  ወይስ  ኣብ  ትሕቲ  ምድሪ  ንሓደ  እኳ
ኣይተኻእሎን። ዚግንጽሎ ወይስ ዚርእዮ ብቑዕ ሓደ እኳ ኣይተረኽበን።
85 ጻውዒት ናይቲ መልኣኽ፥ ዋርሳ ክኸውን ዝኽእልብቁዕ ንኽግለጽ እዩ ነይሩ። ኣምላኽ በለ፦ “ሕጊ ኣለኒ፥በይዛ
ወይድማ ዋርሳ ጥራይ ክትክኦ ዝከኣሎ። ኣበይ ኣሎ እዚዋርሳ? መን እዩ ንኽወስዳ ዝበቅዕ?”

ካብ  ኣዳም  ጀሚሩ  ክሳብ  ታሕቲ  ክሳብ  ሃወርያት  ነብያት  ከምኡ  ድማ  ክሳብ  ኩሎምወሪዱ፥  ሓደ  እኳ
ኣይተረኽበን። ሕራይ!  እዚኸ እሞ እንታይይበሃል? “ኣብ ሰማይ ኮነ  ኣብ ምድሪ ካብ ዝነብር ህያው ዘበለ ኹሉ”
ኤልያስኮ ኣብኡ ደው ኢሉ ነይሩ እዩ። ሙሴ ድማ ኣብኡደው ኢሉ ነይሩ እዩ። ኩሎም እቶም ዝሞቱ ዘበሉ ሃወርያት፣
ቅዱሳን ሰባት፣ ፈላጣት ኩሎም ኣብኣ ነይሮም እዮም። ኩሎም ኣብኣደው ኢሎም ነይሮም ይኹን እምበር ኣሽንኳንዶ
ክወስዱዋን ማሕተማታ ክፈትሑንሲ፥ ንኽርእይዋ እኳ ብቁዓት ኣትነበሩን።

ሕራይ! እሞኸ እቲ ጳጳስ ዝበሃል ኣበይ ኣሎ? ቢሾፕኩም ኣበይ ኣሎ?ብቅዓትና ኣበይ ኣትዩ? ንሕና ምንም ኢና።
ብሓቂ ተራ ኢና።

86 ዝከኣሎ እንተሃልዩስ፥ እቲ ዋርሳ ይቅረብ ኢሉ ሓተተ። ዮሃንስ ግን “ሓደ እኳ ብቁዕ ኣይነበረን” ኢሉ።
ብቁዓት ሰባት ስለዘይነበሩ ኣይኮነን ብርግጽ፥ ንኣብነት መላእኽቲ፥ ገብርኤል ወይድማ ሚካኤል ክንጸርሕ ንኽእል

ኢና። ይኹን ድኣ እምበር ዋርሳወይድማ በይዛ ክኸውን ዝኽእል ከም ዝኾነ ዘክሩ። ኻሊእ ድማ ዮሃንስ ክዛረብ እንከሎ
ኣስተብህሉ! መልኣኽ ወይ ድማ ሱራፌልኣይነበረን ኣይኮነን ዝበለ “ብቁዕ ሰብ ኣይነበረን” እዩ ዝበለ።ንሳቶም ሓጢኣት
የብሎም፣ ወዲቆም ኣይፈልጡን። ይኹን ድኣ እምበር ኣብ ኻሊእ መስርዕ ዘለዉ ፍጥረት እዮም።

እዚ ግና ዋርሳ በይዛ ክኸውን ይግብኦ። ዝተበጀወ ሓደ እኳ ስለዘይነበረ ድማ“ሓደ ሰብ የልቦን” “ንኽርእያ ብቁዕ
ዝኾነ ሓደ ሰብ እኳኣይነበረን።” ኦ-ኖ! ማይ! ማይ!

87 እምበኣርከስ ስጋዊ ዝኾነ ዋርሳ እዩ ዘድልይ። እሱ ድማ ሓተተ፥ ይኹን ድኣ እምበር ኣብ ኩሉ ኣይተረኽበን። ሓደ
እኳ ኣይነበረን። ቢሾፕ ኣይነበረን፣ሊቀ ጳጳስ ኣይነበረን፣ ካህን ኣይነበረን፣ በዓል መዚ ኣይነበረን ብፍጹም . . . ከምኡ
ጥራይ ዘይኮነስ ነታ መጽሓፍ ንምርኣይዝበቅዕ ቅድስና ዘለዎ ኣይነበረን። ዊው! ማይ! ማይ! ብሓቂ ክብድ ይብል እዩ ፥
ይኹን እምበር መጽሓፍ ቅዱስ ከምኡ እዩዝብል። ዮሃንስ ዝበሎ እየ ዝጠቅስ ዘለኹ።

88 መጽሓፍ፥ ብዛዕባ ዮሃንስ “በኸየ” ይብል። ከምቲ ሓደ ሓደ ሰባት ዝምህርዎ ዓይነት ኣይኮነን። ሓደ ሰብኣይ
ዮሃንስ ዝበኸየ፦ ገዛእ ርእሱ ዘይምብቃዑስለዝረኣየ እዩ ኢሉ ኽምህር ሰሚዐ ነይረ። ኦ! ኣብ ትሕቲመንፈስ ቅዱስ ዘሎ
ማንም ሰብ ካብዚ ዝተፈልየ ይፈልጥ እዩ። ኣብትሕቲ ምግላጽ ኣምላኽ ብዝተፈለየ መልክዑ ይፈልጥ እዩ።
89 ክነግረኩም፥ ዮሃንስ “ዝበኸየ” ዝበኸየሉ ምኽንያት ኢለ ዝሓስቦ እዚ ዝስዕብእዩ። ነዛ መጽሓፍ በይዛነት ክኸፍት
ዝከኣሎ ሰብ እንተ ዘይተረኺቡ፥ ፍጥረት ኩሉ ስለዝጠፍእ እዩ በኽዩ። እዚኣ እያ እታ መጽሓፍ፥ እነሀት እታ ጽሕፈት
ርስቲ፥ ነቲ ሕጊ ዝጠልቦ ዘማልእዋርሳ እያ እትወሃቦ። ናይ ኣምላኽ ናይ ባዕሉ ሕጊ እያ፥ ኣምላኽ ድማ ናይ ገዛእ ርእሱ
ሕጊ ኣየናኣእስን - ማለተይኣይጥሕስን። ኣምላኽ ብቅዓት ዘለዎ ዋርሳ ደለየ፥ ክዋጽኦ ክእለት ዘለዎ፥ ክፍጽመሉ ዝኽእለሉ
ጭብጢ ዝሓዘ ዋርሳ ደለየ።

ስለዚ ድማ እቲ መልኣኽ “እስኪ እቲ ዋርሳ ይቅረብ” በለ።
ዮሃንስ ድማ ረኣየ። ኣብ መላእ ምድሪ ረኣየ። ሓደ እኳ ኣይነበረን። ፍጥረትንኻሊእ ኹሉ ነገርን ጠፊኡ ረኣየ።

ብርግጽ ዮሃንስ ዝበኸየ፥ ፍጥረት ኩሉ ጠፊኡ ስለ ዝረኣየ እዩ።

ብኽያት  ዮሃንስ  ግን  ንልዕሊ  ሓደ  ደቂቃ  እውን  ኣይጸንሐን።  ካብ  ሽማግሌታት  ሓደግን  ተንሲኡ  “ዮሃንስ
ኣይትብከ” ኦ- ማይ! ብኽያቱ ግን ልዕሊ ሓንቲ ደቂቃ እኳስ ኣይጸንሐን።

ዮሃንስ “ኣበይ ኣሎ እቲ ሰብ?” እንዳበለ ይሓስብ ነበረ። ከማይ ነብዪ ኮይኖም ዝተፈጥሩ እኮ ኣብኡ ደው ዝበሉ
ነይሮም እዮም። ብዙሓትፈላጣት ነይሮም . . . ኣንቱም ሰብዶ የለን?

90 “ንኽብጆ ዓቅሚዘለዎ ሰብ እየ ዝደልይ፥ ኽእለት ዘለዎ ሰብ እየ ዝደልይ።” ሰብ ስለዘይተረኽበ ድማ ዮሃንስ ልቡ
ተሰብረ። ኩሉ ነገር ክጠፍእ ስለ ዝበለ ድማብመሪር ብኽያት በኸየ። ሓደ ሰብ እንተዘይረኺቦም ፍጥረትብሓፈሻን ኩሉ
ነገርን ስለዝጠፍእ፥ ዮሃንስ ሓዘነ። ክብሪ ንኣምላኽ ይኹን! ነቲ ሕጊ ዝጠልቦ ዓይነት ጠለብ ዘማልእ ሰብእንተድኣ
ዘይተረኺቡ፥ ፍጥረት ኩሉን ዘርኢ ወዲሰብን ብሓፈሻ ጠፋኣይ ነበረ። ኩሉ ነገር ጠፊኡ ነበረ፥ መሰል በይዛነት፣
መሰልዘለኣለማዊ ህይወት፣ እቲ ብርሃን፣ መሰላት ኹሉ ፎርፌ ወጺኡ፥ ምስ እዚ ኹሉ ድማ ዋጋ ክኸፍል ዝከአሎ ሓደ
እኳ ኣይነበረን።

91 በዚ ምኽንያት ድማ ዮሃንስ ክበኪይ ጀመረ፥ ነታ መጽሓፍ ንምርኣይ እኳ ብቁዕ ሰብ ስለዘይነበረ። ሓደ ሰብ
የድልይ ነበረ። ይኹን እምበር ኩሉ ስለዝጠፍአን ሰብ ድማስለዘይነበረን ዮሃንስ በኸየ።

ካብ ማእኸል እቶም ማሕበር ሰማይ እቶም ኣርባዕተ ህያዋን ፍጡራትን ድማ ድምጺሽማግለ ወጸ “ኣይትብከ
ዮሃንስ” ዝብል ድምጺ፥ ኦ-ማይ!

[ሓውና ብራንሀም ክልተ ሻብ ኣእዳዉ ኣጣቅዐ] ጸጋ ኣምላኽ!
“ዮሃንስ  ሆይ  ልብኻ  ኣይሰበር፥  ኣይትንባዕ።  ናይ  ይሁዳ  ኣንበሳ  ዝኾነ  ሱር  ዳዊት፥  ንሱ  ስዒሩ  እዩ  እሞ

ኣይትንባዕ።”

ምስዓር ማለት “ምስ ተቃለስካ ምዕዋት” ኦ-ማይ! ኣብ ጀርዲን ጌተሰማኒ፥ ደምካብ ገጹ ክንጠባጠብ እንከሎ
ይስዕር ነበረ። ዊው! ርኢኹም?

“እቲ ሱር ዳዊት ዝኾነ ኣንበሳ ስዒሩ እዩ፣ ተዓዊቱ እዩ።”
92 ልክዕ ከም ያዕቆብ፥ መታለሊ እንከሎ ። ምስ እቲ መልኣኽ ምስ ገጠመ ግና፥ጸንዐ። እቲ መልኣኽ ግና ራሕሪሕዎ
ክኸይድ ሓሲቡ ነይሩ። ንሱ ግና “ብጹም ኣይሰደካን እየ” በለ። እታ ዝደልያ ክሳብ ዝረክብኣጽኒዑ ሓዘ። ሽሙ ድማ ካብ
“መታለሊ” ናብ ኢስራኤል “ምስ ኣምላኽ ዝነገሰ ልኡል” ተባህለ። ስለ ዝሰዓረ።
93 እዚ ሱር ዳዊት ዝኾነ ናይ ይሁዳ ኣንበሳ ድማ ስዒሩ እዩ። ንሱ ድማ በለ“ኣይትንባዕ ዮሃንስ። እቲ ሱር ዳዊት
ዝኾነ ናይ ይሁዳ ኣንበሳስዒሩ እዩ። ተዓዊቱ እዩ፥ ሰሪሑ ወዲኡ እዩ ዮሃንስ!” ነቲ ብሓጢኣቱ ኣእዳዉ ዘርስሐ ኣእዳው
ወዲ ሰብ ሓጢያት ዘንጽህ ብሊችለኣኸ። እወ።
94 ዮሃንስ ንኽርእይ ኢሉ ምስ ዘወረ ግና ገንሸል ረኣየ። ምስ ኣንበሳ ዘለዎ ኣፈላላይ ዓብዪ! ድማ በለ። “እቲ ኣንበሳ
ስዒሩ” ርኢኹም፥ ኣምላኽገዛእ ርእሱ ብትሕትና ይስውር ንዝብል ክጥቀመላ ይኽእል እየ። ንሱ ዝበለ “እነሆ ኣንበሳ።”
ኣንበሳ ድማ ናይ እንስሳታት ኩሉንጉስ እዩ። “እቲ ኣንበሳ ስዒሩ እዩ።” ካብ ኩሎም ብሓይሊዝጸንዐ ኣንበሳ እዩ።

ኣብ ጣሻታት ኣፍሪካ ደቂሰ፥ ዘራፍ ክትንቊ - ሓያላት ሓራምዝ ኣፍንጫኦም ናብኣየር እንዳሰቀሉ “ዊሂሂ፣ ዊሂሂ፣
ዊሂሂ።” ነበርቲ ናይቲ ዱር ዘበሉ እንስሳታት ኩሎም እቲ ደመኛ ዝኾነ መፈራርሒ ድምጾምከድህዩ እንከለዉ . . . ኣነን
ቢሊ ፖልን ኣብ እቲ ዱር ኣብዘላ ንእሽተይ ብስቲከር ዝተለጣጠፈት ገዛ ደቂስና እንዳሰማዕናዮም እንከለና፥ እነሆ ካብ
ርሑቅ ዝጓዝም ድምጺ ኣንበሳ ተሰምዐ፥ እነሆ መላእ በረኻ ኹሉ ድምጺኹሉ ጸጥ በለ። ንጉስ ስለዝተዛረበ ኦ! ኦ፣ ኦ፣
ኦ-ማይ! ዝሕንበብ ጢንዚዛ ኹሉ ጸጥ ረጭ በለ።

ብሓቂ እየ ዝብለኩም፥ ትካላት ሃይማኖትን ምጥርጣርን ናብ ምድሪ ዝወድቁ ሻቡእዮም። ንጉስ ክዛረብ እንከሎ
ኩሉ ነገር ጸጥ ይብል።እነሆ ንጉስ፥ ቃሉ ድማ እዚ እዩ። ኦ!

95 “ኣይዞኻ ዮሃንስ። ኣይትሕሰብ፥ ኣይትብከ፥ ልብኻ ኣይሰበር፥ ኣብ እዚ ራእይ ዘርእየካ ነገር ኣሎ። ነቲ ሕጊ
ዝጠልቦ ዘማልእ የለን ኢልካ፣ዝብጆ ሓደ የለን፣ ኩሉ ጠፊኡ ኢልካ ከም ዝሓዘንካ ይፈልጥ ኣለኹ። በሎ። ይኹን
እምበር ካብ ነገድ ይሁዳ ዝኾነ ኣንበሳ . . .”

ብዛዕባ ይሁዳ . . . ትዝክሩ ኢኹም፥ ኣብዚ ኣብ ብላክ ቦርድ ሪኢናዮ ኔርና ኢና። ኣርማ ናይ ነገደ ይሁዳ ኣንበሳ
እዩ።

ዘክሩዎም እቶም፥ ኣንበሳ፣ ብዕራይ፣ ወዘተ፥ ገጽ ሰብ ወዘተ። በዓል ማርቆስ፣ማቴዎስ፣ ሉቃስ ከምኡ ድማ ዮሃንስ
ኣብ ዙርያ መጽሓፍ ግብሪ ሓወርያት ደው ኢሎም፥ ሱራፍኤል ኣብ ዙርያ ቃል እንዳጠመቱ ዘክሩ።

96 ሓደ ዓብዪ ኣገልጋሊ ብዛዕባ መጽሓፍ ግብሪ ሓወርያት “ሓጋዚ ወይ ድማ ደጋፊስራሕቲ” እዩ ክብል ከሎ ሰሚዐ
ኣለኹ። እታ ቅድስቲ ቤተክርስትያን ዘቀመጠቶ ናይ መጀመርታ ሓረግ ወይኒ እዩ። ካሊእዝዓይነቱ እንተድኣ ኣቀሚጣ
ድማ ከም ዓይነቱ ይፈርይ፥ ሓደቅርንጫፍ እንተተዳቂሉ ምናልባት ኣራንሺ ክህብ ዝግብኦ እንከሎ፥ ለሚን ክፈርይ
ይኽእል። ይኹን እምበር እታ ቅርንጫፍ ናይ ባዕላ ቅርንጫፍ ደጊማ እንተድኣ ቦቂላ ፥ ልክዕ ከምታ ናይ መጀመርታ
ዝዓይነታ ኦሪጂናል ፍረእያ እትፈርይ።

ማቴዎስ፣ ማርቆስ፣ ሉቃስን ዮሃንስን ድማ፥ ኣብ ዙርያኣ ኮይኖም ይሕልውዋ ኣለዉ። ጥበብ ናይ ሰብ፣ ሓይሊ
ናይ ኣንበሳ፣ ጻዕሪ ናይ ብዕራይ፣ከምኡ ድማ ተምዘግዛጋይነት ናይ ንስሪ። እወ እቶም ወንጌላት፥ ኣብ ዙርያኣ ደው
ኢሎም ኣለዉ። ክንመሃሮ እንከለና ትዝክሩዶ?[ጉባኤ ብሓባር ኣሜን ኢሉ] ኣብ ሾብዓቲኤን ዘመናት ቤተክርስትያን።

ሕጂ ድማ “ኣንበሳ ነገደ ይሁዳ” ይብል ኣሎ።
97 ካብ ይሁዳ ንምንታይ ኣድለየ? “ኦ ይሁዳ፥ ሴሎ ክሳብ ዝመጽእ፥ እቲ መርቀቂ ሕጊኣይኸይድን። ይኹን እምበር
ብይሁዳ ክመጽእ እዩ።”

“እምበኣርከስ እቲ ኣርማ ናይ ነገደ ይሁዳ ዝኾነ ኣንበሳ ስዒሩ፣ ተኣዊቱ እዩ።”
ነቲ ኣንበሳ ንኽርእይ ምስ ዞረ ድማ ፥ ገንሸል ረኣየ። እንታይ ይበሃል? ኣንበሳንኽትርእይ ኬድካስ ገንሸል! እቲ

ሽማግለ ኣንበሳ ኢሉ ጸዊዕዎ፥ዮሃንስ ክርእዮ እንከሎ ግና በጊዕ እዩ ዝረኣየ። “ቅድሚምምስራት ዓለም ዝተሓርደ ገንሸል”
ዝተሓርደ ገንሸል! እንታይእዩ እዚ ገንሸል እዚ? ብደም ዝተዓለሰን ዝቆሰለን ገንሸል እዩ።“ተሓሪዱ ዝነበረ ነገር ግን ዳግም
ህያው ዝኾነ ገንሸል።” ከምኡ ድማ ብደም ዝተዓልሰ ነበረ፥ ኦ-ማይ! ኣቱም መጓሰ ነዚ ርኢኻዶ ሓጢኣተኛ ኮይንካ
ይትረፍ እዩ?
98 እቲ ገንሸል መጸ። እቲ ሽማግለ “ኣንበሳ  ነገደ  ይሁዳ ስዒሩ ኣሎ”  ኢሉ። ዮሃንስ  እኮ  ኣንበሳ  ንኽርእይ እዩ
ዝጠመተ፥ ነገር ግን እነሆ ደም ተዓሊሱ ዝቆሰለ ዝንቅጥቀጥ ገንሸል። ስዒሩ እዩ። ኣብውግእ ዝወዓለ ክትብሉዎ ትኽእሉ
ኢኹም፥ ይኹን እምበር ተሓሪዱዝነበረ ነገር ግን ዳግም ህያው ዝኾነ እዩ።
99 ዮሃንስ ብዛዕባ እቲ ገንሸል ኣቀዲሙ ምንም ኣየስተውዓለሉን ነይሩ። ቅድሚ ሕጂብዛዕባኡ ዝተውሃበ ኣፍልጦ
ኣይነበረን። ብዛዕባኡ ዝተዘረበ ቦታ ኣይነበረን። ዮሃንስ ኣብ መላእ ሰማይ ጠሚቱ ኣይረኣዮን። ይኹንእምበር እነሆ
ህያው ኮነ።

ካበይ  መጺኡ  ኢልኩም  እስኪ  ሕሰቡ።  ካበይ  እዩ  መጺኡ?  ካብታ  ዝተሓረደላን  ዝተንስኣላን  ጊዜ  ካብ
ዝተቀመጠላ ዙፋን ኣቦ።“ተንሲኡ ናይ ምምላድ ስራሕ ክሰርሕ ኣብ የማን ኣምላኽ ካብ ዝተቀመጠሉ ዙፋን” ኣሜን።
ብገዛእ ደሙ፥ ምእንቲ ጥፍኣት ህዝቢ ኸማልድ ኸም ማእኸላይ ኮይኑ ተንስአ። ኣነስ ኣብኡ እየ ዝድገፍ። ክሳብ ሎሚ
ንሱ በቲ ንሓጢያት ዘንጽህ ብሊች ተሸፊኑ ኣሎ።

100 ዮሃንስ ነቲ ገንሸል ጠመቶ፥ ኣቀዲሙዝተሓርደ ይመስል። ካብኡ ንደሓር ድማከምዝቆሰለን፣  ዝተጠብሐን፣
ዝተወግኤን ከም ዝደመየን ኣስተውዓለ። ዝደመየ ገንሸል፥ ስፍራና ዝትክእ ገንሸል።

ብኸምዚ ትሑት ገንሸል፥ ስፍራና ክትክእ? እዚስ ኣይገርምንዶ! እምበኣርከስ ነቲ ገንሸል ረኣዮ። ካብኡ ድማ ናብ
ካሊእ ተሳገረ።

ዮሃንስ  ናብ  ዘለኣለማዊነት  ስለዝተመሰ  ኣይኮነን  ነቲ  ዝተሓርድ ገንሸል  ዝረኣዮ።  ከምኡ እውን  ምምላዱ፥
እቶምብምትካእ መስዋእቲ ሕሩድ ዝራብዕን ኣጣልን ናብ ኣምላኽ ዝመጹ ዘበሉ ዝረኣየ ናብ ዘለኣለማት ስለዝተመልሰ
ኣይኮነን .  .  .ንሱ ድማ ነቶም ዝኣምኑዎ፥ ናብኡ ኣመላኸቶ። እቲ ደም ድማ ገና ኣይፈሰሰን ነበረ፥ ስለዚ ንዓኣቶም
ንኸንጽህ ኣብኡ ነበረ። ንዓይን ንዓኻትኩምን ከንጽህ።

ኦ ኣምላኽ እቲ ዝተሓርደ ገንሸል፥ ንኹሉ ሓጢኣተኛ ኸንጽህ ሎሚ እውን ኣብዚንኽህሉስ ተስፋ ኣለኒ።
101 ጆሆቫ  ብጀካ  ነቲ  ኣቀዲሙ  ተሓሪዱ  ከም  ዝነበረ  ብራእይ  ሕጂ  ዝመጸ፥  ብደም  ዝተዓልሰ  ሕሩድ  ገንሸል
እንተዘይኮይኑስ ከመይ ኢሉ ኻሊእ ኽርእይ ይከኣሎ? - ካብ ዙፋን ናይ ኣቦ ከም ዝመጸ ኣስተውዕሉ። ኦ! ሕሰቡዎ
እስኪ! ናብ እዚ ራእይ እዚ ክመጽእ ዝኸኣለሉ ስፍራስ ካበይ እዩ? ካብቲ ኣብ የማን ኣምላኽ ብኽብሪ ዝተቀመጠሉ
ወንበር መጸ። ካብ ክብሪ ወሪዱ ንዮሃንስ ተጋህደሉ።

ኦ! ምእንቲ ክንቅበሎስ ሎሚ ምዓልቲ ናይ ሓጢያት ሓሳባትና እንተድኣ ኣወጊድናዮስ ንሱ ድማ ሎሚ መኣልቲ
ካብ ክብሪ ወሪዱ ንነፍሲ ወከፍኩም ገዛእ ርእሱ እንተገለጸልኩምሲ ዝኸበረ ነገርዶ ኣይመስለኩምን? - እቲ ገንሸል
ምእንቲ ቤዛነቱ ብጽሒተይ ዝብሎም ንኸተዓርቅ (ብጣዕሚ ጽቡቅ) ካብ ክብሪ ወረደ።
102 ኣብ ስራሕ ማእኸላይነቱ ክጸንሕ ይግብኦ ከም ዝነበረ ዘክሩ፥ ይኹን እምበር፥ እተን ማሕተማት ንኽፈታ ድማ
ተዳሊወን ኣለዋ፥ ስለዚ ድማ እቲ ገንሸል ካብ ኣጸድ ኣምላኽ ንቅድሚት ብሓይሊ ሰጎመ። ኣብታ ሓንቲ ሰዓት ኣብኡ
ክሳብ እንበጽሕ ተጸበዩ፥ እታ ጸጥ ዝበለት ፍርቂ ሰዓት ውሰዱ። እቲ ኣጸድ ይተክኽ ኣሎ። ደጊም ምምላድ (ምትዕራቅ)
የለን። እቲ መስዋእቲ ሓሊፉ፥ ደጊም መንበር ፍርዲ ኮይኑ ኣሎ። እቲ ብደም ዝተዓልሰ ገንሸል ስለዘየለ፥ ኣብ ልዕሊኡ
ድሕሪ ደጊም ደም የልቦን! ክሳብ እዛ ሰዓት እዚኣስ ኣይትጽበዩንዶ?
103 ኣብ ብሉይ ኪዳን ትዝክሩ ዲኹም? እቲ ደም ኣብ ምሕረት ወንበር እንተዘየለ፥ ፍርዲ፥ ደም እንተሃልዩ ግና
ምሕረት ነበረ። እቲ ገንሸል ካብ ገለል ምባሉ ግና፥ ነዚ ይፍጽሞ።

እንታይ እዩ ዝነበረ? ኣማላጅ እዩ ነይሩ። ካሊእ ሰብ ኣይነበረን . . . እስኪ ማርያም ክተማልደሉ ዝኸኣለት ስፍራ
ንገሩኒ? ማርያም እንታይ ምቅራብ ምኸኣለት? በዓል ቅዱስ ፍራንሲስ፣ ቅዱስ ኣሲሲ ወይ ድማ ቅዱስ ቼሲልያ ወይ
ድማ ዝኾነ ይኹን ሰብ እንታይ ምቅራብ ይከኣሎም? ዮሃንስ ካብ ወንበር ምምላድ ወይ ድማ ማእኸላይነት ኣሻሓት
ቅዱሳን ክመጽኡ ኣይረኣየን፥ ንሱ ዝረኣየ ገንሸል፥ ቀደም ተሓሪዱ ብደም ዝተዓልሰ ገንሸል።

ክንደይ ዝምብዛሖም ቅዱሳን ዋላ እንተ ተሓረዱ ኣይግድሰኒን እዩ፥ ምኽንያቱ ኩላቶም ግቡኦም ረኸቡ። ከም እቲ
ኣብ መስቀል ዝነበረ ሌባ “ንሕና ሓጢእና እዚ ግቡእና ተቀበልና። እዚ ሰብ እዚ ግን ዋላኳ ኣይበደለን” ኢሉ ዝተዛረበ
ልክዕ ከምኡ እዩ።
104 ብሕታዊ ብቁዕ ንሱ ጥራይ ሓደ ሰብ ነበረ። እነሆ ሕጂ ድማ ካብቲ ስፍራ መተዓረቂ ይወጽእ ኣሎ። እንታይ
ክገብር እዩ ዝመጽእ ዘሎ? ርኣዩዎ። ኦ-ማይ!

ዮሃንስ፥ ኣበይ እዩ ዘሎ? እንታይ እዩ ክኸውን? ብምባል በኸየ።
እቲ ሽማግለ ግና “ዮሃንስ! ኣይትብከ” በሎ። “እነሆ እቲ ዝሰዓረ ኣንበሳ።” ንሱ እዩ በሎ።
ምስ ጠመተ ግና እነሆ ኣቀዲሙ ዝተሓርደ ብደም ዝተዓልሰ ገንሸል (በጊዕ) መጸ። ዝኾነ ይኹን ዝተቀትለ ዘበለ

ኹሉ ብደም ይዕለስ ከም ዝኾነ ትፈልጡ ኢኹም። ተቀቲሉ ነይሩ። ክሳዱ ዝተኸትፈ ወይ ድማ ከምኡ ዝዓይነቱ።
ዙርያኡ ኹሉ ደም እዩ። እነሆ ዝተሓርደ ገንሸል፥ ንቅድሚት መጸ። ኦ-ማይ! ስለምንታይ? ውጽኢት በይዛነቱ ናቱ ዝኾኑ
ብጽሒተይ ንኽብል። ኣሜን! ኦ፥ ናብ ሓደ ጸግዒ ኬድካ ኮፍ ኢልካ ብኸይ ብኸይ ዶ ኣይብለኩምን?

105 እነሆ ክሳብ ሕጂ ብደም ዝተዓልሰ ገንሸል መጸ። ካሊእ ነገር ኣብኡ ኣይነበረን። ኩሎም እቶም ህቡባት ኣብ
ዙርያኡ ነበሩ፥ ይኹን እምበር ይኽእል እየ ዝበለ ኣይነበረን። ስለዚ እነሆ ሕጂ እቲ ገንሸል መጸ። መኣልታት ምምላዱ፣
ማእኸላይነቱ ደጊም ተወዲኤን እየን። እዚ መልኣኽ እዚ ኣብኡ ደው ዝብለሉ እዋን ድማ ሻቡ እዩ (ናብተን ማሕተማት
ክሳን እንኣቱ ተዓገሱ) ካብኡ ንደሓር “ጊዜ ኣይክህሉን እዩ” ናይ ብሓቂ።

እታ ጸጥታ ዝሰፈና ፍርቂ ሰዓት፦ ኣብታ ፍርቂ ሰኣት ዝነበረት ጸጥታ እንታይ ከም ዝነበረ ተኸታተሉ፥ ከም
ፍቃድ ጎይታ ኣብታ እትስዕብ ሰንበት ምሸት እታ ሻብዓይቲ ማሕተም . . .

106 መጺኡ (እንታይ?) ብጽሒቱ ክወስድ (ኦ-ማይ!)፣ ብጽሒቱ ክወስድ ንቅድሚት መጺኡ። ሕጂ እቲ ስራሕ ዋርሳ
(በይዛ)፥ ኣቀዲሙ ሰሪሕዎ እዩ። ካብ ላዕሊ ወሪዱ፥ ሰብ ብምዃን ሞይቱ። ስራሕ ዋርሳነቱ ግብሪ በይዛነቱ ዋላኳ
እንተሰርሐ፥ ምእንቲ ብጽሒቱ ግና ገና  ኣይተጸወዐን ነይሩ። ሕጂ ግና ብጽሒቱ ወይድማ መሰሉ ንኽሓትት ናብ
መድረኽ ቀሪቡ ኣሎ (እንታይ እንታይ ከም ዝከናወን ርኣዩ፥ ኦ-ማይ!) ምኽንያቱ ተሓሪዱ ስለ ዝነበረ። ይኹን እምበር
ንሰብ ምእንቲ ኽብጀዎ፥ ኣብ ክንድኡ ንኽመውት ዋርሳ ብምዃኑ . . . . ርኢኹም? እቲ ሽማግለ “ኣንበሳ” እዩ ምባሉስ
ሓቁ ነበረ። እቲ ሽማግለ ኣንበሳ ኢልዎ ምኽንያቱ፥ መተዓረቂ ወይ ድማ መማለዲ ብደም ዝተዓልሰ ደም ስለዝነበረ ሕጂ
ግና ከም ኣንበሳ ይመጽእ ስለዘሎ።

መዓልታት ምምላዱ ደጊም ተወዲኡ እዩ። “እቲ ዝረክስ ደጊም ብምርካሱ ይጽናዕ። እቲ ዝቅደስ ድማ ኣብ
ቅድስናኡ ይጽናዕ። እቲ ጻዲቅ ኣብ ጽድቁ ይጽናዕ።” እቲ ነገር ተዓጽዩ እዩ። ኦ! ኣታ ሓወይ እሞኸ እንታይ? እሞኸ
እንታይ? ኻሊእ ድማ ዘክሩ፥ እቲ ምስጢራት ኣምላኽ ኣብ ዝኽፈተሉ ኣብ ሻብዓይቲ ዘመን ናይ ቤተክርስትያን እዩ
ዝመጽእ።

107 ኣጸቢቅኩም ተኸታተሉኒ ሕጂ። እዚ ክርድኣኩም ዝግባእ ነገር እዩ። ምእንቲ እቶም ኣመንቲ ግብሪ ማእኸላይነቱን
ኣማላጅነቱን እንዳሰርሐ ክሳብ ሕጂ ጸኒሑ እዩ። ንኽልተ ሽሕ ዓመታት ዝኣክል ከም ገንሸል ኣብኡ ጸኒሑ። ሕጂ ግና
እቲ መጽሓፍ ጽሕፈት ርስቲ ንኽወስድን፣ ማሕተማት ንኽፈትሕን ሚስጢራት ኣምላኽ ንኸግህድን ካብ ዘለኣለማዊነት
ንቅድሚት ፈቀቅ ይብል ኣሎ። ንመዓስ እዩኸ? ኣብ ዘመን-ፍጻመ። ይርድኣኩምዶ ኣሎ? ብጣዕሚ ጽቡቅ፥ እምበኣርከስ
ንቀጽል።

ሕጂ ማሕተማት ንኽሰባብርን ነቲ ሚስጢራት ድማ ክለቀሎም . . . ነቲ መልእኽቱ ሚስጢራት ኣምላኽ ዝገልጽ
ሻብዓይ መልኣኽ ክለቀሉ እዩ። ሚስጢራት ኣምላኽ ኩሎም ኣብተን ሾብዓተ ማሕተማት ዝተመስረተ ሚስጥራት
እዮም፥ ርኢኹም? ኣብዚ ዝብሎ ዘሎ ኸምኡ እዩ። ሚስጢራት ኩሉ ኣብ ውሽጢ እዘን ሾብዓተ ማሕተማት መሰረት
ዝገበረ እዩ።

108 ሕጂ ድማ እቲ ገንሸል ንቅድሚት ይስጉም ኣሎ። ኣብ ሞንጎ ኣምላኽን ሰብን ማእኸላይ ካብ ምዃን ተሳጊሩ
ኣንበሳ ይኸውን ኣሎ። ኣንበሳ ምስ ኮነ ድማ ነታ መጽሓፍ ወሰደ። መሰሉ እዩ። ኣምላኽ ሚስጢራቱ ሰዊሩ ሒዙ ነይሩ፥
ሕጂ ግና እቲ ገንሸል መጸ። ነታ መጽሓፍ ዋላ ሓደ እኳስ ክወስዳ ኣይከኣሎን። ኣብ ኢድ ኣምላኽእያ ዘላ። ጳጳስ ይኹን
ካህን ይኹን፥ ክንዲ ዝኾነ ይኹን ነታ መጽሓፍ ክወስድ ዝከኣሎ የለን። እተን ሾብዓተ ማሕተማት ኣይተገልጻን ነይረን፡
ርኢኹም? ይኹን እምበር እቲ ማእኸላይ፥ ከም መማለዲ ዝዓዮ ዝነበረ ግብርታቱ ምስ ፈጸመ፥ ናብ ቅድሚት መጸ።
ዮሃንስ ድማ . . . እቲ ሽማግለ “ኣንበሳ እዩ” ኢሉዎ፥ መጸ ድማ ። ርኣዩዎ። ኦ-ማይ! ርኢኹምዶ?

ነታ መጽሓፍ ክወስድ መጸ (ኣስተውዕሉ ሕጂ)፥ እቲ ኣብ ኩሉ ዘመናት፥ ኻልኦት ናይ ሃይማኖት ትካላት ኩለን
ብግምት ዝዛረባኦ ዝነበራ ሚስጢራት ኣምላኽ ንኽገልጽ መጸ። እምበኣርከስ ነቲ ሻብዓይ መልኣኽ ርኣዩዎ . . . እዛ
መጽሓፍ እዚኣ፥ እዚ ሚስጢራት ቃል ኣምላኽ እንተድኣ ኾይኑ፥ እቲ ቃል ኣምላኽ ናብኡ ምእንቲ ክመጸሉስ እቲ
ሻብዓይ  መልኣኽ  ድማ  ነብዪ  ክኸውን  ይግብኦ።  ጳጳስ  ይኹን  ካህን  ይኹን  ካልኦት  ዝኾነ  ይኹኑ  ክርድእዎ
ኣይከኣሎምን። ቃል ንኸምዚኣቶም ዝኣመሰሉ ኣይመጽእን። ቃል ኣምላኽ ኩሉሳዕ ናብ ነብዪ እዩ ዝመጽእ።

ሚልኪያስ 4 ከምኡ ዝዓይነቱ ተስፋ እዩ ዝሃበ። ንሱ መጺኡ ድማ፥ ቤተክርስትያን ኣብዘን ትካላት ናይ ሃይማኖት
ዝሓናፈጸቶ ሚስጢራት ኣምላኽ ክወስድ፥ እምነት ደቂ ድማ ናብ ኣቦታት ከቃንዕን ክመልስን እዩ። ካብኡ ንደሓር ድማ

ፍርዲ ዓለም ክወርድ፥ ምድሪ ድማ ብጽንዓት ሓዊ ክትነድድ እያ። ከምኡ ድማ ኣብ ሚሊንየም ጻድቃን ኩሎም
ሓሙኽሽቲ ረሲኣን ክረግጹ እዮም። ተረዲእኩምዶ ሕጂ? ብጣዕሚ ጽቡቅ።

109 ካልኦት ኩሎም፥ ኣብተን ዘመናት ትካላት ናይ ሃይማኖት ግምታዊ ኣካይዳ ገሚቶም እዮም። ነገር ግን እዚ ሰብ
እዚ . . . እቲ ሻብዓይ መልኣኽ ናይ ራእይ ዮሃንስ 10፡1-4 . . . እቲ ሚስጢራት ኣምላኽ ኩሉ ነዚ ሻብዓይ መልኣኽ
ተዋሂቡዎ፥ እቲ ኣብ ዘመን ትካላት ናይ ሃይማኖት ተሪፉ ዝነበረ ኩሉ ሚሽጢራት ድማ ይፍጽሞ።

ኣብ ካልኦት ናይ ሃይማኖት ካላት ዝርከቡ ኣሕዋት ንኸጥቅዕ ዘይሓስበሉ ምኽንያት ድማ እዚ ምዃኑ ክትርድእዎ
ትኽእሉ ኢኹም። ስርዓት ናይ ትካላት ሃይማኖት እዩ! ፈጺሞም. . . ክግለጸሎም ስለዘይኽእል፥ ንኽፈልጡዎ ዘድልይ
ነገር የለን። እዚ ብመሰረት እቲ ቃል እዩ። ግምታዊ ኣካይዳ ይወስዱሉ፥ ከም ዝነበረ ይኣምኑ እዮም፥ ብእምነት ድማ
ይኸዱሉ ሕጂ ግና ብመርትዖ ተረጋጊጹ ኣሎ። ኣሜን! ኦ-ማይ! ከመይ ዘደንቅ ቃል እዩ!

110 ሕጂ  ኣስተውዕሉ።  እቶም  ቅዱሳኑ፥  ጎይታ  ጎይቶትን  ንጉስ  ነገስታትን  ኢሎም  ኣኽሊል  ክደፍኡሉ  ክመጹ
እንከለዉ፥ እቲ ገንሸል ንሱ እዩ ንግስናኡ ዝወስድ። ርኢኹም? ርኣዩ፥ ጊዜ የለን ተጸንቂቁ እዩ። ራእይ 10፡6 - ደጊም
ተወሳኺ ጊዜ የልቦን።
111 ነቲ ገንሸ ሾብዓተ ኣቅርንቲ ከም ዘለዎ ኣስተውዕሉሉ። ኣስተብሂልኩምዎዶ? “. . . ሾብዓተ ኣቅርንቲ ዘለዉዎ . . .
” ብዛዕባ እዚ ጊዜ ወሲድናሉ ነይርና ኢና። ቀርኒ ማለት፥ ነቲ እንስሳ ሓይሉ እዩ። እንስሳ ከም ዘይነበረ ድማ ዘክሩ፥
ምኽንያቱ ካብቲ ኣብ የማኑ ዝተቀመጠሉ ኣብ ዙፋን ዘሎ ነታ መጽሓፍ ስለዝተቀበለ።

ኣስተውዕሉ። ኦ-  ማይ!  ኣብ ዝኾነ ነገር ከም ዝጸሓፍኩዋ ይመስለኒ። ኦ ነቲ ማሕተማት ንኽሰባብርን፥ ነቲ
ጽሕፈት ርስቲ ንኽፈትሕን ከምኡ ድማ ነቲ ናይ መወዳእታ መልኣኽ ዝኸውን መልእኽቲ ክህብ፥ ነቲ ንጉሳዊ ስፍራኡ
ንኽወስድን እዩ ሕጂ ዝመጽእ።

ንሱ ክወጽእ እንከሎ እቶም ሾብዓተ ኣቅርንቲ . . . ዮሃንስ ድማ ነዚ ገንሸል ክጥምቶ እንከሎ፥ ኣቀዲሙ ተሓሪዱ
ዝነበረ ከም ዝመስል ረኣዮ - ብደም ዝተዓልሰ። ካብ ዘለኣለማዊነት መጺኡ ስራሕ ማእኸላይነቱ ኣቆመ። እንተደሊኹም
ግና ክንዲ ድላይኩም ናብ ማርያም ጸልዩ!

ኣብ ሰማይ ኮነ ኣብ ምድሪ፥ ሰብ ወይ ድማ ኻሊእ ነገር፥ ዋላ ሓደ እኳ ክወስዳ ኣይከኣሎን። ዮሃንስ ብዛዕባ እዚ
እዩ ዝበኸየ። ኣቱም ካቶሊኻውያን ፈተውትና እዚ ምርኣይ ትስእኑ? ናብ ሙታን ኣይትጸልዩ። ብሕታዊ ማእኸላይ እቲ
ገንሸል ጥራይ እዩ። ርኢኹም? ንሱ እዩ ዝመጸ።
112 እሞኸ ሕጂ እንታይ ገበረ? ደሙ ንኹሉ ሰብ ዕርቂ ክሳብ ዝህብ፥ ክሳብ ሎሚ የማልድ፥የተዓርቅ ነበረ። እቲ
ገንሸል ድማ ኣብታ መጽሓፍ ዝተጻሕፈ እንታይ ምዃኑ ይፈልጥ እዩ። ሽሞም ኣብታ መጽሓፍ ዝተጻሕፉ ኹሎም
ቅድሚ ምስረታ ዓለም ሒዙ ይፈልጦ እዩ። እምበኣርከስ ንነፍሲ ወከፍ እቶም ሽሞም ኣብ እታ መጽሓፍ ዝተጽሓፉ
በይዛ ኾይኑ ዝውድእ . . . ምእንታኦም ስራሕ ማእኸላይነት ንኽሰርሕ ጸኒዑ ነበረ።

113 ርኢኹም፥ ስራሕ በይዛነቱ እዩ ዝገብር ዘሎ። ስራሕ ናይ ዋርሳ እንታይ ምዃኑ ትፈልጡ ኢኹም፥ ስራሑ ኣብ
ቅድሚ ሽማግለታት ምስክር ምግባር እዩ። ቦኣዝ ጫማኡ ከውጽእ እንከሎ ትዝክሩዎ ዲኹም? እዚ ኹሉ ፈጺሙዎ
እዩ። ሕጂ ድማ መርዓቱ ንኽወስድ መጺኡ። ኣሜን! ሕጂ ከም ንጉስ መጺኡ። ንመርዓቱ ይጽበይ ኣሎ። ኣሜን! ኣብዛ
መጽሓፍ እዚኣ ሚስጢራት ኩሉ ኣብ ዙርያ እተን ሾብዓተ ማሕተማት ተጠቅሊሉ ኣሎ፥ (ኦ ሓወይ) ሾብዓተ ማሕተም፥
ንሱ ንኽመጽእ ይጽበይ ኣሎ።

እስኪ ናብዞም ምሳሌያዊ ምልክታት እዚኣቶም ንእቶ። ሰዓት ትሸዓተ እዩ፥ ሰለስተ ወይ ድማ ኻብኡ ንላዕሊ
ሰዓታት ኣለና። ሰይጣን ደጋጊሙ እዞም ሰብ ደኺሞም ኣለዉ እንዳበለ ይዛረበኒ ጸኒሑ ኣሎ . . . ከምኡ ከም ዝኾኑ
ይግምት፥ ይኹን ድኣ እምበር ሱቅ ኢልና ድኣ ንቀጽል።
114 ሾብዓተ ኣቅርንቲ፥ ሾብዓቲኤን ኣብያተ ክርስትያናት እየን፥ ርኢኹም፡ ሾብዓተ ዘመናት ቤተክርስትያን እየን፥
ምኽንያቱ ሓለዋ ናይ እቲ ገንሸል እየን ነይረን። እቲ ገንሸል ኣብ ምድሪ ዝሕልዎ ዝነበረ መሰሉ ድማ ካብ ኣምላኽ
ዝተልኣኹ ሓለዋ ናይ እቲ ገንሸል ዝነበሮም ጉጅለ ሰባት እዮም፥ ኣቅርንቲ ናይቲ ገንሸል። ሾብዓተ ኣዒንቲ ድማ ሾብዓተ
ልኡኻት ናይተን ሾብዓተ ዘመናት ናይ ቤተክርስትያን እዮም - ሾብዓተ ኣዒንቲ፣ ሾብዓተ ጓሶት።

115 ዝተወሰነ  ቃል  ክትጽሕፉ ትደልዩ?  እስኪ ናብኡ ንሕለፍ።  እንታይ ይመስለኩም?  እኹል ጊዜዶ  ኣለኩም?
ብጣዕሚ ጽቡቅ እምበኣር ናብ ዘካርያስ ንኺድ፥ መጽሓፍ ናይ ዘካርያስ፥ ንእሽተይ ካብኡ ከነንብብ ኢና። ኣብዚኣቶም
ነገራት ብዙሕ ከጽንሓኩም ኣይደልይን እየ - ይኹን ድኣ እምበር ፍጹም ድማ ከምልጠኩም እውን ኣይደልን እየ።
ካብዚ ንላዕሊ ዝበልጽ ኣገዳሲኸ እንታይ ሃልዩ? ንሓደ ሰብ ካብ ዘለኣለማዊ ህይወት ንላዕሊ ኣገዳሲ ነገር የለን፥ ከምኡ
ድማ እዚ ነገር እዚ ሕጂ ክንረኽቦ ኣለና ምርካብና ድማ ርግጸኛታት ክንከውን ይግባኣና። ብጣዕሚ ጽቡቅ።
116 ጽቡቅ እምበኣር፥  ክቡራት። ሕጂ 3ይ ምዕራፍ መጽሓፍ ዘካርያስ ከነንብብ ኢና። ትኽክል እየ  ይመስለኒ።
ዘካርያስ 3። ቅዱስ ቃላት ጽሒፈዮ እንተድኣ ኾይነስ፥ ናብቶም ኣብኡ ዘለዉ ምሳሌያዊ ምልክታት ክንኣቱ ኢና። እዚ
ምስ  ረኸብኩ  ኣብ  ኩሉ  ስፍራታት  ይጭድር  ነይረ  ሎሚ  ድሕሪ  ቀትሪ፥  ብትኽክል  ሒዘዮ  ድየ  ኣይሓዝኩዎን
ኣይፈለጥኩን። ሒዘዮ እየ ኢለ ተስፋ ይገብር። ዘካርያስ 3 . . . እስኪ ንኺድ ንርኣዮ፥ 89 ዝብል ረኺበ ኣለኹ፥ ነገር
ግን ካብ 8 ክሳብ 9 ክኸውን ኣለዎ። ጽቡቅ! ዘካርያስ 3፡8-9 . . . ከምቲ ከም ዘይኸውን ይፈልጥ እየ።

እምብኣርሲ ኣታ ኣያሱ ሊቀ ኻህናት፣  ንስኻን  እቶም ኣብ ቅድሜኻ ተቐሚጦም ዘለዉ ብጾትካን፣  ንሳቶም
ንትእምርቲ ዚዀኑ ሰባት ኣዮም እሞ፣ ስማዕ፣ ኣንሆ፣ ኣነ ነቲ ባርያይ፣ እቲ ጨንፈር (ክርስቶስ) ከምጽኦ ኣየ።

ስለዚ ኣታ ኣብ ቅድሚ እያሱ ዘንበርክዋ እምኒ እንሃ፣ ኣብ ሓንቲ እምንስ ሾብዓተ ዓይኒ ኣለዋ፣ እንሆ ኸኣ፣ ቅርጻ
ክቐርጾ እየ፣ ንኣበሳ እዛ ሃገር እዚኣ ድማ ብሓንቲ መዓልቲ ኸርሕቖ እየ ይብል እግዚኣብሄር ጐይታ ሰራዊት።



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 18

117 ሕጂ ድማ ናብ ዘካርያስ 4 ን 10 ንስገር 4ን 10ን። ኣዳምጹ።
ንመዓልቲ ናኣሽቱ ነገር ዚንዕቕ መን እዩ እዘን ሾብዓተ ንዅላ ምድሪ ዚዞራ ኣዒንቲ እግዚኣብሄር ነታ
ኣብ ኢድ ዘሩባቤል ዘላ መለክዒት መንደቕ ተሐጒሰን ኪርእያኣ እየን።
እተን ሾብዓተ ኣዒንቲ .. . ዓይኒ ማለት ምርኣይ እዩ። ምርኣይ ድማ ነብያት፣ ጓሶት። እቲ ገንሸል ሾብዓተ ኣቅርንቲ

ነይሮምዎ ኣብ ነፍሲ ወከፍ ቀርኒ  ድማ ዓይኒ  ነበረ።  እንታይ እዩ  እዚ?  ክርስቶስን  መርዓቱን።  ሾብዓተ ዘመናት
ቤተክርስትያን። ካብ ውሽጢ እዚ ድማ ዝተለኣኹ ሾብዓተ ነብያት ነይሮም፥ ሾብዓየ ረኣይቲ፣ ኣዒንቲ። ስለዚ እቲ ናይ
መወዳእታ እውን ረኣያይ ክኸውን ይግባእ። ብጣዕሚ ጽቡቅ።

118 እንስሳ ኣይኮነን፥ ኣስተውዕሉ። ካብ የማን ኢድ እቲ ኣብ ዙፋን ዘሎ ነታ መጽሓፍ ወሰዳ። መን እዩ ንሱ? እቲ
በዓል ናይ፥ እቲ ኦሪጅናል በዓል ናይ፥ ኣብ የማናይ ኢዱ ናይ ቤዛነት መጽሓፍ ዝነበረቶ። ስፍራኡ ድማ ዝኾነ ይኹን
መልኣኽ፣ ወይ ድማ ዝኾነ ይኹን መልኣኻዊ ኣካል ክወስድ ኣይኽእልን። ስለዚ እዚ ብደም ዝተዓልሰ በጊዕ (ገንሸል)
ከይዱ ካብ ኢዱ ወሰዳ። እንታይ እዩ? ኣታ ሓወይ እዚ እሲ ካብ ማእኸል እተን ቅዱሳን ጽሑፋት እቲ ዝማዕረገ ኽፍሊ
እዩ። ዝኾነ ይኹን መልኣኽ ወይ ድማ ዝኾነ ይኹን ኣካል ክፍጽሞ ዘይከኣሎ ግብሪ። እቲ ገንሸል ግና መጸ ካብ የማን
ኢድ እቲ ኣብ ዙፋን ዘሎ ድማ ወሰዳ። እንታይ እዩ? ሕጂ ናይቲ ገንሸል እያ። ኣሜን።

119 ሕጊ ኣምላኽ (እቲ ዝሓዛ) ሕጊ ኣምላኽ ዋርሳ ዝኸውን በይዛ ሓተተ፥ እቲ ገንሸል ድማ ብትብዓት “ዋርሳ ኣነ እየ!
ኣነ እየ እቲ ዝብጆ! ማእኸላይ ኮይነ ዘተዓረቅኩኣነ እየ፥ ሕጂ ድማ እነሀኹ መሰላቶም ብጽሒቶም ክእውጅ መጻእኹ
እንዳበለ” ብትብዓት ወጸ። ኣሜን! ኣሜን! “እቲ ብውድቀት ምኽንያት ጠፊኡዎም ዝነበረ ብጽሒታት መሰሎም ክመልስ
ዋጋ ኸፊለ እየ።” ኦ!  ኣታ ሓወይ ናተይ! መንፈሳዊነት ዶ ኣይስማዓካን? በቲ ዝገበርናዮ ሰናይ ስራሕትና ዘይኮነስ፥
ብምሕረቱ! ኦ፥ ጽንሑ'ሞ! እቶም ሽማግለታትን ካልኦትን ኩሎም ኣኽሊላቶም ክስንድዉ ጀመሩ፥ ኽቡራት ኩሎም ናብ
ምድሪ ተደፍኡ፥ ርኢኹም።

120 ብጀካኡ ዋላ ሓደ ዋላ ሓደ ኽፍጽማ ኣይኽእልን። ናብ የማን ኣምላኽ ኣቢሉ ድማ ኸደ ነታ መጽሓፍ ወሲዱ
ድማ ብጽሒት መሰሉ ወሲዱ “ምእንታኦም ሞይተ እየ፥ ዝብጀዎም ኣነ እየ። ማእኸላይ ኣነ እየ። ደመይ ፈሲሱ እዩ።
ሰብ ኮይነ እየ። እዚ ኹሉ ድማ እታ ማሕበር - እታ ቅድሚ ምምስራት ዓለም ዝተዘርአት ቤተክርስትያን ናብቲ ናይ
ቀደማ ንኽትምለስ ኢለ እየ። ክኸውን እዩ ኢለ ዝበልኩዎ ኹሉ ዝወሰንኩዎ እዩ። ሓደ እኳ ክፍጽሞ ዝከኣሎ ስለዘየለ፥
ኣነ ባዕለይ ወሪደ ፈጸምኩዎ። ዘመዶም ኣነ እየ! ዘመዶም ኮንኩ!” ነታ መጽሓፍ ድማ ወሰዳ! ኣሜን!

ሎሚ ኣብኣ ዝጽበየኒ ዘሎ መን እዩ? መንዩ! ቤተክርስትያን ሆይ መን እዩ እቲ ዝጽበይ ዘሎ? ካሊእ እሞ መንከ
ክጽበየኩም? እቲ ዝብጆ ዋርሳ እምበር! ኦ-ማይ! ከመይ ዝበለ ምዕሩግ ሓሳብን ግብርን እዩ።

121 ናይ በይዛነት ጽሕፈት ርስቲ ሒዙ ኣሎ። ኣብ ኢዱ ሒዙ ኣሎ። ግብሪ ማእኸላይነት ተፈጹሙ እዩ። ኣብ ኢዱ
ሒዙ እዩ። ነዚ ኹሉ ዘማናት ኣብ ኢድ ኣምላኽ ከም ዝነበረ ዘክሩ ሕጂ ግና ኣብ ኢድ እቲ ገንሸል እዩ ዘሎ።

ጽሕፈት ርስቲ በይዛነት ናይ ኩሉ ፍጡር ኣብ ኢዱ ከም ዘሎ ርኣዩ፥ እንደገና ድማ ንዘርኢ ደቂ ሰብ ክመልሰሎም
ይምለስ ኣሎ። ንመላእኽቲ ኽመልሰሎም ኣይኮነን፥ ነቶም ንዓኣቶም ዝተውሃቦም ደቂ ሰባት፥ ዳግም ንኣምላኽ ኣወዳትን
ኣዋልድን ደቂ ክገብር ክመልሰሎም ድኣ እምበር። ናብ ኤደን ገነት ዳግም ንኽመልሶም - ጠፊእዎም ዝነበረ ኹሉ፥ መላእ
ፍጥረት፣ እጽዋት፣ እንስሳትን ካሊእ ኹሉን። ኦ-ማይ! ደስ ደስዶ ኣይብለኩምን?

122 ደኺምኒ እዩ ኢለ ሓሲበ ነይረ፥ ሕጂ ግና ድኻም የብለይን። ሓደ ሓደ ጊዜ ንኽሰብኽ ኣይከኣለንን ደጊምስ ኣሪገ
እየ ኢለ ይሓስብ፥ ይኹን ድኣ እምበር ከምዚ ዝዓይነቱ ነገራት ክርእይ እንከለኹ ድማ፥ ገና መንእሰይ እየ ኢለ ይሓስብ።
ንዓኻትኩም እውን ጠቃሚ ነገር ኣለዎ። ምኽንያቱ እዚ ስለዝፈልጥ፦ ሓደ ንዓይ ዝጽበየኒ ሰብ ከም ዘሎ ስለዝፈልጥ።
ኣነ ክኽፍሎ ዘይከኣለኒ ዋጋ ዝኸፈለ ሓደ ኣሎ። እዚ እዩ እቲ ሓቂ። ንዓይ እዩ ዝሰርሓለይ ቻርሊ። ንዓኻ እዩ ዝሰሓልካ፤
ንመላእ ዘርኢ ወዲ ሰብ እዩ ዝገበሮ። ሕጂ ድማ ናይ በይዛነት መሰሉ ንኽእውጅ ይመጽእ ኣሎ። ንመንዩ ኽእውጀሉ?
ንባዕሉ ኢሉ ኣይኮነን፥ ንዓና እዩ። ከማና እዩ ዘመድና እዩ። ኦ-ማይ! ንሱ ንዓይ ሓወይ፣ መድሓኒተይ፥ ኣምላኸይ ዋርሳይ
በይዛይ ኹሉ ነገረይ እዩ። ብዘይ ብኡ እንታይ ነይረ፥ ብዘይካኡስ እንታይ ክኸውን ይከኣለኒ?

ስለዚ፣ ርኢኹም፥ ኩሉ ነገረይ እዩ ከምኡ ድማ ከም ዘመደይ እነሆ ጸኒዑ። ከምኡ ድማ ምእንታና ክሳብ እዛ
ሰዓት እዚኣ ከማልድ ጸንሐ። ሕጂ ግና ብዛዕባ እቲ ምእንታና ዝገበሮ ናይ በይዛነት ስራሕ ዝግብኣና መሰላት ምእንቲ
ከውርሰና ነታ መጽሓፍ በይዛነት ክወስድ ወጸ።
123 ሞይቶም ኢሉ እየሱስ . . . “እቲ ብኣይ ዝኣምን እንተሞተ እኳ ብህይወት ክነብር እዩ።” “ብኣይ ዝኣምን ዘበለ
ኹሉ ብፍጹም ኣይመውትን።” “ስጋይ ዝበልዕን ደመይ ድማ ዝሰትይን ኩሉ፥ ዘለኣለማዊ ህይወት ኣላቶ፥ ኣብ መወዳእታ
መኣልቲ ድማ ከተንስኦ እየ።”

ኣብ ቀዳማይ ወይ ድማ ኻልኣይ፣ ሳልሳይ፣ ራብዓይ፣ ሓሙሻይ፣ ሻዱሻይ፣ ወይ ድማ ሻብዓይ ይደቅስ ብዘየገድስ።
ኣብ ዝኾነ ስፍራ ይደቅስ፥ እንታይ ክኸውን እዩ? መለኸት ኣምላኽ ክንፋሕ እዩ፥ እታ ናይ መወዳእታ መለኸት ኣምላኽ
እትንፋሕ ድማ ኣብተን እቲ ናይ መወእታ መልኣኽ መልእኽቱ ዝእውጀላን እታ ናይ መወዳእታ ማሕተም እትኽፈተላን
መዓልቲ እያ። ካብኡ ድማ እታ ናይ መወዳእታ መለኸት ክትንፋሕ እንከላ ድማ፥ እቲ በይዛ ዝተበጀዎ ርስቱ -ብደሙ
ዝተሓጽበት ቤተክርስትያን ኽርስተይ ናብዚ ክመጽእ እዩ።
124 ሕጂ ፍጥረት ኩሉ ኣብታ ንሱ ዝወሰዳ ዕቅድ በይዛነቱ ብሾብዓተ ሚስጢራዊ ማሕተማት ዝተሓትመላ መጽሓፍ፥
ኣብ ኣእዳው እዮም ዘለዉ። ከምኡ ድማ ነዚ ኣስተውዕሉ፥ ንሱ ነቲ ክገልጸሉ ዝደለዮ ዘበለ ኹሉ ይገልጸሉ። ኣብ
ኣእዳው ስለ ዝሓዞ። ኣብታ እዋን ንሳ ከም ዝከናወን ተስፋ ሂቡ ነይሩ ምኽንያቱ ብሾብዓተ ሚስጢራዊ ማሕተማት
ስለዝተሓተመ ናይ በይዛነት መጽሓፍ ስለዝኾነ። ርኣዩ ሕጂ።



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 19

ከም ኣባህላይ . .  .  8፡30 ከም እንውድእ ነጊረኩም ነይረ፥ ይኹን እምበር ሰለስተ ወይ ድማ ኣርባዕተ ገጻት
ተሪፈናኒ ኣለዋ። ስለዚ ጽባሕ ምእንቲ ኽትምለሱ (ድሕሪ ሰዓት 9፡00)

125 ሕጂ ግና ኣብዛ እቲ ገንሸል ባዕሉ ዝወሰዳ ሾብዓተ መኣዝናዊት ዝኾነት መጽሓፍ በይዛነት ማሕተማት፥ እቲ ብቁዕ
ዝኾነ ጥራይ ነበረ - ካብ የማናይ ኢድ ናይቲ ኣብ ዙፋን ዝነበረ ድማ ወሰዳ። እዚ ኹሉ ድማ በይዛነቱ ንኽእውጅ . . .
መሰላቱ ንኽእውጅ፣ ንዓይን ንዓኻትኩምን ካብቲ ዘውጽኣና ኣልዒሉ፥ ብጽሒት ክህበናን እዩ። ናብቲ ኣዳም ኣብ ኤደን
ገነት ዘጥፍኦ ኹሉ ነገራትና ንኽመልስ፥ ናብኣ መለሰና።

126 እምበኣር እቲ ገንሸል ኣብ ኢዱ መጽሓፍ ሒዙ ስለዘሎ፥ እቲ ብሾብዓተ ማሕተም ዝተሓትመ መጽሓፍ ምእንቲ
ክኸፍተልና ኸምኡ ድማ ኽንየው እቲ መጋረጃ ናይ ጊዜ ዝተሰወረ ነገር ንኽንርእይ ጸጋን ምሕረትን ኽህበና ንልምኖ።
ኦ-ማይ!

ነታ መጽሓፍ፣ ነታ ዝተዓሸገት ጽሕፈት ርስቲ ክወስዳ እንከሎ ኣስተብህሉሉ (እዚ ኣብ ኣእምሮኹም ሓዙ) እሞ
ድማ ምእንቲ ኽገልጸሎምን ነቶም ዝተበጀዎም ባሮቱ ድማ ናብኡ ምእንቲ ኸምጽኦምን ኢሉ ነቲ ማሕተማት ምስፈትሖ
. . . ነቲ ማሕተማት ኬድና እንድሕር ድኣ ርኢናዮ፥ እስኪ ናብኡ እንተ ተመሊስና ነቶም ኣብ ትሕቲ መሰውኢ “ጎይታ
ሆይ ክሳብ መዓስ፣ ክሳብ መዓስ?” ዝብል ድምጺ ቅዱሳን ንረክብ።

127 ሕጂ ድማ እነሆ ንሱ ማእኸላይ ብምዃን ኣብቲ መሰውኢ ኾይኑ “ከማኹም ብስቃይ ዝመጹ ክሳብ ዝመጹ
ንሒደት እዋን ጥራይ።” ኣብዚ ግና ኣብዛ ናይ መወዳእታ ማሕተም መጺኡ ንርእዮ። ደጊም ማእኸላይ ኣይኮነን። ሕጂ
ንጉስ እዩ። እንታይከ እሞ ይገብር? እምበኣር ንጉስ ካብ ኮነስ ግዙኣት ኣለዉዎ። ግዙኣቱ ድማ እቶም ዝተበጀዎም ሰባት
እዮም። ንሱ መሰል ናይ በይዛነቱ ክሳብ ዝሕዝ ድማ ቀዲሞምዎ ክመጽኡ ኣይኽእሉን እዮም። ሕጂ ድማ ኻብቲ ሞት
ኣብ መቃብር ዘንበረና ማእኸላይነት ንቅድሚት ይቀርብ ኣሎ፥ ምስ መሰላቱ ይመጽእ ኣሎ፤ ኣሜን!

እቶም  ህያዋን  ዘለዉ፥  ክሳብ  ንሱ  ዝመጽእ  ደው  ኢሎም  ዝጸንሑ  ሰባት  ድማ  ነቶም  ደቂሶም  ዘለዉ
ኣይኽልክልዎምን፥ ምኽንያቱ እታ ናይ መወዳእታ ማሕተም ክትፍታሕ እንከላ፥ ናይ መወዳእታ መለኸት ኣምላኽ ስለ
ዝንፋሕ። ከምኡ ድማ እቲ ሻብዓይ መልኣኽ ድምጹ (መልእኽቱ) ምስ ሃበ ሻቡ እታ ናይ መወዳእታ መለኸት ክትንፋሕ
እቶም ብክርስቶስ ኮይኖም ዝሞቱ ድማ ክትንስኡ እዮም። ንሕና ህያዋን ኮይንና እንጸንሕ ሰባት ድማ ምስኦም ሓቢርና
ንዓኡ ምእንቲ ኽንረኽቦ፥ ናብ ኣየራት ክንንጠቅ ኢና። ኣወጀ . . . እምበኣርሲ እቲ ርስቱ ምእንቲ ኽርስተይ መጸ።

ርኣዩ፣ ኣስተውዕልዎ እዚ! ማይ! ነቲ ማሕተማት ይፈትሕ፥ ነቲ ሚስጢራት ድማ ይገልጽ። ኣበይ እዮም ዝግለጹ?
ኣብታ ናይ መወዳእታ ዘመን ናይ ቤተክርስትያን፥ ኣብታ ተሪፋ ዘላ ብሕታዊት ዘመን። ካልኦት ኩሎም ደቂሶም እዮም
ዘለዉ።
128 ንሱ ድማ በለ “ኣብ ቀዳማይ ክፍለ ጊዜ እንተድኣ መጺኡ ወይድማ ኣብ ካልኣይ፣ ሳልሳይ፣ ራብዓይ ክፍለ ጊዜ -
ከምኡ እንዳበለ ናብ ሻብዓይ ኽፍሊ ግዜ . . . ” ኣብታ ሻብዓይቲ ጊዜ “እነሆ መርዓዊ መጺኡ ” ዝብል ድምጺ ትእዛዝ
ወይ ድማ ጻውዒት ተሰምዐ። እተን ደቀስቲ ደናግል (እተን ተራ ልሙዳት ኣብያተክርስትያናት) ነዚ ምስ ሰምዓ “ኦ፥
ታውቂያለሽ መንፈስ ቅዱስ ክህልወኒ ዝግብኣኒ ይመስለኒ”  ምባል ጀመራ። ፕሪስቢተራውያንን ኤጲስቆጳላውያንን
ኣስተውዒልኩምሎም ዲኹም? ነቶም ኣብ ፊኒክስ ዝነበሩ ሰባት ኣብ ፊኒክስ ዝሰበኽኩዎ መልእኽተይ ሰሚዕኹምዎ
ዲኹም? “እቲ ድምጺ” ኣብኡ ዝብሎ . . . እዚ ደራሲ እዚ እንታይ እዩ ወሪድዎ! መጽሓፍ ቅዱስ ብግልጺ ንሓደ ሰብ
እኳ “ኣቦ” ኢልኩም ኣይትጸውዑ እንዳበለሲ 'ኣባ እከለ - ኣባ እከለ' ዘብሎ እንታይ እዩ? ርኢኹም ዶ? መጺኦም “እወ
ንኣምን ኢና” እንዳበሉ፥ ምስኦም ግን ሓቢሮም ስለዝደቀሱ እዮም።
129 ሓንቲ ሰበይቲ ንሓንቲ ኻሊእ ሰበይቲ ጸዊዓ “ንኽትፈልጢ፥ ኣነ  ኤጲስቆጶላዊት እየ።”  “በቀዳማይ ብልሳን
ተዛሪበ። መንፈስ ቅዱስ ከም ዝተቀበልኩ ይኣምን እየ፥ ይኹን እምበር ሽሽሽ ንሓደ ሰብ ኣይትዛረቢ።” ኢላታ። ብጣዕሚ
እየ ዝጠራጠር ብዛዕባ እዚ። ምናልባት ብቋንቋታት ክትዛረቡ ትኽእሉ ኢኹም፥ ይኹን እምበር ንሰብ ኣብ ሓዊ
እንተድኣ ኣቀሚጥኩምዎሲ፥ ከመይ ኢሉ ጸኒዑ ኮፍ ክብል ይከኣሎ? ኣይኽእልን።

እቶም ኣብቲ ሰገነት ዝነበሩ ጴጥሮስ፣ ዮሃንስ፣ ያዕቆብ “ሕጂ መንፈስ ቅዱስ ተቀቢልና ኣለና። እምበኣርከስ ኣፍና
እንተሓዝና ይሓይሽ”  ክብሉ ይኽእሉ ኢልኩም ክትሓስቡዶ ትኽእሉ? ሓወይ ናተይ ከም ሰኽራማት ብመስኮትን
ብማዕጾን ብዝረኸብዎ ደገን ናብ ጽርግያ ፈጠኑ። ሓቀኛ መንፈስ ቅዱስ እዚ እዩ።
130 ነገር ግን እታ ደቃሲት ድንግል ምንም እትረኽቦ ነገር የብላን። ሓቂ። ብተወሳኺ ድማ ዘይቲ ኽገዝኣ ኽፍትና
እንከለዋ (ቃል ዘይቲ ረኺበን ከም ዘይብል ዘክሩ)፣ ነገር ግን ንኽዕድጋ ኽፍትና እንከለዋ እነሆ ድምጺ ተሰምዐ። ኩለን
እተን ደቂሰን ዝነበራ ደናግል ተንስኣ፥ ቀቀንዴለን ኣብሪሄን ድማ ናብ እቲ ድራር ኸዳ። (ሓቂዶ ሓቀይ?) እተን ዝተረፋ
ግና ኣብቲ ግዜ መከራ ተረፋ። - ናብቲ ንብዓት፣ ብኽያትን ምሕርቃም ኣስናንን። እዚ እታ ቸርች (ቤተክርስትያን) እያ።
እታ መርዓት ኣይኮነትን። ቤተክርስትያን እያ። እታ መርዓት ግና ኣተወት። ኣብ ሞንጎ ቤተክርስትያንን መርዓትን ዓብዪ
ኣፈላላይ ኣሎ። እወ ኽቡራት፥ ናብ ድራር ከደት። ኦ! ሕሰቦ ንኡሰይ።

131 እቶም ማሕተማት ተፈትሑ። ንምንታይ? ኣብታ ናይ መወዳእታ ናይ ቤተክርስትያን ዘመን እዚ ሓቂታት እዚ
ንኽገልጽ። ንምንታይ? እቲ ገንሸል እቲ ባሮቱ ናብ መንግስቱ፥ ናብ መርዓቱ ምእንቲ ኽእክብ ነቲ ማሕተማት ሰቢሩ
ንቤተክርስትያኑ ገለጸሎም። ኦ-ማይ! ባሮቱ ኹሎም ናብ ባዕሉ ከምጽኦም ደለየ።

እንታይ እዩ እዚ? ካብ ቡቅቡቅ ምድሪ፣ ካብ ሕንብርቲ ውቅያኖስ፣ ካብ ማዕሙቅ፣ ካብ ኩሉ ስፍራታት፣ ካብ
ስፍራ ጸልማት፣ ካብ ገነት - ካብ ዘለዉዎ ኹሉ ኽጽውዖም፣ ንሳቶም ድማ ኽምልሱሉ እዮም። ኣሜን! ኣሜን! ንሱ
ኽጽውዕ ንሳቶም ድማ ኣቤት ክብሉ እዮም።

ባሮቱ ንኽረክብ መጸ፥ ሚስጢራቱ ድማ ገለጸሎም፣ ንሳቶም እውን ተረድእዎ። ስለዚ ኣብዛ ግዜ ንሳ ድማ

ዝተረፈ ጊዜ የለን። ጊዜ የለን እዩ። ተወዲኡ።
132 ኣንበሳ ምእንቲ ክኸውን፣ ንጉስ ምእንቲ ክኸውን፣ ንመልእኽቱ ዝተቃወመት ዓለም ናብ ፍርዲ ምእንቲ ኸምጽኣ
ደልዩስ፥ ከም ዝተሓርደ በጊዕ መማለዲ ንኽኸውን ኢሉ ዙፋኑ ሓዲጉ ወረደ። ማእኸላይ ኣይኮነን።

ናይ ብሉይ ኪዳን ምህሮ ዘክሩ ሕጂ (እንዳቀልጠፍና)። ደም ካብ ምሕረት ወንበር ምስተወሰደ እንታይ እዩ
ዘጓንፍ? ወንበር ፍርዲ። ከምኡ ድማ እቲ ዝተሓርደ ገንሸል ካብቲ ዘለኣለማዊ ዙፋን ኣቦ ወሪዱ ዓስቡ ወይ ድማ መሰሉ
ምስሓዘ ወንበር ፍርዲ ይኸውን!  ስለዚ ገንሸል ዘይኮነስ ኣንበሳ ይኸውን። ንጉስ!  ንግስቱ ድማ ምስኡ ክትቅመጥ
ይጽውዓ። “እምበኣርከስ ሕጂ ቅዱሳን ንምድሪ ከም ዝፈርዱዋ ፈሊጥኩምዶ?”

133 ዳንኤል፥ ፍርዲ ተዳልዩ መጻሕፍቲ ተኸፍቱ ይብል፥ ከምኡ ድማ ኣእላፍን ኣእላፍ ኣሻሓትን ድማ የገልግልዎ -
ንጉስን  ንግስትን።  ካብኡ ድማ ኻሊእ መጽሓፍ ተኸፍተ፥  ንሱ ድማ ናይ ህይወት ማጽሓፍ እዩ።  እዚ ድማ ነታ
ቤተክርስትያን እዩ። እታ ንግስቲን ንጉስን ድማ ኣብኡ።
134 ከምቲ ሓደ ጓሳ ኣሓ ዝበሎ፦

ትማሊ ምሸት ኣብቲ ሰውሒ በጥ ኢለ
ከዋኽብቲ ሰማይ ረኣኹ ዓይነይ ኣልዒለ
ብኣግራሞት ድማ ከምዚ ኢለ ሓሰብኩ
ጓሳስ ናብዚ ምዕሩግ ሰማይ ይንሳፈፍዶ ኾን በልኩ
ኣሎ መንገዲ ዝወስድ ናብዛ ናይ ሓጎስ ስፍራ
ይኹን እምበር ጸልማትን ፈተናን ዝመልኣ ኢሎማ
እታ መንገዲ ጥፍኣት ሰፋሕ መንገዲ ግና
ኽልልትን ሕርርትን እያ
ብዛዕባ ኻሊእ ኽቡር በዓል ናይ ይዛረቡ . . .
ብመልክዕ ህይወት ኣሓኡ እዩ ዝዛረብ ዘሎ። ምርመራ ኣሓ እንተትፈልጡ ብግልጺ ምተርኣየኩም ነይሩ።
ብዛዕባ ኻሊእ ኽቡር በዓል ናይ ይዛረቡ
ፈጺሙ ኣይመልእን ኢሎሞ
ንሓጢያተኛ ስፍራ ኩልጊዜ ኣለዎ
ናብታ ቀጣን ቀጥተኛ መንገዲ ዘእቱ።
ፈጺሙ ኣይሓድገካን እዩ ኢሎምኒ
ንኹሉ ንጥፈታት ድማ ይከታተል።
ምእንቲ ድሕንነት ምስኡ ምዃን ይሕሸና
ኣብታ ኽቡር ዓብዩ መጽሓፉ ይጽሓፎ ሽማትና።
ዓብዪ መዓልቲ ምርመራ ኣሎ ኢሎም ኣለዉ
ጓሶት ኩሎም ከም ኣኽላብ ደው ዝብሉሉ
ብፈራዶ ምልክት ክግበረሎም
(ብነብያትን ራኣይትን)
ዝተሓጽሩ ንኹሉ ዓይነት ዝፈልጡን።

135 ኣብ መዓልቲ ምርመራ ኣሓ ተረኺብኩም ትፈልጡ እንተድኣ ኾይንኩም፥ እቶም ጓሶት ወይድማ ኾብኮብቲ ነተን
ኸፍቲ ክኽርክሙ እንከለዉ እቲ ሓላፊ ደው ይብል . . . ብረሰነ ጓህሪ ንምልክቱ ክትኰስ እንከሎ ይርእይ፥ ነቲ ሓላፊ
ድማ የወዛውዘሉ፥ እቲ ሓላፊ ድማ ብኣወንታ ይንቅንቅ። ብኸምዚ ብዙሕ ኣቅርንቲ እንዳስተኻኸለ ፈረሱ ኣብ ዙርያ
እቲ መተኰሲ ይዘዋወር፥ ኣላሕሙ ድማ ብኸምዚ ይሰብር።

ዓብዪ መዓልቲ ምርመራ ኣሎ ኢሎም ኣለዉ
ጓሶት ኩሎም ከም ኣኽላብ ደው ዝብሉሉ
በቶም ዝተተኮሰ ኩሉ ልጡፍ ዝፈልጡ ኾኮብቲ
ብፈራዶ ምልክት ክግበረሎም።
ስለዚ ድማ ይብል፦
ከም ብሞት ዝተኮነነ ሰብ
ኣብ ዓመተይ ዝውገድ ይመስለኒ ኣሎ
(ርኢኹም - ብምልክት ዘይተተኮሰ እንተድኣ ኾይኑ - መረቅ ይሰርሑዎ)

መራሒ ናይ እቶም ጓሶት ምስ መጸ
ምስቶም ብዙሓት ዝመረቱ ይሕረድ።
መራሒ እቶም ጓሶት መን ምዃኑ ፈሊጥኩምዶ? እቲ ምልክት ዝተገብሮን ዝተለጠፎን ኩሉ ዝፈልጥ ገንሸል

ናይቶም ሾብዓተ መልእኽተኛታት እዩ።

136 ሕጂ - ኣንበሳ፣ ንጉስ ምእንቲ ክኸውን፥ መላእ ዓለም ናብ ፍርዲ ምእንቲ ከቅርብ ኢሉ፥ እቲ ከም ሕሩድ ገንሸል፣
ከም መማለዲ ተቀሚጥዎ ዝጸንሐ ዙፋን ሓዲጉ ከም ዝመጽአ ኣስተብህሉ። ተናዒቁ ነይሩ። እምበኣርከስ ዋርሳናስ ናይ
ኩሉ ንጉስ እዩ። ብኸመይ? ጽሕፈት ርስቲ በይዛነት ስለዝጨበጠ። ኩሉ ነገር ኣብ ትሕቲ ኢዱ ኣሎ። ስለዝፈልጦስ
ሕጉስ እየ። ነታ ርስቱ ድማ ይርስተያ ንሳ ድማ ቤተክርስትያን - ማለት እታ ናተይ ዝበላ መርዓት እያ። ብድሕሪኡስ?
ንመጻርርቱ ንሰይጣን ከወግዶ እዩ። ሰይጣንን ነቶም ቃል በይዛነቱ ምእንቲ ኸይቅበሉ ምስ ሰይጣን ዝሓበሩ ኹሎምን
ናብ ቃላይ ሓዊ ክድርብዮም እዩ።

137 ሕጂ ንሱ ንጉስ እዩ።
ምሕረትኣብ ዙፋኑ ኣሎ፥ ምሕረት ክቀርበልኩም ከሎ ኣይትንዓቁዎ። እዞም ኾኮብቲ መን ምዃንኩም ይፈልጡ

እዮም። እቲ መጻርርቱ ንኽልተ ሽሕ ዓመታት ሙሉእ “እዚኣቶም ናተይ እዮም፣ ብኣኣቶም ሕጂውን ዝደለኹዎ ክገብር
ይኽእል እየ፣ ሕጂውን ኣብ ትሕተይ እዮም ዘለዉ። መሰል ርስቶም ሻቡ ሸይጦም እዮም” እንዳበለ ይእውጅ ኣሎ። ንሱ
ግና ዋርሳ እዩ።

ንሱ ሕጂ ንማእኸላይነት ተመሊሱ ኣሎ፥ ይኹን እምበር ሓንቲ መዓልቲ . . .
“ናብ መቃብር ክድርብዮም እየ” ኢሉ ኣሎ። ነታ ቤተክርስትያን ግና “ከድሕነኪ እየ፥ ንቅድም ግና ማእኸላይ

(መማለዲ) ክኸውን ይግባኣኒ በላ።”

138 ካብቲ ከም ማእኸላይ ኮይኑ ተቀሚጡዎ ዝነበረ ዙፋን ናይ ኣቦ፣ ኪኖ ዘለኣለማዊነት እዩ መጺኡ። ስለዚ ድማ
ኣሕዛብ ኩሉ ብበትሪ ሓጺን ንኽገዝእ ንጉስ ንምዃን መጺኡ። ፍርዲ ተዳልዩ ኣሎ። ኦ ሓወይ ዋርሳና ኩሉ ሒዙ ኣሎ።
እወ ኽቡራት።

እንታይ እዩ ዝገበረ? ኢድ ናይ እቲ ተጻራሪ፥ሰይጣን ጸዊዑ “ካብ መቃብር ኣተንሲኤዮም እየ፥ ሕጂ ናተይ እዮም
ይብሎ።” ነቶም ሓሰውትን መጣመምቲ ቃልን ከምኡ ዝዓይነቶምን ሰይጣንን ወሲዱ ኣብ ቃላይ ሓዊ የጥፍኦም። ሕጂ
ኩሉ ተወዲኡ። ናብ ቃላይ ሓዊይድርብዮም። ኦ-ማይ!
139 ትፈልጡ? (ቅድሚ ምዕጻውና ገለ ነገር ክብል ይፈቱ። ካብኡ ድማ ክንቅልጥፍ ኢና።) ሕጂ ናብ 7ይ ፍቅዲ ኢና
ኼድና ዘለና። ካብ ፍቅዲ 8 ክሳብ ፍቅዲ 14 ግና እንታይ እንታይ ከም ዝተኻየደ ከተስተውዕልዎ ይደልየኩም። ኣብ
ሰማይ ዝነበረ ኹሉን ኣብ ምድሪ ዝነበረ ኹሉ . . . እስኪ ከንብቦ እሞ ስምዑዎ። እቲ መጽሓፍ እንተ ኣንቢበዮ ዝሓሸ
ይመስለኒ። ኣብ ፍቅዲ 7 ኢና ዘለና፥ ርኢኹም። ፍቅዲ 6 ድማ ርኣዩ፡

ኣብ ማእከል እቲ ዝፋንን እቶም ኣርባዕተ እንስሳን ኣብ ማእከል እቶም ሽማግሌታትን ተሐሪዱ ኸም ዝነበረ
ዚመስል ገንሸል ደው ኢሉ ርኤኹ። ንሱ ሾብዓተ ቐርንን ሾብዓተ ዓይንን አለዉዎ፡[ኣቀዲምና ገሊጽናዮም ኢና] ንሳቶም
ከኣ እቶም ናብ ብዘላ ምድሪ እተላእኩ ሾብዓተ መናፍስቲ ኣምላኽ እዮም። [ርኢኹም፥ እቲ ሓዊ ምንዳዱ ንኽቅጽል
ዝገብሩ ሾብዓተ ኣብያተ ክርስትያናትን ሾብዓተ መልእኽተኛታትን። ጽቡቅ።]

ንሱ መጺኡ [እቲ ገንሸል] ነቲ መጽሓፍ ካብ የማነይቲ ኢድ እቲ ኣብ ዝፋን እተቐመጠ ወሰዶ።
140 እምበኣር ርኣዩ! ልክዕ እዚ ምስ ገበረ ዝተኻየደ ነገር እንታይ ምዃኑ ርኣዩ፥ ብዛዕባ ጁቢሊ ተዛረቡ! ኣብ እቲ
ምፍታሕ ማኅተማት ዝከናወን ድማ ልክዕእዚ እዩ። ብድሕሪ እዚ ናብታ ጸጥታ ናይ ፍርቂ ሰዓት ክንሓልፍ ኢና። ርኣዩ!
ንጅምሮ ኣለና። ኣብ እታ እትመጽእ ዘላ ሰንበት ምሸት ድማ ልክዕ ኣብዚኣ ክንዛዝም ኢና። ስለዚ ጽን ኢልኩም ስምዑ
ሕጂ። ድሉዋት ዲኹም? “ኣሜን” በሉ። እንታይ እንታይ ከም ዝተከናወነ ጽን ኢልኩም ስምዑ።

141 እዚ ክገብር እንከሎ . . . ፍጥረት ኩሉ ኣብ ዝሳቀየሉ ጊዜ፥ መፍትሒኡ እንታይ ከም ዝኾነ ዝፈልጥ ሓደ እኳ
ኣይነበረን፥ ዮሃንስ ድማ እንዳበኸየ እንከሎ እነሆ እቲ ገንሸል ደበኽ በለ። እታ መጽሓፍ ድማ ካብ ኢድ ሰብ ስለ
ዝጠፍአት ኣብ ኢድ እቲ ቀዳማይ ዋናኣ እያ ዘላ፥ ንምድሪ ምእንቲ ኽብጆ ድማ ካብ ደቂ ሰብ ክወስዳ ዝተኽኣሎ ሓደ
ኣይነበረን - ከምቲ ኣቀዲመ ዝበልኩዎ ወይ ካህን ወይ ጳጳስ ወይድማ ዝኾነ ይኹን ካሊእ ኣይከኣሎምን። ነገር ግን እቲ
ገንሸል መጸ - ማርያም ኣይኮነትን ወይድማ ቅዱስ እከለ ቅዱስ እከለ ኣይኮነን - ተሓሪዱ ብደም ዝተዓልሰ ገንሸል ግና
መጸ፥ነታ መጽሓፍ ድማ ካብ የማናይ ኢድ እቲ ኣብ ዙፋን ዝተቀመጠ ወሰዳ። እቶም ኣብ ትሕቲ መሰውኢ ዝነበሩ
ነፍሳት፣ እቶም መላእኽቲ፣ እቶም ሽማግለታት፣ ከምኡ ድማ ኹሎም ካልኦት . . . በይዛ ምህላው ምስ ረኣዩ፥ እዚ ኹሉ
ምስ ተገብረ . . .
142 እነሆ ንደሓር ተሰሪዑ ኣሎ። ሎሚ ማእኸላይ እዩ፥ ይኹን እምበር ናብዚ ይመጽእ ኣሎ። ኣስተውዕሉ።

ነቲ መጽሓፍ ምስ ወሰዶ ኸኣ፡ እቶም ኣርባዕተ እንስሳን እቶም ዕስራን ኣርባዕተን ሽማግሌታትን፡ ነፍሲ ወከፎም
መሰንቆን ዕጣን ዝመልኤ ጽዋእ ወርቅን ሒዞም ፦ እዚ ድማ ጸሎት እቶም ቅዱሳት እዩ ፦ ኣብ ቅድሚ እቲ ገንሸል
ተደፍኡ።

እዚኣቶም እቶም ካብ ቀደም ኣትሒዞም ምእንቲ በይዛነት፣ ምእንቲ ትንሳኤ፣ ይጽልዩ ዝነበሩ እዮም። ሕጂ ድማ
እዞም ሽማግለታት ነጺ ጸሎት ኣብ ቅድሚ . . . ይደፍኡዎ ኣለዉ። ምኽንያቱ “ሕጂ ዝውከለልና ኣሎ! እቲ ዝግብኦ ዘበለ
ዝወርስ ዋርሳ ኣብ ሰማያት ኣለና።”



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 22

ንሳቶም ከኣ፡  ተሐሪድካስ [ኣስተውሉ]  ብደምካ ኻብ ብዘሎ ዓሌታትን ቋንቋታትን .  .  .  ህዝብን  ኣህዛብን
ንኣምላኽ ዚዀኑ ሰባት ዐዲግካሉ ኢኻ፡ ንኣምላኽና ዚዀኑ መንግስትን ካህናትን ገቢርካዮም፡ ኣብ ምድሪ ድማ ኪነግሱ
እዮም እሞ፡ ንስኻ ነቲ መጽሓፍ ክትወስዶ፡ ነቲ መሓተምውን ክትፈትሖ ብቑዕ ኢኻ፡ እናበሉ ሓድሽ መዝሙር ዘመሩ።
143 ክምለሱ ይደልዩ፥ እነሆ ድማ ነገስታትን ከሀናትን ክኾኑ ይምለሱ ኣለዉ! ክብሪ ንኣምላኽ! ብልሳን ንኽዛረብ ባህ
ይብለኒ ኣሎ!  በቃ ንዓኡ ንኸመስግነሉ ዝበቅዕ ቋንቋ ከምዘይብለይ ስለዝተሰምዓኒ፥ ስለዚ ብኡኡ ከመስግኖ ከም
ዝኽእል ተሰምዓኒ! ሓደ ዘይፈልጦ ይምነይ ኣለኹ። ኣስተውዕሉ።

እነሆ እርኢ [ነዚ ጽን በሉ] . . .
ድምጺ ብዙሓት መላእኽቲ ሰማዕኹ . . .

144 ከመይ ዝበለ ሓጎስ (ጁቢሊ) ይካየድ ከም ዘሎ ኣዳምጹ! እቲ ገንሸል መጺኡ ነታ ናይ ቤዛነት መጽሓፍ ክወስድ
እንከሎ ምስ ረኣዩ፥ እቶም ነፍሳት ድምጾም ኣልዒሎም ጨደሩ። (ክንርድኦ ኢና።) ኩሎም ካልኦት እውን፣ እቶም
ሽማግለታት ወደቁ። እቲ ጸሎት ቅዱሳን ድማ ኣፍሰሱዎ። እንታይ? ለካስ ዝውክለና ዋርሳ ኣለና እዩ። “ተሓሪድካ ኢኻ
እሞ ይግባኣካ እዩ።” እንዳበሉ ብግንባሮም እንዳተደፍኡ መዝሙር ዘመሩ። . . . ነቶም መላእኽቲ ድማ ረኣዩዎም።

ርኤኹ ድማ . . . ኣብ ዙርያ እቲ ዝፋንን እቶም ኣርባዕተ እንስሳን እቶም ሽማግሌታትን ከኣ ድምጺ ብዙሓት
መላእኽቲ ሰማዕኩ፡ ቍጽሮም ድማ ኣእላፍ ጊዜ ኣእላፍ፡ ኣሻሕ ጊዜውን . . . ኣሻሕ እዩ። [ዊው! ኣስተውዕሉ]

ዓው ብዝበለ ድምጺ ኸኣ፡ እቲ እተሐርደ ገንሸል፡ ንሱ ስልጣንን ሃብትን ጥበብን ሕይልን ክብርን ግርማን
ውዳሴን ኪወስድ ብቑዕ እዩ፡ በሉ።

145 እቲ ገንሸል ነቲ ኣብዚ ዘሎ ርስቱ ምእንቲ ክቅበል ኢሉ፥ እቲ ኣብ ሰማያት ዝነበሮ ናይ ማእኸላይነት ስፍራኡ
ሓዲጉ ክወርድ እንከሎስ ኣብ ሰማይ ከመይ ዝበለ ሓጎስ (ጁቢሊ) ይካየድ ኣሎ። እዚ ክከናወን እንከሎስ ኣብ ጥቃ
ዮሃንስ  ከም ዝነበረ  ፈሊጥኩም ኢኹም። ሽሙ ተጻሒፉ ከይረኣየ  ኣይተርፍን  እዩ።  እቶም ማሕተማት ክፍትሑ
እንከለዉ፥ ፍሉይ ሓጎስ ተሓጒሱ ክኸውን ኣለዎ። እንታይ ከም ዝበለ ስምዑ፦

ኣብ ሰማይን ኣብ ምድርን ኣብ ትሕቲ ምድርን ኣብ ባሕርን ዘሎ ፍጡር . . . ኣባታቶም ዘሎ ዘበለ ዅሉውን፥
በረኸትን . . . ክብርን . . . ግርማን . . . ስልጣንን ንዘኣለመ ኣለም ነቲ ኣብ ዝፋን ተቐሚጡ ዘሎን ነቲ ገንሸልን ይኹን
ኪብሉ ኸለዉ ሰማዕኩ። [ኣነ]።

አሜን! ኣሜን! ኣሜን! ኦ!
እቶም ኣርባዕተ እንስሳ ኸኣ፡ ኣሜን፡ በሉ። እቶም ሽማግሌታትውን ፍግም ኢሎም ሰገዱ።

146 ጁቢሊ ክኸውን እንከሎ ሕሰብዎ! ብዛዕባ እታ ጊዜ ሕሰቡ! እቲ ገንሸል ንቅድሚት ፈቀቅ ዝብለላ ጊዜ እስኪ
ሕሰቡ! እቲ ሚስጢራት ኣብ ሰማያት ተሓቲሙ እዩ ዘሎ እቲ መጽሓፍ። ስለዚ ከምዚ በሉ፦ “ሽመይስ ኣብኡ ይህሉዶ?”
እስኪ በሉ። እንድዒ፥ ይህሉ ኢለ ተስፋ ይገብር። እንተሃልዩ ግና፥ ቅድሚ ምምስራት ዓለም ኣብታ መጽሓፍ ተጻሒፉ
ነይሩ ማለት እዩ። ይኹን እምበር ነቲ በይዛነት ዝውክል ቀዳማይ፥ እቲ ካብ ምምስራት ዓለም ዝተሓረደ ገንሸል እነሆ
መጸ፥ ነታ መጽሓፍ ድማ ወሰዳ (ክብሪ!)፣  ነታ መጽሓፍ ፈትሓ፣ ነቲ ማሕተማት ድማ ሰባቢሩ ንህዝቡ ምእንቲ
ክገልጸሎም ኢሉስ ናብ እቲ ኣብ ምድሪ ዝነበረ ሻብዓይ መልኣኽ ለኣኸሉ። እነሀልኩም። ኦ-ማይ! እንታይ እንታይ ኮነ?
ድምጺ ዕልልታ፣ ድምጺ ወኻዕታ፣ ሃሌሉያታት፣ ኽብሪታት ንኣምላኽ ከምኡ ድማ ኻልኦት ብዙሓት መግለጺታት!

እቲ ኣብቲ ስፍራ ደው ኢሉን እንዳበኸየን ዝነበረ ዝሸምገለ ዮሃንስ ድማ! “ስለምንታይ” ንሱ ከም ዝብሎ፦ “ኣብ
ሰማይ ዘሎ ኹሉ፣ ኣብ ምድሪ ዘሎ ኹሉ፣ ኸምኡ ድማ ኣብ ባሕሪ ዘሎ ኹሉ ኸዕዘምዝም (ኽበክይ) እንከለኹ ሰምዐ።”
ኣሜን! በረኸት፣ ክብሪ፣ ሓይልን ስልጣንን ነቲ ዘለኣለማዊ ይኹን።
147 እተን ማሕተማት ክፍተሓ እንከለዋ ዝነበረ ሓጎስ ሕሰቡዎ! ዮሃንስ ኣማዕዲዩ ብምጥማት ክንየው ስግር ናይቲ
መጋረጃ ብምርኣይ “እነሆ ዮሃንስ” ኢሉ ይኸውን። ብጣዕሚ ሕጉስ ነበረ። “ኣብ ሰማያት ዘሎ ኹሉን . .  .  ” በለ።
ኣሕሚሙ ከይጨደረ ኣይተርፍን። ኣይኮነን ድዩ? “ኣብ ሰማይ ዘሎ ኹሉ፣ ኣብ ምድሪ ዘሎ ኹሉ፣ ኣብ ትሕቲ ምድሪ
ዘሎ ኹሉ፣ ኩሉ ፍጥረት፣ ኻሊእ ኹሉ 'ኣሜን። በረኸትን ክብርን፣ ጥበብን ሓይልን ስልጣንን፣ ሃፍትን ንዓኡ ይኹን።
ክብል እንከለኹ ሰሚዖምኒ። ኣሜን።'”
148 ንምንታይ? እቲ ምግላጽ ምስ መጸ፥ እቲ ገንሸል እቲ በይዛ፣ እቲ ዋርሳ ካብ ዙፋን ማእኸላይነቱ ወሪዱ ነቲ
ዝግብኦ ርስቲ ክርስተይ ምስ መጸ . . .

ድሕሪ ቁሩብ እቲ ገንሸል ንመርዓቱ ክወስዳ
ንዘልኣለም ድማ ኣብ ጎኑ ከንብራ
ሰራዊት ሰማይ ኩሎም ኣብ ዙርያ ክኾኑ
ኦ፡ ክንደይ ይጽብቅ ንምርኣዩ
ቅዱሳን ኩሎም ሕፍቲ ኣልቦ ጸዓዱ
ምስ ኢየሱስ ንዘለኣለም ድማ ክንነግስ ኢና።
ኦ! “ተመገቡ ንዑ” ጌታ ይጽውዕ ኣሎ
“ተመገቡ ንዑ . . . ” (ቃል ተመገቡ)
(ኦ! መግለጺ ኣይርከቦን፥ ርኢኹም)



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 23

“ተመገቡ ንዑ፥ ተመገቡ ንዑ”
ኣብ ወንበር የሱስ ኩሉ ጊዜ ብልዑ
(ሕጂ! ናብቲ ክሓልፍ እንከሎ፡ ኣይኮነን!)
ነቶም እኩባት መጊቡ
ንማይ ናብ ወይኒ ቀይሩ . . .

149 እቲ ከምዚ ዝበለ “እቲብኣይ ዝኣምን፥ እቲ ኣነ ዝገብሮ ግብሪ ንሱ ድማ ከምኡ ይገብር።” ኦ-ማይ!
እቲ ኣብዚ ናይ መወዳእታ ዘመን ብዛዕባ እዞም ነገራት እዚኣቶም ተስፋ ዝሃበ፥ እቲ ብዛዕባ እዚኣቶም ነገራት

ዝተዛረበ፥ እቲ ኣብ ምግላጽ ግዜ እዞም ነገራት እዚኣቶም ዝርከብ .  .  .  “ንዑ ተመገቡ” ይብል። ኦ!  ሓወይ ናተይ
ኣይትንሓፎ። እስኪ ኣራእስና ንሒደት ደቃይቅ ነድንን።

ጎይታ ኣምላኽ ፈቲሑ እንተድኣ ሂቡና፥ ከምኡ ድማ እቲ ካብ ምስረታ ዓለም ሒዙ ዝተሰወረ ምግላጽ እንታይ
ምዃኑ እንተድኣ ኣርእዩና፥ብጸጋ ኣምላኽ ጽባሕ ምሸት እታ ናይ መጀመርታ ማሕተም ክንፈትሕ ኢና።

150 ናብኡ ቅድሚ ምሕላፍና! ሓጢኣተኛ ወይ ድማ ለብ ዝበልካ ኣባል ናይ ቤተክርስትያን ዝኾንካ ዓርክና፥ ናይ
ቤተክርስትያን ኣባልነት ጥራይ ድዩ ዘለካ ወይስ ናይ ቤተክርስትያን ኣባልነት ዘይብልካ ኢኻ? ኣባል ቤተክርስትያን
ጥራይ እንተድኣ ኾይንካ፥ ክሳብ ሕጂ ከም ዘይረኸብካያ ፍለጥ። ዳግም ክትውለድ ይግብኣካ እዩ። ናብ ደሙ ክትቀርብ
ግድን እዩ። ነጠብጣብ ናይ ሓጢያት መዘከርታኡ ክሳብ ዝርሳዕ ብግድን ክትመጽእ ይግባኣካ።

ነቲ ገንሸል ኣብ ኣየር ንኽትቅበሎ ዘይተዳለኻ እንተድኣ ኾይንካ . . . በቲ ንዓይ ብሓያል ኣምላኽ፣ ብዓንዲ ብርሃን
ዝኾነ ብርቱዕ መልኣኽ ብዝተውሃበኒ ሓደራ ናይ ኣገልግሎት፦ ብናይ ሓንቲ ጎጆ ኣባልነት ወይ ድማ ኣባልነት ምድራዊት
ቤተክርስትያን ጥራይ ብምሓዝ ክረኽቦ እየ ኢልካ ከይትሓስብ ብእየሱስ ክርስቶስ ሽም ይኸሰካ ኣለኹ!

ከም ዝፍለጠኒ መሰረት፥ እቲ ማእኸላይ እቲ መማለዲ ኣብ ዙፋኑ እንዳመላደ እንከሎ ገና ንዓ፥ ምኽንያቱ
ማእኸላይ  ዘይርከበላ  ክትመጽኣላ  እትፈትወላ  መዓልቲ  ስለ  እትመጽእ።  እንነብረሉ  ዘለና  ሻብዓይ  ዘመን  ናይ
ቤተክርስትያን ጊዜ እንተድኣ ርእይናዮ፥ ከምኡ ድማ ሚስጢራት ኣምላኽ ክኾኑዎ ዝግብኦም እንተድኣ ኾይኖም፥ ኣብ
መወዳእታ ዘመን ክኾኑ እዮም ዝተብሃሉ ነገራት ኩሎም ብዝተረጋገጸ ናይ ኣምላኽ መንፈስ እንተድኣ ተኸናዊኖም
ኮይኖም፡ ክንደይ ዝኣክል ጊዜ ተሪፉ ይኸውን? ኣታ ሓጥእ ፈታዊና፥ ንዓ።
151 ጎይታ እየሱስ፥ እታ ጊዜ ትረፍድ ኣላ። ካብ እንሓስቦ ንላዕሊ ድማ ረፊዱ ይኸውን። እዚ ጊዜ እዚ በጺሑ
ብምርኣይና ድማ ንሕጎስ ኣለና። ንኣመንቲ፥ ዓለም ካብ ዝረኣየቶም እዋናት እታ ዝበለጸት ምዕርግቲ ሰዓት እያ። ነቶም
ዝቃወሙ ግና ካብ ዝነበረ ግዜ ኹሉ እታ ዝኸፍአት . . . ኣብ ቅድሚት ተዳልዩ ዘሎ ኽፍኣትን ጸገምን ንምግላጽ ቃላትን
ፊደላትን ብፍጹም ኣይክረኽቡን እዮም። ከምኡ ድማ ነቶም ኣመንቲ ዝኸውን ኣብ ቅድሚት ዝተመደበ በረኸት
ንምግላጽ ዝከኣለሉ ሓረግ ክሰርሑ ዝኽእሉ ፊደላት ኣይክርከቡን እዮም።

ኣቦ፥ ምናልባት ሎሚ ኣብዛ ስፍራ እዚኣ ፈላጣት ሰባት ይህልዉ ይኾኑ። ሕጂ ድማ እቲ ደም ኣብምሕረት
ወንበር እንተድኣ ሃልዩስ፥ እቲ ገንሸል ካብ መንበሩ ተንሲኡ ናብ ልባቶም ይእቶ እሞ ጠፊኦም ከም ዘለዉ ይግለጸሎም፥
ከምኡ ድማ በቲ ብደም ዝተዓለሱ ኢዱ፥ “ግዜ ምሕረት እንከሎ ንዑ ይበሎም።”

እዚ መልእኽቲ እዚ ጎይታ፥ ብጾሎት ናብ ኣእዳውካ የንብሮ ኣለኹ። ኣቦ ብሽም እየሱስ ከም ፍቃድካ ግበሮ።
152 ኣራእስና  ደኒነን  እንከለዋ፥  እዚ  ጻውዒት  እዝን  እዚ  ቅድመ  ኹነት  እዚን  ዘይኣማላእኹም  ነገር  ግን
ብቤተክርስትያንኩም  ጥራይ  እትእመኑ  ሰባት  እንተድኣ  ሃሊኹም፥  ዝብጀወኩም ነገር  ኣይትረኽቡሉን  ኢኹም።
ብምምላድ ቅዱሳን ሰባት እትኣምኑ እንተድኣ ሃሊኹም ሕጂ እውን ጠፊእኹም ኣለኹም። ብዝገብርኩምዎ ግብርታት
ኣእዳውኩም እትእመኑ እንተድኣ ሃሊኹም - ሰናይ ግብርታት - ጠፊእኹም ኣለኹም። ብጸሎትን ብቅድስናን ኣዴኹም፣
ኣቦኹም እንተድኣ ትእመኑ ሃሊኹም - በዚ እትእመኑ እንተድኣ ኾይንኩም ጠፊእኹም ኣለኹም። ወይ ድማ ከም ኣብ
ልሳን ምዝራብ ምዝላልን ዝኣመሰሉ ሓደ ሓደ ስምዒታውነት እንተድኣ ተኣሚንኩም .  .  .  ነቲ ገንሸል ብግልኹም
ከይፈለጥኩምዎ ኣብከምዚ ዝዓይነቱ ስሚዒታት እንተድኣ ትእመኑ ሃሊኹም፥ እምበኣርስከ ነገራትኩም ምስ ኣምላኽ
ከተመዓራርዩ ኣብ ቅድሚ ኣምላኽ የቅርበኩም ኣለኹ። ብውሽጢ ብልብኹም ትሑታት ብምዃን ጸልዩ፥ ምኽንያቱ
ኣምላኽ ኣብ ትሕትና ስለ ዝርከብ።
153 መጽሓፍ ቅዱስ “ዝኣመኑ ኹሎም ተሓወሱዎም” ከም ዝበለ ዘክሩ። ከምኡ ድማ ምእንታኹም ኣብ እንጽልየሉ
እዋን “ጎይታ እሺ እብል ኣለኹ” ብምባል ዘላኣለማኢት ዝኾነት ውሳነ ከም እትገብሩ ይኣምን።

ውሳኔ እኮ እምኒ እዩ፥ ነቲ ህንጻ ቅርጹ ምእንቲ ከትሕዞ ኢሉ ነቲ እምኒ ዝቀርጽ ነዳቃይ እዩ፥ ይኹን እምበር
እምኒ ብዘይ ነዳቃይ እንታይ ይጠቅም? እምበኣርከስ መንፈስ ቅዱስ ባዕሉ ሕጂ ካብ ዘለኹምሉ ኹነታት ናብ እቲ
ክትኮኑዎ ዝግብኣኩም ኹነት ምእንቲ ክጸርበኩም ፍቀዱሉ። ዝሑል ኣባል ማሕበር እንተድኣ ኾይንካ፣ ሓጢኣተኛ
እንተድኣ ኾይንካ፣ ምንም ኩን፣ ብዘይ ክርስቶስ፣ ብዘይ መንፈስ ቅዱስ እንተድኣ ኾይንካ፥ ሎሚ ምሸት ኣምላኽ ሰላም
ይሃብካ።
154 ሕጂ ድማ ጎይታ፥ ከመይ ክቀርብ ከም ዝግብኣኒ ዝፈልጥ ኮይነ፥ ከመይ ክመጽእ ከም ዝግብኣኒ ብቃል ዝፈልጥ
ኮይነ፥ ምስ ቃል ኣሕሊፈ ንዓኻ ዝሃብኩዎ ነዚ ነገራት ሒዘ ይመጽእ ኣለኹ። ጎይታ ሎሚ ምሸት እቲ ቃል ኣብልቢ
እዞም ሰባት ስፍራ ከም ዝረኸበ ይኣምን እየ። ኣብ እዚ ስፍራ እዚ ደሕንነት መንፈስ ቅዱስን ጣዕሚ መቀረትን ኣብ
ህይወቱ ምህላዉ ዘይፈልጥን ዘይብሉን ሰብ እንተድኣ ሃልዩ፥  እቲ ካብ ጣዕሚ መቀረት ሕብረት ዘርሕቆም ዘሎ
ምፍልላይን፣ ሕርቃንን፣ ስስዐን ወይ ድማ ኻሊእ ካብ ኣምላኽ ዘርሕቆም ስርዓተ ሃይማኖት፣ ስሚዒታት ኩሉ ሕጂ



ኣብ ሞንጎ ሾብዓተ ዘመናት ቤተክርስትያንን ሾብዓተ ማህተማትን ዘሎ ሃጓፍ፡ 24

ካባታቶም ይፈለ።
ከምኡ ድማ ነቲ ርስቱ ንኽርስተይ ብነጸብራቅ ብርሃን ገይሩ ካብ ኮሪደር ዙፋን ኣምላኽ ዝወረደ ብደም ዝተዓልሰ

ገንሸል፣ ዋርሳ . . . ንኽቅበልዎ ፍቃድ ኣምላኽ ይኹን። ውሳነ ዘበለ ኹሉ ብስፍሓት ልቢ ይገበር፥ ገዛእ ርእሶም ድማ
ንዓኡ ነቲ ክሰብሮምን ቅርጺ ኣትሒዙ ድማ ኣወዳትን ኣዋልድን ደቂ ኣምላኽ ክገብሮም ንዝከኣሎ ንበይኑ ይማረኹ።
155 እዚ ልባዊ ጸሎት - በቲ ክገብሮ ዝተመራሕክዎ መልክዑ ይገብሮ ኣለኹ - ኣብቅድሚ ኣምላኽ ከምቲ ንዓኻትኩም
ዝተገልጸ ብልቢ ይገብሮ ኣለኹ። ክርስትያን ወይ ድማ እንታይ እዩ ዝበሃል . . . ኣብ ናይ ሃይማኖት ትካላት ኸየድቲ
ኣይነበርኩምን . . . ኣነ ዝብሎ ግና ብትሕትና እቲ መልእኽቲ ሓቂ ምዃኑ ብትሕትና ኣሚንኩም፣ ብጸጋ ኣምላኽ ጥራይ
ከም እትድሕኑ ብልብኹም ዝኣመንኩም ዳግም ዝተወለድኩም ክርስትያናት ማለተይ እየ። ሕጂ ንልበይ ይዛረበኒ ኣሎ
ኢልኩም እትኣምኑ እንተድኣ ኾይንኩም፥ ንኽትቅበሉዎ ድማ ድሉዋት እንተኾይንኩም ከምኡ ድማ ቃሉ ሕጂ ካብ
ዘለኹምኦ ኹነታት ክትኮኑዎ ናብ ዝግበኣኩም ኩነት ክገርዘኩም ንኽትቅበሉዎ ድሉዋት እንተኾይንኩም፥ ብእግርኹም
ደው ብምባል ምስክራቱ ክትኮኑ ተንስኡ? እቲ ኣብዚ ዘሎ ሰብኣይ እዚ ኩሉ ምሉእ ክገብሮ እንተደሊኹምዎ . .  .
በእጋርኩም ደው በሉ።
156 ሰማያዊ ኣቦ፥ ብጀካ ቃላትካ ምጥቃስ ካብዚ ንላዕሊ ዝፈልጦ የብለይን። ክኾኑዎ ኣብ ዝግብኦም ስፍራ ከም
ዘይኮኑ ዝተሰምዖም ሰባት ብኣእጋሮም ደው ኢሎም እነሀዉ (ነዚ ንጥቀት ተዳልዮም፥ ምናልባትም ቅድሚ ምፍታሕ
ቀዳማይ ማሕተም ክከናወን ስለዝኽእል።)

ኣቦ፥ ንሳቶም እንዳጸለዩ፥ ከም ባርያኻ ምእንታኦም ናብ እቲ ዓብይ መማለዲ ክርስቶስ ይጽልይ ኣለኹ። ጸሎተይ
ምስኦም ሓዊሰ ኣብ ቅድሚ እቲ ብደም ዝተዓልሰ መስዋእቲ ዝተነበረሉ፥ ምናልባት ድማ ኣብ ዝኾነ ሰዓት ርስቱ
ንኽርስተይ ካብ ዙፋን ክወርድ ዝኽእለሉ ኽቡር ዙፋን ኣምላኽ የቅርቦ ኣለኹ። ካብኡ ንደሓር ግና ምሕረት የለን።
ፍርዲ እዩ።

ጎይታ፥ እዞም ብእግሮም ደው ኢሎም ዘለዉ ሰባት፥ ብልቦም እንዳተነስሑ መንፈስ ኣምላኽ ድማ፥ መስርሒ ቤት
ኣምላኽ ዝኾኑ ህያዋን ኣእማን ገይሩ ቅርጺ ምእንቲ ከትሕዞም ፈቂዶም ኣለዉ እሞ ፍቀድ ጎይታ . . .

ፍቀድ ኣቦ። ናባኻ ይህቦም ኣለኹ። ከምቲ “ኣብ ቅድሚ ሰብ ዝምስክረለይ፥ ኣነ ድማ ኣብ ቅድሚ ኣቦን ኣብ
ቅድሚ መላእኽቱን ክምስክረሉ እየ” ኢልካ ዝተዛረብካዮ፥ ሎሚ ምሸት ኣብ ህልውና ኹላቶም ተቀሚጥቃ ኣለኻ፥
ንሳቶም እውን ብዛዕባኻ እንዳመስከሩ ደው ኢሎም ኣለዉ። ከምኡ ድማ ጎይታ እዚ ነገራቶም ብትኽክል ካብ ውሽጢ
ልቦን እንተ ኾይኑስ፥ ከምቲ ቃል ኣምላኽ ርግጸኛ ዝኾነ፥ ምእንታኦም እንዳኣታዓረቅካን ኣብቲ ብምሕረትን ጸጋን
እንዳተቀበልካዮም ኣብ ኣድማስ መስዋእቲ ደም ምጽራይ እቲ ገንሸል ተተዓርቅ ኣለኻ፥ ንሳቶም ድማ ናትካ ይኾኑ
ኣለዉ። ብሽም ጎይታ እየሱስ ክርስቶስ። ኣሜን።

157 ሕጂ ድማ ኣታ ነዚ ሰባት እዚኣቶም ደው ኢሎም እትርእይ ዘለኻ - እቲ ኣብቲ ማዕዶ ዘሎ መንእሰይ፣ ከምኡ
ድማ እቶም ደው ኢሎም ዘለዉ፥ ኣቱም ሓጢኣትን ኩነኔን ኩሉ ከም ዝኸደ ዝተሰምዐኩም - ካብ ዘለኹምዎ ክትንስኡ
ይደልየኩም  (ገለገሊኹም  ናባታቶም  ቀሪብኩም)  ኣእዳዎም  ጨብጡ፥  “ሓወይ፥  ይጽልየልካ  ኣለኹ”  “ሓፍተይ
ይጽልየልኪ ኣለኹ” በልዎም። ኣእዳዎም በቃ ጨቢጥኩም “ኣምላኽ ይባርኽካ/ኪ” በልዎም። ዝተረፈ ኻሊእ ኩሉ ግና
ኣብ ኢድ እቲ ኹሉ ኸኣሊ ይኹን። “ክጽልየልካ/ኪ እየ፥ ናብ መንግስቲ ኣምላኽ ምእንቲ ክትበጽሕ ዝኽእሎ ዘበለ ኹሉ
ክገብር እየ” በሉ።

. . . ኦ! ሎሚ ይጽውዕ ኣሎ!
እየሱስ ይጽውዕ ኣሎ
ይጽውዕ ኣሎ ብሓይሊ ሎሚ።

158 ተፍቅርዎዶ? ደስዶ ኣይብልን? ብዘይካኡኸ እንታይ ምገበርና? “ካብ ኣፍ ኣምላኽ ብዝወጽእ ቃል እምበር ሰብ
ብእንጀራ ጥራይ ኣይነብርን።” ኦ! ቃልካ መግበኒ ጎይታ፥ “ . . . ብፍላይ ድማ እቲ መዓልታት ቀሪቡ እንዳረኣኹምሲ፥
ከምቲ ዘይኣምኑ ሰባት ዝገብርዎ ኣኼባኹም ኣይትሕደጉ።”

ጽባሕ ምሸት ከምፍቃድ ኣምላኽ፥ ብጸጋ ኣምላኽ ብዛዕባ እቲ ማሕተም ማእኸላይ ምእንቲ ክኾነልና ብሙሉእ
ዓቅመይ ንኣምላኽ ክልምኖ እየ፥ ክፍታሕ እንከሎ ነቲ ህዝቢ ቃል ኣምላኽ ምእንቲ ክእወጅ።

159 ደጊመ ክሳብ ዝረኽበኩም፥ኣምላኽ ምሳኹም ይኹም። ሕጂ ድማ እዚ ጉባኤ ነቲ ፍቱው ሓው ሓውና ፓስተር
ነቪለ ኣሕሊፈ ይህብ ኣለኹ። ንሓውና ነቪለ እትፈትዉዎ ሰባት እስኪ ክንደይ ኣለኹም? ኩልና ክንደይ ከም እንፈትዎኮ!
ንዓ ናብዚ ሓውና ነቪለ። ኣምላኽ ይባርኽካ ሓውና ነቪለ።

